Монгол Улсын Их Хурлын 2005 оны хаврын ээлжит чуулганы нэгдсэн хуралдаан 4 дүгээр 14-ний өдөр  /Пүрэв гариг/-ийн 10.00 цагт Төрийн ордны чуулганы нэгдсэн хуралдааны танхимд  эхлэв.
Өглөөний нэгдсэн хуралдаанд ирвэл зохих 75 гишүүнээс 40 гишүүн ирж 53.3 хувийн ирцтэй байв.


Чөлөөтэй: Г.Адъяа, Р.Амаржаргал, Б.Батбаатар, Н.Батбаяр, Ж.Батхуяг, Б.Бат-Эрдэнэ, С.Баярцогт, Л.Гансүх, Л.Гантөмөр, Д.Ганхуяг, Р.Гончигдорж, Б.Жаргалсайхан, Г.Занданшатар, Ц.Мөнх-Оргил, А.Мурат, Т.Очирхүү, Ч.Раднаа, Я.Санжмятав, М.Сономпил, Ц.Сүхбаатар, У.Хүрэлсүх, Ц.Шаравдорж, Н.Энхбаяр, М.Энхсайхан, О.Энхсайхан, Б.Эрдэнэбат

Өвчтэй: Ц.Батаа, Сүх.Батболд, Э.Бат-Yүл, М.Зоригт, Р.Нямсүрэн, Д.Одхүү

Тасалсан:
Ц.Жаргал, Ц.Цэнгэл, Б.Цэрэнбалжир

Нэг.Монгол Улсын Мянганы хөгжлийн зорилтыг дэмжин сайшаах тухай УИХ-ын тогтоолын төсөл /анхны хэлэлцүүлэг/

Хэлэлцэж буй асуудалтай холбогдуулан Гадаад хэргийн яамны газрын дарга Б.Алтангэрэл, мөн яамны Олон талт хамтын ажиллагааны газрын нэгдүгээр нарийн бичгийн дарга Д.Гансүх, Эрүүл мэндийн яамны Бодлого зохицуулалтын газрын дарга Ж.Алтантуяа, Нийгмийн хамгаалал, хөдөлмөрийн яамны Хүн амын хөгжлийн бодлого зохицуулалтын газрын орлогч дарга Ц.Өнөрцэцэг, УИХ-ын Тамгын газрын нэгдүгээр нарийн бичгийн дарга Ж.Нарантуяа, зөвлөх Г.Цэрэндулам, референт Г.Чагнаадорж нарын бүрэлдэхүүнтэй ажлын хэсэг байлцав.
Тогтоолын төслийг анхны хэлэлцүүлэгт бэлтгэсэн талаархи Байгаль орчны, Мэдээлэл, харилцаа холбоо, технологийн хөгжлийн болон Эдийн засгийн байнгын хороодын хамтарсан дүгнэлтийг УИХ-ын гишүүн Б.Батбаяр, Нийгмийн бодлогын болон Төсвийн байнгын хороодын хамтарсан дүгнэлтийг УИХ-ын гишүүн Д.Дондог, Боловсрол, соёл, шинжлэх ухааны, Төрийн байгуулалтын болон Хyнс, хөдөө аж ахуйн байнгын хороодын хамтарсан дүгнэлтийг УИХ-ын гишүүн Д.Одбаяр нар танилцуулав.
Байнгын хорооны дүгнэлттэй холбогдуулан УИХ-ын гишүүдээс асуулт, санал гараагүй болно.

УИХ-ын тогтоолын төслийн талаар Байнгын хороодын хуралдаанаас гаргасан зарчмын зөрүүтэй саналын томъёоллоор санал хураалт явуулахаар тогтов.

Хуралдаан даргалагч УИХ-ын дэд дарга Д.Лүндээжанцан УИХ-ын хуралдааны дэгийн 25.1-д “санал хураалгахын өмнө зарчмын зөрүүтэй санал гаргасан гишүүд уг саналын талаар тайлбар хэлж болох бөгөөд түүнийг дэмжсэн болон эсрэг саналтай тус бүр нэг гишүүн үг хэлж болно” гэж заасныг гишүүдэд анхааруулав.

Д.Лүндээжанцан: 
1.Тогтоолын төслийн нэрийг “Монгол Улсын Мянганы хөгжлийн зорилтыг батлах тухай ” гэж өөрчлөх гэсэн  УИХ-ын гишүүн С. Ламбаагийн гаргасан, Төрийн байгуулалтын, Боловсрол, соёл шинжлэх ухааны, Хүнс, хөдөө аж ахуйн байнгын хороодын дэмжсэн саналыг дэмжье.

Зөвшөөрсөн

25

Татгалзсан

13

Бүгд


38

65.8 хувиар санал дэмжигдлээ.


Монгол Улсын Мянганы хөгжлийн зорилтыг дэмжин сайшаах тухай УИХ-ын тогтоолын 2.2 дахь заалтад Монгол Улсын Мянганы хөгжлийн зорилтын биелэлтийг Засгийн газар 2 жил тутам УИХ-д мэдээлж байхаар 3 жил гэдгийг өөрчлөх гэсэн УИХ-ын гишүүн Н.Баяртсайханы гаргасан, Эдийн засгийн, Байгаль орчны, Мэдээлэл, харилцаа холбоо, технологийн хөгжлийн  байнгын хороодын  дэмжсэн саналыг дэмжье.

Зөвшөөрсөн

32

Татгалзсан

  6

Бүгд


38


84.2 хувиар санал дэмжигдлээ. 


“Мянганы хөгжлийн зорилтыг хэрэгжүүлэхдээ дотоодын нөөц бололцоог ашиглахын зэрэгцээ олон улсын банк, санхүүгийн байгууллагын дэмжлэгийг авч, гадаад эх үүсвэрээр хангах боломжтой бүх арга хэмжээг авах талаар санаачлагатай ажиллахыг Засгийн газар /Ц.Элбэгдорж/-т даалгасугай” гэсэн заалт нэмэх гэсэн УИХ-ын гишүүн Н.Баяртсайханы гаргасан, Эдийн засгийн, Байгаль орчны, Мэдээлэл, харилцаа холбоо, технологийн хөгжлийн  байнгын хороодын  дэмжсэн саналыг дэмжье.

Зөвшөөрсөн

26

Татгалзсан

12

Бүгд


38


68.4 хувиар санал дэмжигдлээ. 

Тогтоолын төслийн 4 дэх заалтад “Байгаль орчны байнгын хороо /Ч.Раднаа/, Төсвийн байнгын хороо /Р.Бадамдамдин/” гэж нэмэх гэсэн УИХ-ын гишүүн С.Ламбаагийн гаргасан, Төрийн байгуулалтын, Боловсрол, соёл шинжлэх ухааны болон Хүнс, хөдөө аж ахуйн байнгын хороодын  дэмжсэн саналыг дэмжье.

Зөвшөөрсөн

36

Татгалзсан

  2

Бүгд


38


94.7 хувиар санал дэмжигдлээ. 

Төслийн 2 дахь зорилт “Өлсгөлөнд нэрвэгдсэн хүмүүсийн тоог 1990-2015 онд 2 дахин бууруулах” гэснийг “Хоол, тэжээлийн дутагдалтай хүмүүсийн тоог 1990 онтой харьцуулахад 2015 онд 2 дахин бууруулах” гэж өөрчлөх гэсэн УИХ-ын гишүүн Оюуны гаргасан, Нийгмийн бодлогын болон Төсвийн байнгын хороодын дэмжсэн саналыг дэмжье.

Зөвшөөрсөн

28

Татгалзсан

11

Бүгд


39


71.8 хувиар уг санал дэмжигдлээ. 

Төслийн 6 дахь зорилтын Үндэсний Парламентэд нэр дэвшсэн эмэгтэйчүүдийн эзлэх хувь гэсэн хүснэгтийн 2008 онд хүрэх зорилт 15 хувь байгааг 20 хувь гэж өөрчлөх, мөн дараагийн санал  Үндэсний Парламентэд нэр дэвшсэн эмэгтэйчүүдийн эзлэх хувь гэсэн хүснэгтийн 2012 онд хүрэх зорилтыг 45 хувь байгааг 35 хувь гэж өөрчлөх гэсэн УИХ-ын гишүүн Оюуны гаргасан, Нийгмийн бодлогын болон Төсвийн байнгын хороодын дэмжсэн саналыг дэмжье.

Зөвшөөрсөн

28

Татгалзсан

11

Бүгд


39


71.8 хувиар уг санал дэмжигдлээ. 

Төслийн 7 дахь зорилтын “Нялхсын эндэгдлийн хувь” гэснийг “Нялхсын эндэгдлийн түвшин” гэж өөрчлөх гэсэн УИХ-ын гишүүн Оюуны гаргасан, Нийгмийн бодлогын болон Төсвийн байнгын хороодын дэмжсэн  саналыг дэмжье.

Зөвшөөрсөн

23

Татгалзсан

16

Бүгд


39


59.0 хувиар уг санал дэмжигдлээ. 

Төслийн 6 дахь зорилтын хүрээнд дараахь зорилтыг нэмэх:  “Хүн амын шүдний өвчлөлийг /өвчлөлтэй тэмцэх тусгай хөтөлбөр хэрэгжүүлж/ 2000 онтой харьцуулахад 2015 онд 50 хувиар бууруулах” гэсэн УИХ-ын гишүүн Л.Одончимэдийн гаргасан, Нийгмийн бодлогын болон Төсвийн байнгын хороодын дэмжсэн саналыг дэмжье.

УИХ-ын гишүүн Л.Одончимэд гаргасан саналын томъёоллын үндэслэлээ тайлбарлав.
Зөвшөөрсөн

31

Татгалзсан

  8

Бүгд


39


79.5 хувиар  санал дэмжигдлээ. 

Төслийн 9 дэх зорилтыг “2015 он гэхэд хүний дархлалын халдварт вирус /ХДХВ, Дархлалын олдмол вирус /ДОХ/ өвчний бэлгийн замаар дамжих халдварыг бууруулах.” гэж өөрчлөх гэсэн УИХ-ын гишүүн Т.Ганди, Л.Одончимэд, Д.Туяа нарын гаргасан санал, Нийгмийн бодлогын болон Төсвийн байнгын хороодын дэмжсэн саналыг дэмжье.
УИХ-ын гишүүн Д.Туяа гаргасан саналын томъёоллын үндэслэлээ тайлбарлаж, Байнгын хорооны дарга С.Ламбаа, Эрүүл мэндийн сайд Т.Ганди нар тайлбар хэлэв.

Зөвшөөрсөн
30

Татгалзсан

  9

Бүгд


39

76.9 хувиар санал дэмжигдлээ.

УИХ-ын гишүүн, Эрүүл мэндийн сайд Т.Ганди тайлбар хэлэх явцдаа Зорилт 9 дэх “15-24 насны жирэмсэн эхчүүд дэх ХДХВ-ийн гаралт, ХДХВ/ДОХ-ын улмаас өнчирсөн хүүхдийн тоо” гэсэн 2 хүснэгтийг хасах санал гаргасныг хасахгүй үлдээе гэдгийг дэмжье гэдгээр санал хураалт явуулъя.

Зөвшөөрсөн
  9

Татгалзсан

30

Бүгд


39

76.9 хувиар санал дэмжигдээгүй тул дээрх 2 хүснэгт хасагдахаар тогтлоо.

Төслийн 10 дахь зорилтыг “2015 он гэхэд сүрьеэ өвчний тархалтыг бууруулах” гэж өөрчлөх гэсэн УИХ-ын гишүүн Т.Ганди гаргасан, Нийгмийн бодлогын болон Төсвийн байнгын хороодын дэмжсэн саналыг дэмжье.

Зөвшөөрсөн
26

Татгалзсан

13

Бүгд


39

66.7 хувиар уг санал дэмжигдлээ.

Төслийн Зорилт 12-ын 2015 он гэхэд баталгаат эх үүсвэрээс ус хэрэглэж байгаа хүн амын эзлэх хувийг 50 гэснийг 70 гэж өөрчлөх гэсэн УИХ-ын гишүүн Л.Одончимэдийн гаргасан, Нийгмийн бодлогын болон Төсвийн байнгын хороодын дэмжсэн саналыг дэмжье. Тайлбар: Энэ саналыг хүлээн авсан тохиолдолд Зорилт 12 ын 20 хувиар гэснийг 45 хувиар гэж өөрчлөнө гэж байна.

УИХ-ын гишүүн Л.Одончимэд гаргасан саналын томъёоллын үндэслэлээ тайлбарлаж, төсөл санаачлагч УИХ-ын гишүүн С.Оюун ажлын хэсгийг төлөөлж тайлбар хэлэв.

Зөвшөөрсөн
25

Татгалзсан

14

Бүгд


39

64.1 хувиар санал дэмжигдлээ.

Төслийн 16 дахь зорилтыг дараахь байдлаар өөрчлөн найруулах: “Урт хугацаанд гадаад, дотоод өрийн тогтвортой байдлыг хангах үүднээс өрийн стратегийг бий болгох, үндэсний болон олон улсад хэрэглэгдэж байгаа арга хэрэгслийг судалж Монгол Улсын төсөв, эдийн засагт хүндрэл учруулахгүйгээр өрийг зохицуулан шийдвэрлэж байх” гэсэн  УИХ-ын гишүүн Д.Дондог гаргасан, Нийгмийн бодлогын болон Төсвийн байнгын хороодын дэмжсэн саналыг дэмжье.

Зөвшөөрсөн
25

Татгалзсан

14

Бүгд


39

64.1 хувиар санал дэмжигдлээ.

Төслийн 3 дахь зорилтыг дараахь байдлаар тодруулах: “ Газар ашиглах боломжийг нэмэгдүүлэх, жижиг, дунд үйлдвэрлэл нээх журмыг хөнгөвчлөх, ажил эрхлээгүй иргэн бичил зээл авах боломжийг бий болгох замаар ажилгүй хүмүүс ялангуяа залуучуудад зориулсан ажлын байрыг бий болгоно ” гэсэн  УИХ-ын гишүүн А.Цанжидын гаргасан, Төрийн байгуулалтын, Боловсрол, соёл, шинжлэх ухааны, Хүнс, хөдөө аж ахуйн байнгын хороодын дэмжсэн саналыг дэмжье.

Зөвшөөрсөн
30

Татгалзсан

  9

Бүгд


39

76.9 хувиар санал дэмжигдлээ.

Төслийн 11 дэх зорилтын хүрээнд дараахь зорилт нэмэх: “Гол, горхины усны эхийг хамгаалж, нөхөн сэргээх замаар ширгэлтийг багасгах.” гэсэн УИХ-ын гишүүн Р.Раш гаргасан, Төрийн байгуулалтын, Боловсрол, соёл, шинжлэх ухааны, Хүнс, хөдөө аж ахуйн байнгын хороодын дэмжсэн саналыг дэмжье.

Зөвшөөрсөн
27

Татгалзсан

12

Бүгд


39

69.2 хувиар санал дэмжигдлээ.

Төслийн 11 дэх зорилтыг дараахь байдлаар томъёолох: “Тогтвортой хөгжлийн зарчмыг улсын хөгжлийн бодлого, хөтөлбөрт тусган хэрэгжүүлж, хот суурин ялангуяа Улаанбаатар хотын агаарын чанарыг сайжруулах” гэсэн УИХ-ын гишүүн Р.Раш гаргасан, Төрийн байгуулалтын, Боловсрол, соёл, шинжлэх ухааны, Хүнс, хөдөө аж ахуйн байнгын хороодын дэмжсэн саналыг дэмжье.
Зөвшөөрсөн
28

Татгалзсан

11

Бүгд


39

71.8 хувиар санал дэмжигдлээ.

 
Төслийн Зорилго 1-д тураалтай хүүхдийн тоог 2015 онд 0 болгох гэсэн УИХ-ын гишүүн Л.Гүндалай гаргасан, Эдийн засгийн, Мэдээлэл, харилцаа холбоо, технологийн хөгжлийн, Байгаль орчны байнгын хороодын дэмжээгүй санал, УИХ-ын гишүүн Л.Гүндалай цөөнх болсон саналыг дэмжих боломжгүй гэдэг томъёоллоор санал хураалт явуулъя.

УИХ-ын гишүүн Л.Гүндалай гаргасан саналын томъёоллын үндэслэлээ тайлбарлаж, төсөл санаачлагч, УИХ-ын гишүүн С.Оюун, Эрүүл мэндийн яамны газрын дарга Я.Алтантуяа нар тайлбар хэлэв.

Зөвшөөрсөн 
16

Татгалзсан 

23

Бүгд 


39 

59.0 хувийн саналаар УИХ-ын гишүүн Л.Гүндалайгийн гаргасан санал дэмжигдлээ.

Төслийн Зорилго 2-т Өсвөр үе-залуучуудыг 2015 он гэхэд англи хэлтэй болгох зорилт шинээр нэмэх гэсэн УИХ-ын гишүүн Л.Гүндалай гаргасан, Эдийн засгийн, Мэдээлэл, харилцаа холбоо, технологийн хөгжлийн болон Байгаль орчны байнгын хороодын дэмжээгүй санал, УИХ-ын гишүүн Л.Гүндалай цөөнх болсон саналыг дэмжих боломжгүй гэдэг томъёоллоор санал хураалт явуулъя.

УИХ-ын гишүүн Л.Гүндалай гаргасан саналын томъёоллын үндэслэ-лээ тайлбарлаж,төсөл санаачлагч УИХ-ын гишүүн С.Оюун тайлбар хэлэв.

Зөвшөөрсөн
21

Татгалзсан

18

Бүгд


39

53.8 хувиар УИХ-ын гишүүн Л.Гүндалайгийн санал дэмжигдсэнгүй.

Төслийн Зорилго 6-д “Сумын төв бүрт оношлогооны иж бүрэн төв, лаборатори байгуулах“ гэсэн зорилт нэмэх гэсэн УИХ-ын гишүүн Л.Гүндалай гаргасан, Эдийн засгийн, Мэдээлэл, харилцаа холбоо, технологийн хөгжлийн болон Байгаль орчны байнгын хороодын дэмжээгүй санал, УИХ-ын гишүүн Л.Гүндалай цөөнх болсон саналыг дэмжих боломжгүй гэдэг томъёоллоор санал хураалт явуулъя.

Дээрх саналаар цөөнх болсон УИХ-ын гишүүн Л.Гүндалай гаргасан саналын томъёоллын үндэслэлээ тайлбарлаж, УИХ-ын гишүүн С.Ламбаа тайлбар хэлэв.

Зөвшөөрсөн
22

Татгалзсан

17

Бүгд


39

56.4 хувиар УИХ-ын гишүүн Л.Гүндалайгийн санал дэмжигдсэнгүй.

Төслийн Зорилго 17-д “Сургуулийн анги бүрийг компьютержуулж, интернеттэй холбох..” гэж нэмэх гэсэн УИХ-ын гишүүн Л.Гүндалай гаргасан, Эдийн засгийн, Мэдээлэл, харилцаа холбоо, технологийн хөгжлийн болон Байгаль орчны байнгын хороодын дэмжээгүй санал, УИХ-ын гишүүн Л.Гүндалай цөөнх болсон саналыг дэмжих боломжгүй гэдэг томъёоллоор санал хураалт явуулъя.

УИХ-ын гишүүн Л.Гүндалай гаргасан саналын томъёоллын үндэслэлээ тайлбарлав.

Зөвшөөрсөн
26

Татгалзсан

13

Бүгд


39

66.7 хувиар санал дэмжигдлээ.

Мянганы хөгжлийн зорилтыг дэмжих тухай УИХ-ын тогтоолын төслийг эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэхээр тогтов.

Өглөөний нэгдсэн хуралдаа 11 цаг 25 минутанд өндөрлөв.

Оройн нэгдсэн хуралдаан 16 цаг 05 минутанд эхлэв.

Хуралдаанд ирвэл зохих 75 гишүүнээс 44 гишүүн ирж 58.6 хувийн ирцтэй байв.


Чөлөөтэй: Г.Адъяа, Р.Амаржаргал, Б.Батбаатар, Г.Батхүү, Б.Бат-Эрдэнэ, Т.Ганди, Л.Гансүх, Л.Гантөмөр, Д.Ганхуяг, Б.Жаргалсайхан, Г.Занданшатар, А.Мурат, Л.Одончимэд, Т.Очирхүү, Ч.Раднаа, Я.Санжмятав, М.Сономпил, Ц.Сүхбаатар, Ч.Улаан, Ц.Шаравдорж, Н.Энхбаяр, М.Энхсайхан, О.Энхсайхан, Б.Эрдэнэбат

Өвчтэй: Ц.Батаа, Сүх.Батболд, Э.Бат-Yүл 


Тасалсан:
Р.Бадамдамдин, Т.Бадамжунай, Ц.Жаргал, Ц.Цэнгэл

Хоёр.Монгол Улсын хууль тогтоомжийг 2008 он хүртэл боловсронгуй болгох үндсэн чиглэл батлах тухай УИХ-ын тогтоолын төсөл /анхны хэлэлцүүлэг/

Хэлэлцэж буй асуудалтай холбогдуулан Хууль зүй, дотоод хэргийн яамны Төрийн нарийн бичгийн дарга Б.Цэрэндорж, мөн яамны мэргэжилтэн Д.Дуламсүрэн, УИХ-ын Тамгын газрын нэгдүгээр нарийн бичгийн дарга Ж.Нарантуяа, зөвлөх Т.Оюунчимэг, референт Ч.Ариунхур нарын бүрэлдэхүүнтэй ажлын хэсэг байлцав.
Тогтоолын төслийг анхны хэлэлцүүлэгт бэлтгэсэн талаархи Байгаль орчны, Мэдээлэл, харилцаа холбоо, технологийн хөгжлийн болон Эдийн засгийн байнгын хороодын хамтарсан дүгнэлтийг УИХ-ын гишүүн Б.Цэрэнбалжир, Боловсрол, соёл, шинжлэх ухааны болон Нийгмийн бодлогын байнгын хороодын хамтарсан дүгнэлтийг УИХ-ын гишүүн С.Ламбаа, Төрийн байгуулалтын болон Төсвийн болон Хүнс, хөдөө аж ахуйн байнгын хороодын хамтарсан дүгнэлтийг УИХ-ын гишүүн Ж.Гүррагчаа, Аюулгүй байдал, гадаад бодлогын, Дэд бүтцийн болон Хууль зүйн байнгын хороодын хамтарсан дүгнэлтийг УИХ-ын гишүүн Д.Туяа нар танилцуулав.
Байнгын хорооны дүгнэлттэй холбогдуулан УИХ-ын гишүүн Н.Баяртсайхан асуулт асууж, санал гаргасан УИХ-ын гишүүн Д.Бат-Эрдэнэ хариулж тайлбар хэлэв.

УИХ-ын тогтоолын төслийн талаар Байнгын хороодын хуралдаанаас гаргасан зарчмын зөрүүтэй саналын томъёоллоор санал хураалт явуулахаар тогтов.

Хуралдаан даргалагч УИХ-ын дэд дарга Д.Лүндээжанцан УИХ-ын хуралдааны дэгийн 25.1-д “санал хураалгахын өмнө зарчмын зөрүүтэй санал гаргасан гишүүд уг саналын талаар тайлбар хэлж болох бөгөөд түүнийг дэмжсэн болон эсрэг саналтай тус бүр нэг гишүүн үг хэлж болно” гэж заасныг гишүүдэд анхааруулав.

Д.Лүндээжанцан: “Yндсэн чиглэлийг Засгийн газрын гишүүдийн эрхлэх асуудлын хүрээгээр бус төрийн бодлогын чиглэлээр ангилах” гэсэн УИХ-ын гишүүн  С.Батболдын гаргасан, Төрийн байгуулалтын, Төсвийн болон Хүнс, хөдөө аж ахуйн байнгын хороодын дэмжсэн саналыг дэмжье.

Зөвшөөрсөн
27

Татгалзсан

15

Бүгд


42

64.3 хувиар санал дэмжигдлээ.

Төслийн 2 дахь хэсгийн “Санхүүгийн чиглэлээр” гэснийг “Эдийн засаг, санхүүгийн чиглэлээр” гэж өөрчлөх гэсэн УИХ-ын гишүүн Ц.Дамиран гаргасан, Байгаль орчны, Мэдээлэл, харилцаа холбоо, технологийн хөгжлийн болон Эдийн засгийн байнгын хороод дэмжсэн саналыг дэмжье.

Зөвшөөрсөн
33

Татгалзсан

  8

Бүгд


41

80.5 хувийн саналаар уг санал дэмжигдлээ.

Yндсэн чиглэлийн “Хариуцан боловсруулах байгууллага, албан тушаалтан” гэсэн хэсэгт харьяалах Байнгын хорооны нэрийг нэмж оруулах гэсэн УИХ-ын гишүүн С.Батболдын гаргасан, Төрийн байгуулалтын, Төсвийн болон Хүнс, хөдөө аж ахуйн байнгын хороод дэмжсэн, УИХ-ын гишүүн Д.Одбаяр уг саналаар цөөнх болсон 

Дээрх саналтай холбогдуулан Байнгын хорооны дарга, УИХ-ын гишүүн С.Ламбаа дэмжиж, УИХ-ын гишүүн Д.Одбаяр цөөнх болж, УИХ-ын гишүүн Су.Батболд гаргасан саналын томъёоллын үндэслэлээ тайлбарлан, УИХ-ын гишүүн, Хууль зүй, дотоод хэргийн сайд Ц.Нямдорж ажлын хэсгийн зүгээс хариулт тайлбар өгөв.

Зөвшөөрсөн
22

Татгалзсан

20

Бүгд


42

52.4 хувиар санал дэмжигдлээ.

Төслийн “Санхүүгийн чиглэлээр” гэсэн 2 дахь хэсгийн 4 дэх заалтын Татварын багц хуульд нэмэлт, өөрчлөлт оруулах тухай хуулийн төслийн зохицуулах харилцааны үндэслэлд ”гаалийн импортын татварт жишиг үнэ хэрэглэхгүй байх, татварын өршөөлийн тухай асуудлыг хуульчилан зохицуулах“ гэж нэмэх гэсэн УИХ-ын гишүүн Б.Мөнхтуяагийн гаргасан, Боловсрол, соёл, шинжлэх ухааны болон Нийгмийн бодлогын байнгын хороод дэмжсэн саналыг дэмжье.

Дээрх саналтай холбогдуулан УИХ-ын гишүүн Н.Энхболд цөөнх болж,  УИХ-ын гишүүн, Хууль зүй, дотоод хэргийн сайд Ц.Нямдорж дэмжиж саналаа хэлж, Байнгын хорооны дарга, УИХ-ын гишүүн С.Ламбаа Байнгын хорооны зүгээс тайлбар хэлэв.
Зөвшөөрсөн
27

Татгалзсан

15

Бүгд


42

64.3 хувиар санал дэмжигдлээ.

Эцсийн хэлэлцүүлгийн явцад томъёоллоо оновчтой болгохыг ажлын хэсгийнхэнд анхааруулав.

Мөн хэсгийн  13 дахь заалтын Yнэт цаасны зах зээлийн тухай хуульд нэмэлт, өөрчлөлт оруулах тухай хуулийн төслийн зохицуулах харилцааны товч утга /үндэслэл/-ыг “Yнэт цаасны зах зээл, хөрөнгийн биржийн үйл ажиллагааг идэвхижүүлэх, өмч хувьчлалыг хөрөнгийн биржээр явуулах, үүнтэй холбогдуулан Төрийн өмчийн хорооны чиг үүрэгт өөрчлөлт оруулах” гэж  өөрчлөн найруулах гэсэн УИХ-ын гишүүн  Д.Дэмбэрэлийн гаргасан, Төрийн байгуулалтын, Төсвийн болон Хүнс, хөдөө аж ахуйн байнгын хороодын дэмжсэн саналыг дэмжье.

Зөвшөөрсөн
31

Татгалзсан

11

Бүгд


42

73.8 хувиар санал дэмжигдлээ.

Төслийн “Хууль, зүй, дотоод хэргийн чиглэлээр” гэсэн 3 дахь хэсгийн 20 дахь заалтын Төлбөрт таавар, бооцоот тоглоомын тухай хуулийн төслийн боловсруулах хугацааг “2005 он” гэж өөрчлөх гэсэн УИХ-ын гишүүн Д.Одбаярын гаргасан, Аюулгүй байдал, гадаад бодлогын, Дэд бүтцийн  болон Хууль зүйн байнгын хороод дэмжсэн саналыг дэмжье.

Зөвшөөрсөн
36

Татгалзсан

  6

Бүгд


42

85.7 хувиар санал дэмжигдлээ.

Төслийн “Хууль, зүй, дотоод хэргийн чиглэлээр” гэсэн 3 дахь хэсгийн 33 дахь заалтын Иргэний бүртгэлийн тухай хуульд нэмэлт, өөрчлөлт оруулах тухай хуулийн төслийн зохицуулах харилцааны үндэслэлд “иргэний бүртгэл, мэдээллийн электрон сантай болох” гэж нэмэх гэсэн УИХ-ын гишүүн Б.Мөнхтуяагийн гаргасан, Боловсрол, соёл, шинжлэх ухааны болон Нийгмийн бодлогын байнгын хороод дэмжсэн саналыг дэмжье.

Зөвшөөрсөн
32

Татгалзсан

  9

Бүгд


41

78.0 хувиар санал дэмжигдлээ.

Мөн хэсэгт Мал хулгайлах гэмт хэрэгтэй тэмцэх, урьдчилан сэргийлэх тухай хуульд нэмэлт, өөрчлөлт оруулах тухай хуулийн төслийг нэмж тусгах гэсэн УИХ-ын гишүүн  Р.Рашийн гаргасан, Төрийн байгуулалтын, Төсвийн болон Хүнс, хөдөө аж ахуйн байнгын хороод дэмжсэн саналыг дэмжье.


Зөвшөөрсөн

35


Татгалзсан

  7


Бүгд


42


83.3 хувиар санал дэмжигдлээ.

Төслийн “Байгаль орчны чиглэлээр” гэсэн 40 дэх заалтын “Ус бохирдлын хариуцлагын тухай”, 42 дахь заалтын “Агаарын тухай хуульд нэмэлт, өөрчлөлт оруулах тухай” гэснийг нэгтгэж, “Экологийн орчныг бохирдуулсны төлбөрийн тухай” гэж өөрчлөх гэсэн УИХ-ын гишүүн Л.Пүрэвдоржийн гаргасан, Байгаль орчны, Мэдээлэл, харилцаа холбоо, технологийн хөгжлийн болон Эдийн засгийн  байнгын хороод дэмжсэн саналыг дэмжье.

Зөвшөөрсөн
33

Татгалзсан

  9

Бүгд


42

78.6 хувиар санал дэмжигдлээ.

Төслийн “Батлан хамгаалахын чиглэлээр” гэсэн 6 дахь хэсгийн 59 дэх заалтын “Цэрэг, цагдаагийн албан хаагчдыг НYБ-ын энхийг сахиулах олон улсын бусад ажиллагаанд оролцуулах тухай хуульд нэмэлт, өөрчлөлт оруулах тухай” гэснийг хасах гэсэн УИХ-ын гишүүн Д.Идэвхтэн, Ц.Мөнх-Оргил, Н.Энхболд нарын гаргасан, Аюулгүй байдал, гадаад бодлогын, Байгаль орчны, Дэд бүтцийн,  Мэдээлэл, харилцаа холбоо, технологийн хөгжлийн, Хууль зүйн болон Эдийн засгийн байнгын  хороод дэмжсэн саналыг дэмжье.

Зөвшөөрсөн
31

Татгалзсан

11

Бүгд


42

73.8 хувиар санал дэмжигдлээ.

Мөн хэсэгт  “Зэвсэгт хүчинд ажиллаж буй энгийн албан хаагчдын эрх зүйн байдлын тухай хуулийн төслийг нэмэх” гэсэн УИХ-ын гишүүн Ж.Гүррагчаагийн гаргасан,  Аюулгүй байдал, гадаад бодлогын, Дэд бүтцийн болон Хууль зүйн  байнгын хороо дэмжсэн саналыг дэмжье.

Дээрх саналаар УИХ-ын гишүүн Ц.Нямдорж цөөнх болж саналаа хэлэхийг хүссэн боловч хуралдаан даргалагч УИХ-ын дэд дарга Д.Лүндээжанцан цөөнх гэж дүгнэлтэд албан ёсоор нэрээ бичигдсэнийг үндэслэн цөөнхөөр санал хэлүүлдэг хэмээн тайлбарласны дараа саналы нь хэлүүлэв. 

УИХ-ын гишүүн Ж.Гүррагчаа гаргасан саналын томъёоллын үндэслэлээ тайлбарлаж, УИХ-ын гишүүн С.Ламбаа саналаа хэлэв.

Зөвшөөрсөн
20

Татгалзсан

22

Бүгд


42

52.4 хувиар санал дэмжигдсэнгүй. 

Төслийн “Боловсрол, соёл, шинжлэх ухааны чиглэлээр” гэсэн 7 дахь хэсэгт “Эрдмийн зэрэг, цолны тухай хуулийн төслийг нэмж тусгах” гэсэн УИХ-ын гишүүн Ч.Содномцэрэнгийн гаргасан, Байгаль орчны, Боловсрол, соёл, шинжлэх ухааны, Эдийн засгийн, Мэдээлэл, харилцаа холбоо, технологийн хөгжлийн болон Нийгмийн бодлогын байнгын хороод дэмжсэн саналыг дэмжье.

Зөвшөөрсөн

25

Татгалзсан

17

Бүгд


42

59.5 хувиар санал дэмжигдлээ.

Мөн хэсэгт “Шинжлэх ухааны академийн эрх зүйн байдлын тухай хуульд нэмэлт, өөрчлөлт оруулах тухай хуулийн төслийг нэмж тусгах” гэсэн УИХ-ын гишүүн А.Бакейн гаргасан, Боловсрол, соёл, шинжлэх ухааны, Нийгмийн бодлогын, Төрийн байгуулалтын, Төсвийн болон Хүнс, хөдөө аж ахуйн байнгын хороод дэмжсэн саналыг дэмжье.

Зөвшөөрсөн
30

Татгалзсан

12

Бүгд


42

71.4 хувиар санал дэмжигдлээ.

Төслийн “Нийгмийн хамгаалал, хөдөлмөрийн чиглэлээр” гэсэн 9 дэх хэсгийн 71 дэх заалтын Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийн төслийн зохицуулах харилцааны үндэслэлд ”нийгмийн даатгалын шимтгэл төлдөггүй иргэдийг нийгмийн даатгалын шимтгэлд хамруулах” гэж нэмэх гэсэн УИХ-ын гишүүн Б.Мөнхтуяагийн гаргасан, Боловсрол, соёл, шинжлэх ухааны болон Нийгмийн бодлогын байнгын хороод дэмжсэн саналыг дэмжье.

УИХ-ын гишүүн Б.Мөнхтуяа гаргасан саналын томъёоллын үндэслэлээ тайлбарлаж, УИХ-ын гишүүн Ц.Нямдорж цөөнх болж саналаа хэлэв.

Хуралдаан даргалагч, УИХ-ын дэд дарга Д.Лүндээжанцан “нийгмийн даатгалын шимтгэл төлдөггүй иргэдийг нийгмийн даатгалын шимтгэлд хамрагдах сонирхлыг төрүүлэх чиглэлээр ямар нэгэн өөрчлөлт оруулна” найруулж саналаа хураалгахаар тогтов.

Зөвшөөрсөн
19

Татгалзсан

23

Бүгд


42

54.8 хувиар санал дэмжигдсэнгүй.

Мөн хэсгийн 72 дахь заалтын Нийгмийн халамжийн тухай хуулийн төслийн зохицуулах харилцааны үндэслэлд  “төрөлхийн саажилттай  хүүхдээ асарсан эх /эцэг/-д хүүхдээ асарсан хугацааг ажилласан жилд оруулан тооцож тэтгэвэр, тэтгэмжид хамруулж байх” гэж нэмэх гэсэн УИХ-ын гишүүн Б.Мөнхтуяагийн гаргасан, Боловсрол, соёл, шинжлэх ухааны болон Нийгмийн бодлогын байнгын хороод дэмжсэн саналыг дэмжье.

УИХ-ын гишүүн Б.Мөнхтуяа гаргасан саналын томъёоллын үндэслэлээ тайлбарлаж, УИХ-ын гишүүн Д.Одхүү саналаа хэлэв.

Зөвшөөрсөн
26

Татгалзсан

16

Бүгд


42

61.9 хувиар санал дэмжигдлээ.

Мөн хэсгийн 75 дахь заалтын “Yйлдвэрлэлийн осол, мэргэжлээс шалтгаалсан өвчин, хурц хордлогын улмаас тахир дутуу болсон иргэнд нөхөн төлбөр олгох тухай” хуулийн төслийн зохицуулах харилцааны үндэслэлийн “нөхөн төлбөр” гэснийг “нөхөн олговор” гэж өөрчлөх гэсэн  УИХ-ын гишүүн С.Отгонбаярын гаргасан, Байгаль орчны, Мэдээлэл, харилцаа холбоо, технологийн хөгжлийн  болон Эдийн засгийн байнгын хороод дэмжсэн саналыг дэмжье.

Зөвшөөрсөн
28

Татгалзсан

14

Бүгд


42

66.7 хувиар санал дэмжигдлээ.

Мөн хэсэгт “Хөдөлмөрийн аюулгүй ажиллагаа, эрүүл ахуйн тухай  хуулийн төслийг нэмж тусгах” гэсэн УИХ-ын гишүүн Ч.Авдайн гаргасан, Боловсрол, соёл, шинжлэх ухааны болон Нийгмийн бодлогын байнгын хороод дэмжсэн саналыг дэмжье.

Зөвшөөрсөн
28

Татгалзсан

12

Бүгд


40

70.0 хувиар санал дэмжигдлээ.

Мөн хэсэгт “Хөдөлмөрийн тухай хуульд нэмэлт, өөрчлөлт оруулах тухай хуулийн төслийг нэмж тусгах” гэсэн УИХ-ын гишүүн Д.Дондог, С.Ламбаа нарын гаргасан, Боловсрол, соёл, шинжлэх ухааны болон Нийгмийн бодлогын байнгын хороод дэмжсэн саналыг дэмжье.

Зөвшөөрсөн
33

Татгалзсан

  8

Бүгд


41

80.5 хувиар санал дэмжигдлээ.

Төсөлд “Жендерийн тэгш эрхийн тухай хуулийн төслийг нэмж тусгах” гэсэн УИХ-ын гишүүн Б.Мөнхтуяагийн гаргасан, Боловсрол, соёл, шинжлэх ухааны болон Нийгмийн бодлогын байнгын хороод дэмжсэн саналыг дэмжье.

УИХ-ын гишүүн Б.Мөнхтуяа гаргасан саналын томъёоллын үндэслэлээ тайлбарлаж, УИХ-ын гишүүн Ц.Нямдорж цөөнх болж саналаа хэлэв.

Зөвшөөрсөн
17

Татгалзсан

25

Бүгд


42

59.5 хувиар санал дэмжигдсэнгүй. 

Төслийн “Түлш, эрчим хүчний чиглэлээр” гэсэн 10 дахь хэсэгт “Сэргээгдэх эрчим хүчний тухай хуулийн төслийг нэмэх” гэсэн УИХ-ын гишүүн Л.Гүндалай, Т.Очирхүү нарын гаргасан Байгаль орчны, Мэдээлэл, харилцаа холбоо, технологийн хөгжлийн,  Төрийн байгуулалтын, Төсвийн,  Хүнс, хөдөө аж ахуйн болон Эдийн засгийн  байнгын хороод дэмжсэн саналыг дэмжье.

Зөвшөөрсөн
27

Татгалзсан

14

Бүгд


41

65.9 хувиар санал дэмжигдлээ.

Төслийн “Yйлдвэр, худалдааны чиглэлээр” гэсэн 11 дэх хэсгийн 92 дахь заалтад “Ашигт малтмалын тухай хууль болон” гэж нэмэх гэсэн  УИХ-ын гишүүн Л.Пүрэвдорж, Д.Бат-Эрдэнэ нарын гаргасан, Байгаль орчны, Мэдээлэл, харилцаа холбоо, технологийн хөгжлийн, Эдийн засгийн, Боловсрол, соёл, шинжлэх ухааны болон Нийгмийн бодлогын байнгын хороод дэмжсэн саналыг дэмжье. 

Зөвшөөрсөн
29

Татгалзсан

11

Бүгд


40

72.5 хувиар санал дэмжигдлээ.

Төслийн “Хүнс, хөдөө аж ахуйн чиглэлээр” гэсэн 12 дахь хэсэгт “Малын даатгалын тухай хуулийн төслийг нэмж тусгах” гэсэн УИХ-ын гишүүн А.Бакейн гаргасан, Төрийн байгуулалтын, Төсвийн болон Хүнс, хөдөө аж ахуйн байнгын хороод дэмжсэн саналыг дэмжье.

Зөвшөөрсөн
29

Татгалзсан

11

Бүгд


40

72.5 хувиар санал дэмжигдлээ.

Мөн хэсэгт “Мал, амьтан хамгаалах тухай хуулийн төслийг нэмж тусгах” гэсэн УИХ-ын гишүүн Ч.Содномцэрэнгийн гаргасан, Төрийн байгуулалтын, Төсвийн болон Хүнс, хөдөө аж ахуйн байнгын хороод дэмжсэн саналыг дэмжье.

Зөвшөөрсөн
19

Татгалзсан

20

Бүгд


39

51.3 хувиар санал дэмжигдлээ.


Төслийн “Эрүүл мэндийн чиглэлээр” гэсэн 13 дахь хэсэгт  “Эхийн сүү орлуулах бүтээгдэхүүний тухай хуулийн төслийг нэмж тусгах” гэсэн  УИХ-ын гишүүн Л.Одончимэд, Д.Туяа нарын гаргасан, Боловсрол, соёл, шинжлэх ухааны болон Нийгмийн бодлогын байнгын хороод дэмжсэн саналыг дэмжье.

Зөвшөөрсөн
27

Татгалзсан

12

Бүгд


39

69.2 хувиар санал дэмжигдлээ.
Мөн хэсэгт “Өвчтөний эрхийг хамгаалах тухай хуулийн төслийг нэмж тусгах” гэсэн УИХ-ын гишүүн Д.Туяагийн гаргасан, Боловсрол, соёл, шинжлэх ухааны болон Нийгмийн бодлогын байнгын хороод дэмжсэн саналыг дэмжье.

Зөвшөөрсөн
23

Татгалзсан

17

Бүгд


40

57.5 хувиар санал дэмжигдлээ.

Төслийн 108 дахь заалтын “Мэдээллийн технологийн багц хуулийн төслийн зохицуулах харилцааны үндэслэлийн “бодлого, зохицуулалтын” гэснийг хасах” гэсэн УИХ-ын гишүүн С.Отгонбаярын гаргасан, Байгаль орчны, Мэдээлэл, харилцаа холбоо, технологийн хөгжлийн болон Эдийн засгийн байнгын хороод дэмжсэн саналыг дэмжье.

Зөвшөөрсөн
27

Татгалзсан

13

Бүгд


40

67.5 хувиар санал дэмжигдлээ.

Төсөлд “Ёс зүйн дэд хорооны дүрэм батлах тухай”, “Улсын Их Хурлын гишүүний болон Төрийн өндөр албан тушаалтны ёс зүйн дүрэм батлах тухай” УИХ-ын тогтоолын төслүүдийг нэмж тусгах гэсэн УИХ-ын гишүүн С.Батболд, Л.Гантөмөр,  Д.Дэмбэрэл нарын гаргасан,  Төрийн байгуулалтын, Төсвийн болон Хүнс, хөдөө аж ахуйн байнгын хороод дэмжсэн саналыг дэмжье.

Зөвшөөрсөн
31

Татгалзсан

  9

Бүгд


40

77.5 хувиар санал дэмжигдлээ.

Төсөлд Стандартчилал,тохирлын үнэлгээний тухай хуульд өөрчлөлт оруулах тухай хуулийн төслийг нэмж тусгах гэсэн УИХ-ын гишүүн Ч.Авдайн гаргасан, Боловсрол, соёл, шинжлэх ухааны байнгын хороо болон Нийгмийн бодлогын байнгын хороод дэмжсэн саналыг дэмжье.

Зөвшөөрсөн
30

Татгалзсан

  9

Бүгд


39

76.9 хувиар санал дэмжигдлээ.

Төсөлд  “Итгэмжлэлийн тухай хуулийн төслийг нэмж тусгах” гэсэн УИХ-ын гишүүн Ч.Авдайн гаргасан, Боловсрол, соёл, шинжлэх ухааны байнгын болон Нийгмийн бодлогын байнгын хороод дэмжсэн саналыг дэмжье.

УИХ-ын гишүүн Ч.Авдай гаргасан саналын томъёоллын үндэслэлээ тайлбарлав.

Зөвшөөрсөн
23

Татгалзсан

16

Бүгд


39

59.0 хувиар санал дэмжигдлээ.

Эцсийн хэлэлцүүлгийг холбогдох Байнгын хороогоор хэлэлцэх явцад хуулийн нэрийн талаар дахин ярилцахыг анхааруулав.

Төсөлд “Казиногийн тухай хуулийн төслийг нэмж тусгах” гэсэн  УИХ-ын гишүүн Ж.Наранцацралт, Р.Эрдэнэбүрэн нарын гаргасан, Аюулгүй байдал, гадаад бодлогын, Дэд бүтцийн  болон Хууль зүйн  байнгын хороо дэмжээгүй саналаа УИХ-ын гишүүн Р.Эрдэнэбүрэн татаж авахаар тогтов.

Төсөлд  “Yндэсний их баяр наадмын тухай хуульд нэмэлт, өөрчлөлт оруулах тухай хуулийн төслийг нэмж тусгах” гэсэн УИХ-ын гишүүн Д.Бат-Эрдэнийн гаргасан, Боловсрол, соёл, шинжлэх ухааны болон Нийгмийн бодлогын байнгын хороод дэмжсэн саналыг дэмжье.

Зөвшөөрсөн
14

Татгалзсан

25

Бүгд


39

64.1 хувиар дэмжигдээгүй хэмээн санал хураалт явагдсан боловч гишүүд анхааралгүй сууж байсан тул дахин санал хураалт явуулахаар тогтов.

Зөвшөөрсөн
26

Татгалзсан

13

Бүгд


39

66.7 хувиар санал дэмжигдлээ.

Төслийн “Монгол Улсын Их Хурлын тогтоолын төсөл” гэсэн бүлэгт “Дархан цаазат Богд хаан уулын хилийн заагийг өөрчлөн тогтоох тухай” гэж нэмэх гэсэн УИХ-ын гишүүн Ж.Гүррагчаагийн гаргасан, Байгаль орчны, Мэдээлэл, харилцаа холбоо, технологийн хөгжлийн, Төрийн байгуулалтын, Төсвийн, Хүнс, хөдөө аж ахуйн болон Эдийн засгийн  байнгын хороод дэмжсэн саналыг дэмжье.

Зөвшөөрсөн
22

Татгалзсан

17

Бүгд


39

56.4 хувиар санал дэмжигдлээ.

Мөн бүлэгт “Хот суурин газрын түлшний талаар төрөөс баримтлах бодлого батлах тухай гэж нэмэх” гэсэн УИХ-ын гишүүн Л.Пүрэвдоржийн гаргасан, Байгаль орчны, Мэдээлэл, харилцаа холбоо, технологийн хөгжлийн болон Эдийн засгийн байнгын хороод дэмжсэн саналыг дэмжье.

Зөвшөөрсөн
26

Татгалзсан

13

Бүгд


39

66.7 хувиар санал дэмжигдлээ.

Мөн бүлэгт “Соёл, урлагийн гадаад сурталчилгааны үндсэн чиглэл батлах тухай Улсын Их Хурлын тогтоолын төслийг нэмж тусгах” гэсэн УИХ-ын гишүүн А.Бакейн гаргасан, Боловсрол, соёл, шинжлэх ухааны болон Нийгмийн бодлогын байнгын хороод дэмжсэн саналыг дэмжье.

Зөвшөөрсөн
28

Татгалсзан

11

Бүгд


39

71.8 хувиар санал дэмжигдлээ. 

Мөн бүлэгт “Зарим орон сууцны хувьчлалын асуудалтай холбогдсон арга хэмжээний тухай”” Улсын Их Хурлын тогтоолын төслийг нэмж тусгах” гэсэн УИХ-ын гишүүн Б.Мөнхтуяагийн гаргасан, Боловсрол, соёл, шинжлэх ухааны болон Нийгмийн бодлогын байнгын хороод дэмжсэн саналыг дэмжье. 

УИХ-ын гишүүн Б.Мөнхтуяа гаргасан саналын томъёоллын үндэслэлээ тайлбарлаж, УИХ-ын гишүүн Д.Одхүү саналаа хэлэв.

Зөвшөөрсөн
11

Татгалзсан

28

Бүгд


39

71.8 хувиар санал дэмжигдсэнгүй.

Мөн бүлэгт “Тэтгэврийн насны хүмүүсийн хэрэглээний бараа, үйлчилгээний үнийн индекс тогтмол зарлаж байх тухай Улсын Их Хурлын тогтоолын төслийг нэмж тусгах” гэсэн УИХ-ын гишүүн С.Ламбаагийн гаргасан, Боловсрол, соёл, шинжлэх ухааны болон Нийгмийн бодлогын байнгын хороод дэмжсэн саналыг дэмжье.

УИХ-ын гишүүн С.Ламбаа гаргасан саналын томъёоллын үндэслэлээ тайлбарлаж, УИХ-ын гишүүн Б.Эрдэнэсүрэн саналаа хэлж, дээрх саналаас “тэтгэврийн насны хүмүүсийн” гэдэг үгийг хасч санал хураалт явуулахаар шийдвэрлэв.

Зөвшөөрсөн
23

Татгалзсан

16

Бyгд


39

59.0 хувиар санал дэмжигдлээ.

Мөн бүлэгт “Энергийн талаар төрөөс баримтлах бодлого батлах тухай Улсын Их Хурлын тогтоолын төслийг нэмж тусгах” гэсэн УИХ-ын гишүүн Ц.Дамиран, Ж.Наранцацралт нарын гаргасан, Аюулгүй байдал, гадаад бодлогын, Дэд бүтцийн болон Хууль зүйн  байнгын хороод дэмжсэн саналыг дэмжье.

Зөвшөөрсөн
22

Татгалзсан

17

Бүгд


39

56.4 хувиар санал дэмжигдлээ. 

Эцсийн хэлэлцүүлгийг холбогдох Байнгын хороогоор хэлэлцэх явцад санал гаргасан гишүүд хуулийн нэрийн талаар дахин ярилцахыг анхааруулав.

Мөн бүлэгт “Дөчин мянган орон сууц” хөтөлбөр батлах тухай Улсын Их Хурлын тогтоолын төслийг нэмэх гэсэн УИХ-ын гишүүн Ж.Наранцацралтын гаргасан, Аюулгүй байдал, гадаад бодлогын, Дэд бүтцийн болон Хууль зүйн  байнгын хороод дэмжсэн саналыг дэмжье.

Зөвшөөрсөн
28

Татгалзсан

11

Бүгд


39

71.8 хувиар санал дэмжигдлээ.

Мөн бүлэгт “Yйлдвэр хотуудын талаар авах арга хэмжээний хөтөлбөр батлах тухай” Улсын Их Хурлын тогтоолын төслийг нэмэх гэсэн  УИХ-ын гишүүн Д.Одхүүгийн гаргасан, Аюулгүй байдал, гадаад бодлогын, Дэд бүтцийн болон Хууль зүйн  байнгын хороод дэмжсэн саналыг дэмжье.

Зөвшөөрсөн
29

Татгалзсан

10

Бүгд


39

74.4 хувиар санал дэмжигдлээ.

”Yндсэн чиглэл батлах тухай” Улсын Их Хурлын тогтоолын төслийн 2 дахь заалтыг “Монгол Улсын хууль тогтоомжийг 2008 он хүртэл боловсронгуй болгох Yндсэн  чиглэлийн биелэлтийг зохион байгуулж хангах, түүний биелэлтэд хяналт тавих, хууль тогтоомжийн тогтвортой байдлыг хангаж ажиллахыг  Засгийн газар /Ц.Элбэгдорж/, холбогдох Байнгын хорооны дарга нарт даалгасугай.” гэж өөрчлөн найруулах гэсэн УИХ-ын гишүүн Ц.Мөнх-Оргил, Д.Одбаяр нарын гаргасан, Аюулгүй байдал, гадаад бодлогын, Байгаль орчны, Дэд бүтцийн, Мэдээлэл, харилцаа холбоо, технологийн хөгжлийн Хууль зүйн болон Эдийн засгийн байнгын хороод дэмжсэн саналыг дэмжье.

УИХ-ын гишүүн Ц.Нямдорж “хуулийн тогтвортой байдал” гэсэн үгийг хасъя гэсэн санал гаргаж хуралдаан даргалагч УИХ-ын дэд дарга Д.Лүндээжанцан дэмжиж санал хураалт явуулахаар тогтов.

Зөвшөөрсөн
24

Татгалзсан

15

Бүгд


39

61.5 хувиар санал дэмжигдлээ.

“Сэргээгдэх эрчим хүчийг үйлдвэрлэн түгээж буй этгээдийн үйл ажиллагааг дэмжиж татвараас хөнгөлж, чөлөөлөх тухай хуулийн төслийг нэмж тусгах” гэсэн УИХ-ын гишүүн  Л.Гүндалайн гаргасан, Төрийн байгуулалтын, Төсвийн болон Хүнс, хөдөө аж ахуйн байнгын хороод дэмжээгүй, УИХ-ын гишүүн Л.Гүндалай цөөнх болсон саналыг дэмжих боломжгүй гэсэн томъёоллоор санал хураалт явуулъя.

Зөвшөөрсөн
25

Татгалзсан

14

Бүгд


39

64.1 хувиар санал дэмжигдлээ.

Монгол Улсын хууль тогтоомжийг 2008 он хүртэл боловсронгуй бол-гох үндсэн чиглэл батлах тухай УИХ-ын тогтоолын төслийг эцсийн хэлэл-цүүлэгт бэлтгүүлэхээр Хууль зүйн байнгын хороонд шилжүүлэхээр тогтов.

10.18-10.23 цагт Улаанбаатар хотын Сант сургуулийн сурагчид УИХ-ын Чуулганы нэгдсэн хуралдааны үйл ажиллагаатай танилцав.

Энэ өдрийн хуралдаан 18.00 цагт өндөрлөв.

ТЭМДЭГЛЭЛТЭЙ ТАНИЛЦСАН:


ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА



Н.ЛУВСАНЖАВ

ТЭМДЭГЛЭЛ ХӨТӨЛСӨН:


ХУРАЛДААНЫ НАРИЙН


БИЧГИЙН ДАРГА





Ч.АЛТАНЦЭЦЭГ

УИХ-ЫН 2005 ОНЫ НАМРЫН ЭЭЛЖИТ ЧУУЛГАНЫ 

4 ДYГЭЭР САРЫН 14-НИЙ ӨДӨР /ПYРЭВ ГАРИГ/- ИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Хуралдаан 10.00 цагт эхлэв.

Д.Лүндээжанцан: - Засгийн газрын гишүүд Засгийн газрын мэдээллийн цагийн үед өөрийнхөө мэдээлэлтэй 5 дахь өдөр зайлшгүй байх шаардлагатай, энийг би Засгийн газрын гишүүдэд албан ёсоор анхааруулж байна, энд байгаа гишүүдэд, хэрвээ 4 дэх өдөр ажил төлөвлөсөн байх юм бол урьд өдөр нь Тамгын газар, холбогдох Намын бүлэгт хамаарагдаж байгаа, эсвэл надад мэдэгдэж байх ёстой. Гадаадад томилолттой явах үед Засгийн газрын шийдвэрээр явах боловч Их Хуралд мэдэгдэж явах ёстой, энийг би олон удаа хэлж байгаа, энийг цаашид ч анхааруулъя. Одоогийн байдлаар Баярцогт гишүүн, Батболд гишүүн, Мөнх-Оргил гишүүн нар Засгийн газрын гишүүдээс ирээгүй байна.

УИХ-ын гишүүдийн өглөөний амгаланг айлтгая. УИХ-ын 39 гишүүн хүрэлцэн ирж 51.3 хувьтай байна. Одоо УИХ-ын хаврын ээлжит чуулганы 2005 оны 4 дүгээр сарын 14-ний өдрийн нэгдсэн хуралдаан нээснийг мэдэгдье.

Өнөөдрийн Чуулганы нэгдсэн хуралдааны хэлэлцэх асуудлыг танилцуулъя, Мянганы хөгжлийн зорилтыг дэмжин сайшаах тухай УИХ-ын тогтоолын төсөл, анхны хэлэлцүүлэг, Монгол Улсын хууль тогтоомжийг 2008 он хүртэл боловсронгуй болгох үндсэн чиглэл батлах тухай УИХ-ын тогтоолын төсөл анхны хэлэлцүүлэг хийхээр оруулж байна. Эхний хэлэлцэх асуудалдаа оръё.

Нэг.Монгол Улсын Мянганы хөгжлийн зорилтыг дэмжин сайшаах тухай УИХ-ын тогтоолын төсөл /анхны хэлэлцүүлэг/

Д.Лүндээжанцан: - Мянганы хөгжлийн зорилтыг дэмжин сайшаах тухай УИХ-ын тогтоолын төслийн анхны хэлэлцүүлгийг явуулъя. Одоо Байгаль орчны, Мэдээлэл харилцаа холбоо, технологийн хөгжлийн болон Эдийн засгийн байнгын хороодын хамтарсан дүгнэлтийг УИХ-ын гишүүн Батжаргалын Батбаяр танилцуулна, Батбаяр гишүүнийг индэрт урьж байна.

Б.Батбаяр: - Улсын Их Хурлын Дэд дарга, эрхэм гишүүд ээ, Улсын Их Хурлын гишүүн С.Оюун нарын 10 гишүүн санаачилж Улсын Их Хуралд өргөн мэдүүлсэн Монгол Улсын мянганы хөгжлийн зорилтыг дэмжин сайшаах тухай Улсын Их Хурлын тогтоолын төслийн хэлэлцэх эсэх тухай асуудлыг чуулганы нэгдсэн хуралдаанаар 2005 оны 4 дүгээр сарын 8-ны өдөр хэлэлцээд төслийг хэлэлцэх нь зүйтэй гэж үзэж Байнгын хороодод шилжүүлсэн билээ. 
 
Эдийн засгийн, Байгаль орчны, Мэдээлэл, харилцаа холбоо, технологийн хөгжлийн байнгын хороод 2005 оны 4 дүгээр сарын 12-ны өдрийн хамтарсан хуралдаанаараа Монгол Улсын Мянганы хөгжлийн зорилтыг дэмжиж сайшаах тухай УИХ-ын тогтоолын төслийн эхний хэлэлцүүлгийг хийгээд гаргасан санал дүгнэлтийг Та бүхэнд танилцуулъя.
 
Нэгдсэн Үндэстний Байгууллагаас 2000 онд зохион байгуулсан дэлхийн улсуудын төрийн тэргүүнүүдийн дээд хэмжээний Мянганы чуулга уулзалтаас баталсан, 2015 он хүртэл мөрдөх Мянганы хөгжлийн зорилтын хүрээнд Монгол Улсын тавих зорилтыг хууль тогтоох байгууллага тодорхойлж батлах нь зүйтэй гэж үзсэн болно. Мянганы хөгжлийн зорилтуудыг ерөнхий, тунхаглал шинжтэйгээр УИХ дэмжин сайшаах, гэхдээ тухайн зорилтуудыг өөрийн орны нөхцөл байдалд, НҮБ-аас дэвшүүлсэн зорилтуудын хэмжээнд бүлэглэн томсгосон байдлаар тодорхойлохын зэрэгцээ, тэдгээрийг хэрэгжүүлэх тодорхой арга хэмжээ, хөрөнгийг цаашид хууль, Улсын Их Хурлын бусад шийдвэр болон Засгийн газрын үйл ажиллагааны хөтөлбөр, Засгийн газрын шийдвэр, хөтөлбөр, төслүүдийн хүрээнд тусган хэрэгжүүлэх замаар Мянганы хөгжлийн зорилтыг бодит амьдралд хэрэгжүүлэх нь зүйтэй гэж үзлээ. 

Монгол Улсын Мянганы хөгжлийн зорилтыг дэмжин сайшаах тухай УИХ-ын тогтоолын 2.2 дахь заалтад Монгол Улсын Мянганы хөгжлийн зорилтын биелэлтийг Засгийн газар 2 жил тутам УИХ-д мэдээлж байх, Мянганы хөгжлийн зорилтыг дан дотоодын хүч хөрөнгөөр хэрэгжүүлэх боломжгүй тул олон улсын банк, санхүүгийн байгууллагын дэмжлэгийг авах талаар идэвхи зүтгэлтэй ажиллах үүргийг Засгийн газарт өгөх нь зүйтэй гэсэн УИХ-ын гишүүн Н.Баяртсайханы саналыг хуралд оролцсон гишүүд санал нэгтэйгээр дэмжсэн болно. 

 


УИХ-ын гишүүн Л.Гүндалай Зорилго 1, 2, 6, 17-гийн Монгол Улсын Мянганы хөгжлийн зорилтын төслийн 5 дахь зорилтын хүрээнд зарим тодорхой арга хэмжээг тусгах санал гаргасныг Улсын Их Хурлын гишүүд дэмжээгүй бөгөөд Улсын Их Хурлын гишүүн Л.Гүндалай цөөнх болсон болно. 

 


Монгол Улсын Мянганы хөгжлийн зорилтыг сайшаан дэмжих тухай Улсын Их Хурлын тогтоолын төслийг эхний хэлэлцүүлгээр батлах тухай Ц.Мөнх-Оргилын саналыг Байнгын хорооны хуралд оролцсон гишүүд дэмжлээ. 

 


Монгол УЛсын Мянганы хөгжлийн зорилтыг сайшаан дэмжих тухай Улсын Их Хурлын тогтоолын төслийн эхний хэлэлцүүлэгт Эдийн засаг, Байгаль орчин, Мэдээлэл, харилцаа холбоо, технологийн хөгжлийг дэмжих байнгын хороодоос оруулсан санал дүгнэлтийг хэлэлцэн шийдвэрлэж өгөхийг Та бүхнээс хүсье. Анхаарал тавьсанд баярлалаа.
Д.Лүндээжанцан: - Батбаяр гишүүнд баярлалаа. Нийгмийн бодлогын болон Төсвийн байнгын хорооны хамтарсан дүгнэлтийг УИХ-ын гишүүн Дондог танилцуулна, Дондог гишүүнийг индэрт урьж байна.

Д.Дондог: - Улсын Их Хурлын Дэд дарга, эрхэм гишүүд ээ, Улсын Их Хурлын гишүүн С.Оюун нарын 10 гишүүн санаачилж Улсын Их Хуралд өргөн мэдүүлсэн Монгол Улсын Мянганы хөгжлийн зорилтыг дэмжин сайшаах тухай Улсын Их Хурлын тогтоолын төслийн хэлэлцэх эсэх тухай асуудлыг чуулганы нэгдсэн хуралдаанаар  2005 оны 4 дүгээр сарын 8-ны өдөр хэлэлцээд төслийг хэлэлцэх нь зүйтэй гэж үзэж Байнгын хороодод шилжүүлсэн билээ. 

 
Нийгмийн бодлогын болон Төсвийн байнгын хороод 2005 оны 4 дүгээр сарын 12-ны өдрийн хамтарсан хуралдаанаараа Монгол Улсын мянганы хөгжлийн зорилтыг дэмжиж сайшаах тухай УИХ-ын тогтоолын төслийн эхний хэлэлцүүлгийг  хийгээд гаргасан санал дүгнэлтийг Та бүхэнд танилцуулъя.
 
Дэлхийн улсуудын төрийн тэргүүнүүдийн дээд хэмжээний Мянганы чуулга уулзалтаас  баталсан, 2015 он хүртэл мөрдөх Мянганы хөгжлийн зорилтын хүрээнд Монгол Улсын дэвшүүлэх зорилтуудыг УИХ  өөрийн орны нөхцөл байдалд тохируулан тодорхойлж дэмжин сайшаах, улмаар тэдгээрийг хэрэгжүүлэх тодорхой арга хэмжээ, хөрөнгийг цаашид  хууль, Улсын Их Хурлын бусад шийдвэр, Засгийн газрын үйл ажиллагааны хөтөлбөр, Засгийн газрын шийдвэрүүд болон хөтөлбөр, төслүүдээр дамжуулан амьдралд хэрэгжүүлэх нь зүйтэй гэж үзлээ.

 

 Монгол Улсын Мянганы хөгжлийн зорилтыг дэмжин сайшаах тухай УИХ-ын тогтоолын эхний хэлэлцүүлгийн үед  УИХ-ын гишүүн Т.Ганди, Л.Одончимэд, Д.Туяа нар төслийн 9, 10 дахь зорилтыг өөрчлөн томъёолох, УИХ-ын гишүүн Л.Одончимэд төслийн 6 дахь зорилтын хүрээнд “хүн амын шүдний өвчлөлтэй тэмцэх” зорилгыг нэмэх, 12 дахь зорилтын баталгаат ундны ус хэрэглэх хүн амын тоог өөрчлөх, УИХ-ын гишүүн С.Оюун 6 дахь зорилтын Үндэсний Парламентэд нэр дэвшсэн эмэгтэйчүүдийн эзлэх хувийг 2008 онд 20, 2015 онд 35 болгон тус тус өөрчлөх, 1 дэх зорилтын “Өлсгөлөнд нэрвэгдсэн  хүмүүсийн тоог 1990-2015 онд 2 дахин бууруулах” гэснийг “хүнс, хоол тэжээлийн дутагдалтай хүмүүсийн тоог 1990 онтой харьцуулахад 2015 онд 2 дахин бууруулах” гэж өөрчлөх санал гаргасныг хуралд оролцсон гишүүд санал нэгтэйгээр дэмжсэн болно.  

 

УИХ-ын гишүүн Д.Дондог төслийн 15 дахь зорилтод өрийн асуудлыг тодорхой тоогоор зааж хүснэгт оруулах санал гаргасан боловч хэлэлцүүлгийн явцад тухайн зорилтын найрлагыг сайжруулах нь зүйтэй гэж үзсэн болно.  

 


УИХ-ын гишүүн  Т.Гандигийн гаргасан төслийн 9 дэх зорилтыг өөрчлөх,  Хүний дархлалын халдварт вирус /ХДХВ/, дархлалын олдмол вирус /ДОХ/-ын талаар тавьсан зорилгыг хасах, мөн зарим өвчний талаар шинэ зорилго дэвшүүлэх санал,  УИХ-ын гишүүн Л.Одончимэд, Д.Туяа, Т.Ганди нарын гаргасан сүрьеэ өвчнийг эмчилсэн тохиолдлын 2015 онд тавих зорилгын тоог 100 гэснийг 90 болгон өөрчлөх санал олонхийн дэмжлэг аваагүй болно. 

 


Монгол Улсын Мянганы хөгжлийн зорилтыг сайшаан дэмжих тухай Улсын Их Хурлын тогтоолын төслийн эхний хэлэлцүүлэгт Нийгмийн бодлогын болон Төсвийн байнгын хороодоос оруулсан санал дүгнэлтийг хэлэлцэн шийдвэрлэж өгөхийг Та бүхнээс  хүсье. Анхаарал тавьсанд баярлалаа.
Д.Лүндээжанцан: - Дондог гишүүнд баярлалаа, одоо Боловсрол соёл, шинжлэх ухааны, Төрийн байгуулалтын болон Хүнс, хөдөө аж ахуйн байнгын хороодын дүгнэлтийг УИХ-ын гишүүн Одбаяр танилцуулна. Одбаяр гишүүнийг индэрт урьж байна.

Д.Одбаяр: - Улсын Их Хурлын Дэд дарга, эрхэм гишүүд ээ, Улсын Их Хурлын гишүүн С.Оюун нарын 10 гишүүн санаачилж Улсын Их Хуралд өргөн мэдүүлсэн Монгол Улсын мянганы хөгжлийн зорилтыг дэмжин сайшаах тухай Улсын Их Хурлын тогтоолын төслийн хэлэлцэх эсэх тухай асуудлыг чуулганы нэгдсэн хуралдаанаар 2005 оны 4 дүгээр сарын 8-ны өдөр хэлэлцээд төслийг хэлэлцэх нь зүйтэй гэж үзэж Байнгын хороодод шилжүүлсэн билээ. 
 
Төрийн байгуулалтын, Боловсрол, соёл, шинжлэх ухааны болон Хүнс, хөдөө аж ахуйн байнгын хороо 2005 оны 4 дүгээр сарын 13-ны өдрийн хамтарсан хуралдаанаараа Монгол Улсын мянганы хөгжлийн зорилтыг дэмжин сайшаах тухай УИХ-ын тогтоолын төслийн эхний хэлэлцүүлгийг хийгээд гаргасан санал дүгнэлтийг Та бүхэнд танилцуулъя.
 
Байнгын хороо Дэлхийн улсуудын төрийн тэргүүнүүдийн дээд хэмжээний чуулга уулзалтаас 2000 онд баталсан, 2015 он хүртэл мөрдөх Мянганы хөгжлийн зорилтыг сайшааж, уг зорилтын хүрээнд Монгол Улсын дэвшүүлэх зорилтуудыг тодорхойлж батлах нь зүйтэй гэж үзлээ.

 


 Монгол Улсын Мянганы хөгжлийн зорилтыг дэмжин сайшаах тухай УИХ-ын тогтоолын эхний хэлэлцүүлгийн үед Улсын Их Хурлын гишүүн С.Ламбаа, Д.Одбаяр нарын саналын дагуу Монгол Улсын мянганы хөгжлийн зорилтыг дэмжин сайшаах тухай гэсэн тогтоолын нэрийг Мянганы хөгжлийн зорилтуудыг сайшаан дэмжиж, Монгол Улсын Мянганы хөгжлийн зорилтуудыг батлах тухай гэж өөрчлөх нь зүйтэй гэж үзлээ. Мөн тогтоолын хэрэгжилтэд хяналт тавих үүрэг бүхий этгээдэд Байгаль орчны байнгын хороо, Төсвийн байнгын хороог нэмэх нь зүйтэй гэж үзлээ. 

 

УИХ-ын гишүүн Р.Раш Улаанбаатар хотын агаарын бохирдлыг 2015 он гэхэд арилгах, мөн гол, горхины ширгэлтийг багасгах арга хэмжээг Монгол Улсын Мянганы хөгжлийн зорилтод нэмж тусгах санал гаргасныг Байнгын хороодын хуралдаанд оролцсон гишүүдийн олонхи дэмжсэн болно. Мөн УИХ-ын гишүүн А.Цанжид Залуучуудад зориулан 2015 он гэхэд 200000 ажлын байр бий болгох санал гаргасныг Байнгын хороодын хуралдаанаар хэлэлцээд тодорхой тоо заахгүйгээр залуучуудад зориулсан ажлын байр бий болгох арга замыг тодруулан заах нь зүйтэй гэж үзэж Байнгын хороодын гишүүд дэмжлээ. Улсын Их Хурлын гишүүдээс гаргаж байнгын хорооны дэмжлэг авсан зарчмын зөрүүтэй саналын томъёоллыг гишүүдэд тараасан болно. 

 

Улсын Их Хурлын гишүүдээс гаргасан тогтоолын төслийг сайжруулах найруулгын шинжтэй засварыг ажлын хэсэгт өгсөн болно. 

 


Монгол Улсын Мянганы хөгжлийн зорилтыг сайшаан дэмжих тухай Улсын Их Хурлын тогтоолын төслийн эхний хэлэлцүүлэгт Төрийн байгуулалтын, Боловсрол, соёл, шинжлэх ухааны болон Хүнс, хөдөө аж ахуйн байнгын хороодоос оруулсан санал дүгнэлтийг хэлэлцэн шийдвэрлэж өгөхийг Та бүхнээс хүсье. Анхаарал тавьсанд баярлалаа.
 

Д.Лүндээжанцан: - Одбаяр гишүүнд баярлалаа. Одоо Байнгын хорооны дүгнэлттэй холбогдуулан асуулт асуух гишүүн байна уу? Асуух асуулттай гишүүн байхгүй байна, асуултыг тасаллаа.

Одоо Байнгын хороодоос гаргасан зарчмын зөрүүтэй саналаар санал хураалт явуулъя, та бүхэнд УИХ-ын хуралдааны дэгийн 25.1-д санал хураалгахын өмнө зарчмын зөрүүтэй санал гаргасан гишүүд уг саналын талаар тайлбар хэлж болох бөгөөд түүнийг дэмжсэн болон эсрэг саналтай тус бүр 1 гишүүн үг хэлж болно гэж заасныг сануулж байна. Ингээд санал хураалтаа явуулъя, санал хураалтад бэлтгээрэй.

Нэг.Тогтоолын төсөлд оруулах өөрчлөлт: 

1.Тогтоолын төслийн нэрийг “Монгол Улсын Мянганы хөгжлийн зорилтыг батлах тухай ” гэж өөрчлөх Төрийн байгуулалтын байнгын хороо, Боловсрол, соёл шинжлэх ухааны байнгын хороо, Хүнс, хөдөө аж ахуйн байнгын хороо  дэмжсэн, санал гаргасан УИХ-ын гишүүн С. Ламбаа, үндэслэлээ ярих уу, шууд хураая, хууль санаачлагчийн зүгээс дэмжиж байгаа тиймээ, санал хураалтаа явуулъя, 38 гишүүн чинь 50.6 хувь гээд болж байгаа юм байна, санал хураалтаа явуулъя.

Зөвшөөрсөн

25

Татгалзсан

13

Бүгд


38

65.8 хувийн саналаар уг санал дэмжигдлээ, нэр өөрчлөгдлөө.


2.Монгол Улсын Мянганы хөгжлийн зорилтыг дэмжин сайшаах тухай УИХ-ын тогтоолын 2.2 дахь заалтад Монгол Улсын Мянганы хөгжлийн зорилтын биелэлтийг Засгийн газар 2 жил тутам УИХ-д мэдээлж байхаар 3 жил гэдгийг өөрчлөх гэсэн Эдийн засгийн байнгын хороо, Байгаль орчны байнгын хороо, Мэдээлэл, харилцаа холбоо, технологийн хөгжлийн  байнгын хороо  дэмжсэн, санал гаргасан УИХ-ын гишүүн Н.Баяртсайханы гаргасан санал байна, уг саналаар санал хураалт явуулъя.

Зөвшөөрсөн

32

Татгалзсан

  6

Бүгд


38


84.2 хувийн саналаар уг санал дэмжигдлээ. 


3.Тогтоолд: Мянганы хөгжлийн зорилтыг хэрэгжүүлэхдээ дотоодын нөөц бололцоог ашиглахын зэрэгцээ олон улсын банк, санхүүгийн байгууллагын дэмжлэгийг авч, гадаад эх үүсвэрээр хангах боломжтой бүх арга хэмжээг авах талаар санаачлагатай ажиллахыг Засгийн газар /Ц.Элбэгдорж/-т даалгасугай. гэсэн заалт нэмэх гэсэн Эдийн засгийн байнгын хороо, Байгаль орчны байнгын хороо, Мэдээлэл, харилцаа холбоо, технологийн хөгжлийн  байнгын хороо  дэмжсэн, санал гаргасан УИХ-ын гишүүн Н.Баяртсайханы гаргасан санал байна, уг саналаар санал хураалт явуулъя.

Зөвшөөрсөн

26

Татгалзсан

12

Бүгд


38


68.4 хувийн саналаар уг санал дэмжигдлээ. 

4.Тогтоолын төслийн 4 дэх заалтад “Байгаль орчны байнгын хороо /Ч.Раднаа/, Төсвийн байнгын хороо /Р.Бадамдамдин/” гэж нэмэх гэсэн Төрийн байгуулалтын болон Боловсрол, соёл шинжлэх ухааны болон Хүнс, хөдөө аж ахуйн байнгын хороо  дэмжсэн, санал гаргасан УИХ-ын гишүүн С.Ламбаа гаргасан санал байна, уг саналаар санал хураалт явуулъя.

Зөвшөөрсөн

36

Татгалзсан

  2

Бүгд


38


94.7 хувийн саналаар уг санал дэмжигдлээ. 


Хоёр.Тогтоолын хавсралтын төсөлд оруулах нэмэлт, өөрчлөлтийн санал


Л.Гүндалай: Лүндээ даргаа ирц хүрэхгүй байна шүү дээ.


Д.Лүндээжанцан: Сая 2, 3 гишүүн гараад явсан, Арвин гишүүн, Бадамдамдин гишүүн нар байгаа.


С.Оюун: Картаа хийсэн бол ирцэнд орж байгаа, татгалзсан дээр гараад явна.


Д.Лүндээжанцан: Картаа хийсэн бол явж байгаа, хуулиараа явж байгаа, та сая явж байснаа гэнэт яагаад хашгираад унав, зөвшөөрөлгүйгээр. Цаашаа явъя.


10.18-10.23 цагт Улаанбаатар хотын Сант сургуулийн сурагчид УИХ-ын Чуулганы нэгдсэн хуралдааны үйл ажиллагаатай танилцав.

1.Төслийн 2 дахь зорилт “Өлсгөлөнд нэрвэгдсэн хүмүүсийн тоог 1990-2015 онд 2 дахин бууруулах” гэснийг “Хоол, тэжээлийн дутагдалтай хүмүүсийн тоог 1990 онтой харьцуулахад 2015 онд 2 дахин бууруулах” гэж өөрчлөх, санал гаргасан УИХ-ын гишүүн Оюун, Нийгмийн бодлогын байнгын хороо, Төсвийн байнгын хороо  дэмжсэн санал байна, уг саналаар санал хураалт явуулъя.

Зөвшөөрсөн

28

Татгалзсан

11

Бүгд


39


71.8 хувийн саналаар уг санал дэмжигдлээ. 

2.Төслийн 6 дахь зорилтын Үндэсний Парламентэд нэр дэвшсэн эмэгтэйчүүдийн эзлэх хувь гэсэн хүснэгтийн 2008 онд хүрэх зорилт 15 хувь байгааг 20 хувь гэж өөрчлөх, мөн дараагийн санал  Үндэсний Парламентэд нэр дэвшсэн эмэгтэйчүүдийн эзлэх хувь гэсэн хүснэгтийн 2012 онд хүрэх зорилтыг 45 хувь байгааг 35 хувь гэж өөрчлөх гэсэн саналыг хамтруулаад хуваая.  Санал гаргасан УИХ-ын гишүүн Оюун, Нийгмийн бодлогын байнгын хороо, Төсвийн байнгын хороо  дэмжсэн санал байна, уг саналаар санал хураалт явуулъя.

Зөвшөөрсөн

28

Татгалзсан

11

Бүгд


39


71.8 хувийн саналаар уг санал дэмжигдлээ. 

3.Төслийн 7 дахь зорилтын “Нялхсын эндэгдлийн хувь” гэснийг “Нялхсын эндэгдлийн түвшин” гэж өөрчлөх, санал гаргасан УИХ-ын гишүүн Оюун, Нийгмийн бодлогын байнгын хороо, Төсвийн байнгын хороо  дэмжсэн санал байна, уг саналаар санал хураалт явуулъя.

Зөвшөөрсөн

23

Татгалзсан

16

Бүгд


39


59.0 хувийн саналаар уг санал дэмжигдлээ. 


4.Төслийн 6 дахь зорилтын хүрээнд дараахь зорилтыг нэмэх:  “Хүн амын шүдний өвчлөлийг /өвчлөлтэй тэмцэх /тусгай хөтөлбөр хэрэгжүүлж/ 2000 онтой харьцуулахад 2015 онд 50 хувиар бууруулах.” , санал гаргасан УИХ-ын гишүүн Л.Одончимэд, Нийгмийн бодлогын байнгын хороо, Төсвийн байнгын хороо  дэмжсэн санал байна, Энэ саналыг хүлээн авсан тохиолдолд 6 дахь зорилтод  “халдвар бусад өвчлөлийг бууруулах” гэж өөрчилнө гэнэ, Одончимэд гишүүн үндэслэлээ яръя. Одончимэд гишүүнд микрофон өгье.

Л.Одончимэд: - Манай эрүүл мэндийн салбарын шүдний өвчин болсон ийм эд байгаа л даа, ерөөсөө, ийм учраас би маш товчхон тайлбар хэлээд, хүн амын шүдний өвчлөлийг бууруулахад чиглэсэн тусгай хөтөлбөр гаргаж хэрэгжүүлнэ гэж, энийг өгүүлбэрээр оруулъя гэж би Эрүүл мэндийн яамтай тохирсон юм, 50, 60 хувь гэж хэлэхэд өнөөдөр рисктэй байна. Yнэхээр шүдний өвчинтэй тэмцэж энэ дотор, гэдэс, ходоод, элэг бөөрнийхөө өвчинг намдаая гэдэг дээр санал нэг байгаа юм, тийм учраас би гишүүдийг тусгай хөтөлбөр гаргаад өгүүлбэрээр орсон заалтад нь оруулж өгөөч гэж гуйж байна.

Хүн амын шүдний өвчлөлийг бууруулах тусгай хөтөлбөр гаргаж хэрэгжүүлнэ гэж, тоогоо аваад хөтөлбөр гээд оруулъя, хөтөлбөр дээр бас зорилтууд яваа шүү дээ.
Д.Лүндээжанцан: -  Хүн амын шүдний өвчлөлтэй тэмцэх тусгай хөтөлбөр гарган хэрэгжүүлж бууруулна гэсэн саналын томъёоллоор санал хураалт явуулъя.

Зөвшөөрсөн

31

Татгалзсан

  8

Бүгд


39


79.5 хувийн саналаар уг санал дэмжигдлээ. 

5.Төслийн 9 дэх зорилтыг “2015 он гэхэд хүний дархлалын халдварт вирус /ХДХВ, Дархлалын олдмол вирус /ДОХ/ өвчний бэлгийн замаар дамжих халдварыг бууруулах.” гэж өөрчлөх гэсэн санал байна. УИХ-ын гишүүн Т.Ганди, Л.Одончимэд, Д.Туяа нарын гаргасан санал, Нийгмийн бодлогын байнгын хороо, Төсвийн байнгын хороо дэмжсэн санал байна, Туяа гишүүн тайлбар хэлье.
Д.Туяа: - Өгүүлбэрээр нь зорилтоо оруулаад бид БАйнгын хороон дээр ярьсан 2 хүснэгтийг тухайлбал 15-24 насны жирэмсэн эхчүүд дэх ХДХВ-гийн гаралт 0 болгох, дараагийн ДОХ өвчний улмаас өнчирсөн хүүхдийн тоог 0 болгох энэ 2 хүснэгтийг хасах саналтай байгаа юм, Байнгын хороон дээр ярьсан учраас энийг хассан байх гэж ойлгож байна, зөвхөн өгүүлбэрээр, зорилтоороо оруулах санал байгаа юм.

С.Оюун: - Хасъя гэж санал гаргаад Байнгын хороон дээр дэмжигдээгүй юм.

Д.Лүндээжанцан: - Тэгэхээр ийм байна л даа, энэ 3 гишүүн санал гаргаад хасахаар оруулж ирж, ямарч байсан хасчихвал болохгүй, 2015 рон гэхэд хүний дархлалын халдварт вирус, Дархлалын олдмол вирус өвчний бэлгийн замаар дамжих халдварыг бууруулах чиглэлтэй тоо тавих уу,тавихгүй юу, энэ асуудлаа нэлээд сайн ярих, энэ хасагдаж бол болохгүй, гэхдээ бас шууд заахад зовлонтой ийм асуудал байгаа учраас, Ламбаа гишүүнд үг өгье.

С.Ламбаа: - Төслийн хувьд бол Ганди гишүүний санал орж ирээд Байнгын хороон дээр санал хураагдсан л даа, гэхдээ 2015 он гэхэд хүний дархлалын халдварт вирус, дархлалын олдмол вирус өвчний бэлгийн замаар дамжих халварыг таслан зогсооно, бууруулна гэсэн энэ өгүүлбэрийг авч үзээд тэр таслан зогсооно гэснийг аваад бууруулна гэдгээр найруулга хийсэн, энд нэлээд маргаантай байгаа асуудал бол энд 2 хүснэгт байгаа, жишээлбэл 1990 онд 15-24 насны жирэмсэн эхчүүд дэх ХДХВ гаралтыг 2015 он гэхэд 0 болгоно, мөн өнчирсөн хүүхдийн тоог 2015 он гэхэд 0 болгоно гэсэн 2 шалгуур үзүүлэлтийг Ганди гишүүн ийм үзүүлэлт тавих шаардлагагүй, энэ 2-ы нь шууд хасаад зөвхөн ерөнхий өгүүлбэрээрээ батлах нь зүйтэй гэсэн ийм саналыг оруулж ирсэн юм, зүгээр Байнгын хороон дээр эний нь бид нар хүснэгтэн дээр нь санал хураагаад энэ санал дэмжигдээгүй л дээ, гэхдээ ер нь өнөөдөр энийг бас эргэж харах асуудал бий юу гэвэл бий, яагаад ингэж хэлээд байна гэвэл өнөөдөр радио телевизээр ярьж байгаа зүйл, ер нь энэ ДОХ илэрч байна, 7 боллоо ч гэх шиг, янз бүрийн юм яриад ингээд байгаа нөхцөлд 1990 ондоо 0, 2000 ондоо 0, 2015 онд 5 гэлтэй нь биш, ийм зөрчил гараад байгаа байхгүй юу, тийм учраас Байнгын хороон дээр энийг манай Оюун гишүүн наадахь чинь жирэмсэн эхчүүд дэх асуудал байгаа юм гэдгээр маргалдаж байгаад энэ унасан л даа. 

Ганди гишүүн өөрөө байгаагүй учраас цөөнх болж хүн гарч ирээгүй учраас энэ дотор орж ирээгүй, томъёолол орж ирээгүй, цөөнх ороогүй, зүгээр ер нь манай гишүүд энийг анхааралдаа аваад, манай улсууд энэ дээр бас яриад нэгмөсөн энэ асуудлыг шийдэх л ёстой асуудал л даа, энэ байгаа процесс, нөхцөл байдлаа авч үзээд үг өгүүлбэрийн хувьд дээд талдаа бууруулна гэдэг нь байж байна. Зүгээр нэг баахан 0, 0 гэсэн тоо тавиад баталчих нь ямар бол гэсэн ийм эргэлзээ үүсээд байгаа юм л даа. 

Д.Лүндээжанцан: - Ажлын хэсэг ярих уу, Ганди гишүүн тайлбар хийе, ер нь хуралдаа оролцоод нэгдүгээр хэлэлцүүлгийн явцад бүр нэг тийш нь болгочихоод ирвэл их амар байгаа байхгүй юу, одоо энэнээс болоод хоёрдугаар хэлэлцүүлэг рүү шилжих байх.

Т.Ганди: - Эрүүл мэндийн яамнаас гаргасан саналыг Байнгын хороон дээр бас сайн нухацтай тайлбарлаж амжаагүй байгаа учраас бас энэ ойлголцлын нэг түвшинд хүрээгүй юм шиг байна. Тэгэхээр юу гэж энийг, одоо сайн ажиллаад өнөөдөр нэгэнтээ бий болсон энэ тоог хүчээр бууруулна гэдэг ойлголт бас өрөөсгөл байна, яагаад гэхээр эмч мэргэжилтнүүд, ДОХ-ын мэргэжилтнүүдийн зүгээс хийсэн тандалт судалгаа, төсөөлж байгаагаар өнөөдөр халдвар авсан тохиолдол маань цаашдаа эхийн өвчлөл нь бий болж,  бүх бие организмын хямралд орох энэ үзэгдэл нь 2-оос 6 жил, дээшээ 10 жилийн туршид үргэлжилж байж өндөр цикл оргил үе нь илэрдэг ийм үзэгдэлээ. Тийм учраас өнөөдөр хариуцлагатайгаар хэлэхэд 7 биш 9 болчихоод байна, ДОХ-ын халдвар авсан хүний тоо. Тэгэхээр энэ зүйлийг ерөөсөө энэ 15 жилийн дотор цаашаа халдах халдварын магадлал их байхгүйгээр социалист уралдаанд үүрэг авч байгаа юм шиг таслан зогсооно гэдэг байдлаар оруулж болохгүй ээ. Тийм учраас яг энэ бодитой байдлаар дүгнэлт хийж цаашдаа халдварыг түгээх, халдвар дамжуулахгүй байх нөхцөл бололцоог бий болгох, халдварыг шинээр авах нөхцөлийг хязгаарлах үүднээс бодлогын шинж чанартайгаар оруулж ирэхгүй бол болохгүй гэдэг ийм саналаар Байнгын хороон дээр би саналаа хэлсэн байгаа юм. Миний санал ч биш, ер нь Эрүүл мэндийн яамны мэргэжилтнүүдийн судалгаанд суурилсан ийм санал орсон шүү, баярлалаа.

Д.Лүндээжанцан: - 2015 он гэхэд хүний дархлалын халдварт вирус /ХДХВ/, дархлалын олдмол вирус /ДОХ/ өвчний бэлгийн замаар дамжих халдварыг бууруулна гэдэг ерөнхий найруулгаар оруулаад, тэгээд хэрвээ хоёрдугаар хэлэлцүүлэг хийхээр бол та нар Байнгын хороон дээрээ, Төрийн байгуулалтын хороонд шилжинэ, тэр хороон дээр ярьж зөрчилтэй зүйл байх юм бол энийг ярих асуудал гарна. Ламбаа гишүүн яръя.

С.Ламбаа: - Тэгэхээр ер нь хоёрдугаар хэлэлцүүлэг дээр Байнгын хороон дээр санал хураалт явуулж оруулж ирдэггүй шүү дээ. 

Д.Лүндээжанцан: - Хасах юм байж болно, бусад хууль тогтоомжтойгоо зөрчилдсөн тохиолдолд зөрчлийг арилгах юм байж болдог, ийм л 2 юм ордог л доо.

С.Ламбаа: - Энэ бол яг хууль тогтоомжтойгоо зөрчилдчихөөд байгаа юм байхгүй шүү дээ. Хамгийн гол нь бид нар өнөөдрийн бодит байдал дээрээ авч үзэх юм бол дээд талынхаа өгүүлбэрийг хэлдэг зарчмаар, одоо хураалгах гэж байгаа зарчим чинь зөв болж байгаа юм, Байнгын хороон дээр хураагаад ороод ирж байгаа санал, тэр нэг 2 хүснэгтийн тухай л асуудал байгаа шүү дээ. Энэ хүснэгтийг ерөөсөө байхгүй болгоё гэсэн саналыг оруулж ирээд байгаа, энэ саналыг Байнгын хороон дээр Ганди гишүүний нэрээр хураагдаад уначихсан л даа, үнэн хэрэг дээрээ яг үнэнийг хэлэхэд одоо Байнгын хороон дээр Эрүүл мэндийн яамны санал гэж орж ирэх ёсгүй л дээ, гишүүний саналаар оруулсан, даанч гишүүн өөрөө Засгийн газрын хуралтай байж байгаад орж ирж хамгаалалт хийгээгүй, цөөнх болсон гишүүн байхгүй учраас цөөнх гэдгээр орж ирээгүй учраас энэ санал хурааж болохгүй болчихоод байна л даа. Ер нь одоо цөөнх болж байгаа гэдгээрээ санал хураагаад Чуулган дээрээ шийдчихэд болох л асуудал шүү дээ. Яагаад гэвэл энэ асуудал чинь угаасаа будилаантай байгаа юм чинь.

Д.Лүндээжанцан: - Ганди гишүүн яръя.

Т.Ганди: - Тэгэхээр сая миний хэлснээр энэ халдвар тархалтыг хязгаарлах, шинээр халдвар авах тоог юу гэдэг юм, бодлогын шинж чанартай хязгаарлах, урьдчилан сэргийлэх, сургалт сурталчилгааны бодлогын асуудлыг л ярьсан, ийм томъёоллоор оруулъя, тэгэхгүй бол ерөөсөө ингээд тоо тавиад өнөөдөр бий болчихсон, халдвар авчихсан энэ хүмүүс маань зүгээр шинжлэх ухааны үндэстэй тооцсон болбол цаана нь хавьтагч юмуу, халдвар авсан магадлал 100 хүн байдаг гэж тооцно, бүүр байдаггүй юмаа гэхэд 1-ээр тооцоход 18 л байгаа байхгүй юу, энэ 2015 он хүртэл энэ 18 хүн гэдэг маань бүгдээрээ нэг дор үхчихгүй шүү дээ, та нар бод доо, тийм учраас энэ бодитой бий болсон үзэгдлийг цааш нь халдварыг дамжин тархаахгүй байх, хязгаарлах энэ бодлогын үүднээс л энэ зүйл дээр оруулмаар байна, тэрнээс биш шууд нойллоно, нэг ч байхгүй болгоно гэдэг ийм зүйл оруулж болохгүй ээ.

Д.Лүндээжанцан: - Оюун гишүүн яръя.

С.Оюун: - Баярлалаа, энэ бууруулна гэдгийг бид нар дэмжсэн юм, таслан зогсооно гэдгээс илүү бууруулна гэдгийг дэмжсэн. Гэхдээ Ганди гишүүнээ томъёолол дээр ДОХ, ХДХВ-ийг бэлгийн замаар дамжих халдварыг бууруулах гэдгээр ороод ирсэн байна, тэгэхээр зөвхөн яагаад бэлгийн гэхгүйгээр, бэлгийн гэдгийг хасах ёстой юм биш үү, зөвхөн бэлгийн биш бас өөр замаар, тариураар халдаж байгаа шүү дээ. Тэгэхээр бэлгийн замаар дамжих халдварыг бууруулах гэдгээ бэлгийн гэдгийг хасаад, одоо хэрэв санаачлагч нь зөвшөөрөх юм бол санал оруулсан хүн нь, ДОХ, ХДХВ-г халдварыг бууруулна гэдэг юмуу, шууд тэгж оруулбал яасан юм, тэгэхгүй бол бэлгийн гэхээр хязгаарлагдмал болчихоод байна, өрөөсгөл.

Хоёрдугаарт тоон дээр бодох зүйл үнэхээр байгаа л даа, анх Мянганы хөгжлийн зорилтын үндэсний илтгэл дээр гарсан гол гол үзүүлэлтүүд манай энэ тогтоолын төслийн гол үзүүлэлтүүдийн суурь болсон, тэгээд 2002 онд анх яригдаж тооцоо судалгаанууд нь гарч ирсэн, үзүүлэлтүүд шүү дээ. Тэгээд 2002 онд үнэхээр жирэмсэн эхчүүд дунд ДОХ-ын гаралт статистикаар 0, ДОХ-оос өнчирсөн хүүхдүүдийн тоо 0 байгаа учраас бид нар цаашдаа Ламбаа гуайн хэлдгээр 5, 6 гэж бичилтэй нь биш, 0-оороо тэр зорилтоо тавъя гэж үзсэн л дээ.

Тэгээд би Ганди гишүүнээс асуумаар байна, тооцоо судалгаан дээр үндэслэсэн зүйлүүд байгаа гэж, тэгэхээр ер нь Эрүүл мэндийн яамны бүгдийг тооцоолоход хэцүү ч гэсэн та нарын багцаагаар байдаг юмуу, ямар нэгэн проект байдаг бол энэ 2015 онд жирэмсэн эхчүүдийн, мэдээж нарийн тоо гаргахад хэцүү, гэхдээ ер нь тийм аюул байна гэсэн тийм тоо байна уу, хэдэн жирэмсэн эхчүүд ДОХ, ХДХВ-тай байх ийм аюултай байна гэж?

Т.Ганди: - Өнөөдөр шууд ДОХ-ын халдвар авчихсан, тэгээд дараа жил юмуу, тэрний дараагийн жил жирэмслэх, одоо халдвар авснаа мэдэхгүй, жирэмслэх магадлалтай хүн байна гэдэгтэй та нар санал нэг байх тиймээ, яагаад гэхээр шинжилгээ хийлгэхгүй, өөрөө халдвар авсан хүн маань эс нь хөгжихөөс нааш илрэл гарахгүй, өөрөө мэдэхгүй ингээд яваад байгаа шүү дээ, тэгээд жирэмсэлсэн тохиолдол гарахыг үгүйсгэхгүй, зүгээр нөгөө аюулгүй тарилгын эм, баталгаажилттай түвшин өнөөдөр эмнэлгүүдэд, өнөөдөр стандарт шаардлагын түвшинд ажиллаж чадахгүй байгаа тохиолдолд энэ тарилгаар юмуу одоо энэ жижиг мэс ажилбараар юмуу, одоо энэ төрөлтийг удирдах явцад халдвар үүсэхгүй байхын шууд баталгааг Эрүүл мэндийн яам хийж чадахгүй. Тийм учраас энийг хязгаарлах, бий болгохгүйн үүднээс бодлогын чиглэлээр оруулж ирнэ үү гэхээс шууд 0, шууд тэдэн хувиар бууруулна гэж орж ирэхээр дэндүү утопи болчих гээд байгаа юм.

Д.Лүндээжанцан: - Ингээд санал хураалтыг “бэлгийн замаар халдварыг зогсооно, бууруулна” гэдгийг аваад энэ чинь ганц бэлгийн зам биш, тариур, мэс ажилбар, тэгээд энэ дундаж томъёоллоор санал хураалт явуулъя.

76.9 хувийн саналаар уг санал дэмжигдлээ.

Ингээд тоо тавихаа болъё.

С.Оюун:  - Ямар нэг тодорхой санал орж ирээгүй.

Д.Лүндээжанцан: - Тэгэхээр таблицын санал үлдэж байна гэж үзээд байна уу?

С.Ламбаа: - Таблицын санал чинь санал хураагдахгүй үлдчихээд байна шүү дээ.

Д.Лүндээжанцан: - Тэгвэл тэрийгээ өнөөдрийг дэгээрээ явахаас арга байхгүй, хоёрдугаар хэлэлцүүлгийн явцад хасч оруулж ирэх юмуу, өөрчилж оруулж ирэх юмуу, тэрэн дээрээ эргэж ярих нь нээлттэй.

Ганди гишүүний гаргасан санал цөөнх болсон, тэгэхээр 2015 он гэхэд, түрүүн санал хураагдаад яагаагүй учраас гээд түрүүн Ламбаа дарга тайлбарласан шүү дээ, тэгэхээр 15-24 насны жирэмсэн эхчүүд дэх ХДХВ-ийн гаралт 1990 онд 0, 2000 онд 0, 2015 онд 0, ДОХ-ын улмаас өнчирсөн хүүхдийн тоо 1990 онд 0, 2000 онд 0, 2015 онд 0 гэсэн энэ заалтуудыг хасъя гэсэн санал цөөнх болсон байна, тэгэхээр хасъя гэдгээр биш, хасахгүй үлдээе гэдгийг дэмжиж байгаа гэдэг саналын томъёоллоор санал хураана, хэрвээ энэ дэмжигдэхгүй бол энэ баганы 0 гэсэн 2 хүснэгт хасагдана гэж ойлгоё, ингээд хасах гэсэн цөөнх учраас төслөөрөө байна гэсэн саналын томъёоллоор санал хураалт явуулъя.

76.9 хувийн саналаар уг санал дэмжигдсэнгүй, ийм учраас Зорилт 9-ийн 2 хүснэгтэд байгаа зорилтууд хасагдлаа.

Төслийн 10 дахь зорилтыг “2015 он гэхэд сүрьеэ өвчний тархалтыг бууруу лах” гэж өөрчлөх гэсэн УИХ-ын гишүүн Т.Ганди гаргасан, Нийгмийн бодлогын байнгын хороо, Төсвийн байнгын хороо дэмжсэн санал байна, энэ чинь бас тоог нь авъя гэсэн санал уу, тоо нь хэвээрээ тодотгол оруулж байгаа санал байна. Уг саналын томъёоллоор санал хураалт явуулъя.

66.7 хувийн саналаар уг санал дэмжигдлээ.

Төслийн Зорилт 12-ын 2015 он гэхэд баталгаат эх үүсвэрээс ус хэрэглэж байгаа хүн амын эзлэх хувийг 50 гэснийг 70 гэж өөрчлөх гэсэн УИХ-ын гишүүн Л.Одончимэд гаргасан, Нийгмийн бодлогын байнгын хороо, Төсвийн байнгын хороо дэмжсэн санал байна. Тайлбар: Энэ саналыг хүлээн авсан тохиолдолд Зорилт 12 ын 20 хувиар гэснийг 45 хувиар гэж өөрчлөнө гэж байна, энэ дээр санал гаргасан гишүүн болон ажлын хэсгийн зүгээс тайлбар байна уу? Оюун гишүүн тайлбарлах уу?

С.Оюун: - Энэ дээр бас жаахан тайлбар тавъя даа, анх үндэсний илтгэл дээр болохоор баталгаат эх үүсвэрээс ус хэрэглэж байгаа хүн амын эзлэх хувь Монголд 1990 онд 55 байсан, 2000 онд 60 болоод, 2015 онд зорилт нь 80 болъё гэсэн үндэсний илтгэл дээр тоонууд байгаа, Засгийн газар хуралдаанаараа хэлэлцээд нэлээд хэдэн санал оруулсан, тэгээд ихэнх саналы нь бид нар авсан, Засгийн газар хуралдаанаараа ямар санал өгсөн бэ гэхээр 1990 онд баталгаат эх үүсвэрээс ус хэрэглэж байгаа хүний эзлэх хувь нь 30.8 байсан юм, 2000 онд 37, одоогийн байдлаар өнөөдөр 40-өөд хувь нь баталгаат эх үүсвэрээс ус хэрэглэж байгаа, тэгэхээр энийг 2015 онд 50 болгоё гэсэн ийм саналыг Засгийн газар өгсөн юм, тэгээд яахав эх сурвалжууд нь бол байгаль орчинтой холбоотой хэд хэдэн судалгаанууд байгаа учраас энэ 30, 37 гэдгийг Засгийн газар өгсөн байх, тэгээд бид нар Засгийн газрын саналыг аваад өнөөдөр нэгэнт 2000 онд 37 байгаа бол 2015 онд 50 гэсэн саналыг авъя гээд төсөлдөө оруулсан юм.

Байнгын хороон дээр болохоор 2015 онд 50 бишээ, ядаж хүн амынх нь 70 хувь нь баталгаат эх үүсвэрээс ус хэрэглэж байх ёстой гээд энэ 70 гэдэг тоо орж ирж байгаа юм л даа, энэ дээр Засгийн газар, Улаан сайд байдаг юмуу нэг тайлбар хэлээч гэж бодож байна л даа, тэр 70 гэдэг бодитой тоо юу, хүрэх боломжтой юу, мэдээж 70 гээд тавьчих юм бол тэрний төлөө зорих нь сайхан л байх, Засгийн газар саналаа өгөхдөө бодитой тооцоон дээр тулгуурлаж өгсөн байх л даа. Байгаль орчны яамны нэг тоо судалгаа болохоор ерөнхийдөө 50-иад хувь нь баталгаат эх үүсвэрээс ус хэрэглэж байгаа гэж үздэг юм байна, гэтэл нөгөө хот байгуулалт, дэд бүтэцтэй холбоотой яамдууд нь болохоор үгүй тэр чинь 50 гэж үзэж болохгүй, ялангуяа хамгаалалтгүй тийм худгаас ус хэрэглэж байгаа бол тэрийг баталгаатай гэж үзэхгүй гэсэн тийм тооцоонууд байдаг юм байна л даа.

Д.Лүндээжанцан: - Одончимэд гишүүн санал гаргасан гишүүнийг сонсоё.

Л.Одончимэд: - За яахав энэ нэг их маргаад байхаар асуудал бишээ, тэгэхээр баталгаат эх үүсвэр гэдгийг ер нь бас гишүүддээ би мэргэжлийн хүний хувьд хэлье. Нэгдүгээрт баталгаат гэдэг бол хэрэглэж байгаа ундны ус нь өөрөө ариун цэврийн бүсийн хамгаалалтад орж хамгаалалтын зоноос хэрэглэдэг ийм номтой, энэ талаас нь аваад үзвэл өнөөдөр монгол улсын хэдэн хувь нь баталгаатай ус, хэдэн хувь нь цасны ус, хэдэн хувь нь бороо, нуур, цөөрмийн ус ууж байгааг манайхан мэдэж байгаа. 

Хоёрдугаар баталгаа нь бол хэрэглэж багйаа ус нь байнга эрүүл ахуйн шаардлагын дагуу нийгмийн усанд шинжилгээ хийж байх ёстой, тэрүүгээр эрүүл ахуйн нормдоо байна, доторхи микро элементүүд нь, энэ хоёр үндэслэлийг Дэлхийн эрүүл мэндийн байгууллага үндэслэж байнгын баталгаатай эх үүсвэр гэдэг ийм юмыг энэ Мянганы зорилтын номон дээр байгаа, Цанжид сайд надад орчуулаад хэлж өгсөн байгаа юм. Тэгээд одоо юу гэж хэлж байна гэхээр би энэ чинь одоо монголчууд наслахгүй байгаагийн гол нь, ялангуяа манай говийнхон элэг цөс, ходоодны өвчнөөр 55, 6-тай үхээд дуусч байна шүү дээ, үеийн нөхөд маань байхгүй болж байна шүү дээ, яасан элэг цөс, ходоод, ганцхан энэ уснаас хамаг хэрэг үүсч байна. 

Бид усыг эрүүлжүүлэхгүйгээр монголчуудыг урт наслуулна гэж хэзээ ч ярих хэрэг байхгүй. Ийм учраас би 70 гэдэг тоог тавьж энэ рүү зүтгүүлье, гадаадын хүмүүс ч гэсэн сонссон, монголчуудын өнөөдөр 32, 3 нь баталгаатай уснаас хэрэглэж байна. Yндсэндээ Улаанбаатар хотын хүн амын тодорхой хэсэг нь, тухайлбал энэ орон сууцанд байгаа иргэд, гэр хороололд ерөөсөө зөөврийн усанд бактери нь хэтэрчихсэн юмнуудыг хэрэглэж байгаа шүү дээ. Колииндекс гээд манай химийн улсууд мэдэх л байх, ийм учраас гадаадад өгөхөд ичмээр тоо шүү дээ, бид ямар африк биш, сахарын цөл биш, ийм сайхан цэнгэг устай, ийм олон гол горхитой, ийм орон чинь бид өнөөдөр 30 хэдэн хувь нь баталгаатай ус хэрэглэдэг гэж хэлэхд ичмээр байгаа байхгүй юу. Тэгээд ядахдаа одоо өнгөрсөн 10 жилийн буурсан хурдыг харахад 7, 8 хувь байна л даа. Одоо дараагийн 10 жилд энийгээ жаахан нэмье, ядахдаа 15, 20 хувь болгоод, 70 дээр авчиръя гэж, би бараг 100 хувь, 90 хувь гэж хиймээр байгаа байхгүй юу. 2 Байнгын хороо дэмжсэн саналаар санал хураалгая.

С.Оюун: - Би таны саналыг дэмжиж байна. Яагаад гэвэл анхны бид нарын санал 80 хувьд байсан юм, би Засгийн газар саналаа хэлээч гэж хүссэн байхгүй юу, түүнээс биш санаачлагч гишүүд 70 биш 80 гэж тавьсан байгаа, тэгээд олон улсын хэмжээнд хүлээн зөвшөөрөгдсөн Дэлхийн банкны тодорхойлолт бол баталгаатай ус гэдгийг ус хангамжийн сайжруулсан хүртээмжтэй эх үүсвэртэй, хот хөдөөгийн хүн амын, шугамын ус, нийтийн хэрэглээний цорго, гүний буюу насостой худаг, хамгаалалттай худаг, хамгаалалттай булаг, эсвэл борооны ус зэрэг эх үүсвэрүүдийн аль нэгийг ундны зориулалтаар хэрэглэж байгааг баталгаат эх үүсвэр гэж үздэг юм байна, харин жижиглэнгээр худалдаж байгаа ус, савласан ус, машинаар зөөвөрлөдөг ус, хамгаалалтгүй худаг болон хамгаалалтгүй булгийг оруулдаггүй юм байна. Тэгэхээр Одончимэд гишүүний саналыг санаачлагчид дэмжиж байна, харин Засгийн газар санал дээр өөрийгөө хамгаалахгүй юмуу гэж би түрүүн хэлсэн байхгүй юу.

Д.Лүндээжанцан: - Хамгаалах шаардлагагүй байх, яагаад гэвэл энэ чинь шахуу дайчин том зорилт бид хүнээ хамгаалсан бодлогоо барих ёстой шүү дээ, ингээд санал хураалт явуулъя, 2 талаас нэг нэг хүн хэлсэн учраас.  Уг саналын томъёоллоор санал хураалт явуулъя.

Зөвшөөрсөн
25

Татгалзсан

14

Бүгд


39

64.1 хувийн саналаар уг санал дэмжигдлээ.

Төслийн 16 дахь зорилтыг дараахь байдлаар өөрчлөн найруулах: “Урт хугацаанд гадаад, дотоод өрийн тогтвортой байдлыг хангах үүднээс өрийн стратегийг бий болгох, үндэсний болон олон улсад хэрэглэгдэж байгаа арга хэрэгслийг судалж Монгол Улсын төсөв, эдийн засагт хүндрэл учруулахгүйгээр өрийг зохицуулан шийдвэрлэж байх. ” гэсэн  УИХ-ын гишүүн Д.Дондог гаргасан, Нийгмийн бодлогын байнгын хороо, Төсвийн байнгын хороо дэмжсэн санал байна, уг томъёоллоор санал хураалт явуулъя.

64.1 хувийн саналаар уг санал дэмжигдлээ.

Төслийн 3 дахь зорилтыг дараахь байдлаар тодруулах: “ Газар ашиглах боломжийг нэмэгдүүлэх, жижиг, дунд үйлдвэрлэл нээх журмыг хөнгөвчлөх, ажил эрхлээгүй иргэн бичил зээл авах боломжийг бий болгох замаар ажилгүй хүмүүс ялангуяа залуучуудад зориулсан ажлын байрыг бий болгоно ” гэсэн  УИХ-ын гишүүн А.Цанжид гаргасан, Төрийн байгуулалтын, Боловсрол, соёл, шинжлэх ухааны, Хүнс, хөдөө аж ахуйн байнгын хороо дэмжсэн санал байна, уг томъёоллоор санал хураалт явуулъя.

76.9 хувийн саналаар уг санал дэмжигдлээ.

Төслийн 11 дэх зорилтын хүрээнд дараахь зорилт нэмэх: “Гол, горхины усны эхийг хамгаалж, нөхөн сэргээх замаар ширгэлтийг багасгах.” гэсэн УИХ-ын гишүүн Р.Раш гаргасан, Төрийн байгуулалтын, Боловсрол, соёл, шинжлэх ухааны, Хүнс, хөдөө аж ахуйн байнгын хороод дэмжсэн санал байна, уг томъёоллоор санал хураалт явуулъя.

69.2 хувийн саналаар уг санал дэмжигдэж байна.

Төслийн 11 дэх зорилтыг дараахь байдлаар томъёолох: “Тогтвортой хөгжлийн зарчмыг улсын хөгжлийн бодлого, хөтөлбөрт тусган хэрэгжүүлж, хот суурин ялангуяа Улаанбаатар хотын агаарын чанарыг сайжруулах” гэсэн УИХ-ын гишүүн Р.Раш гаргасан, Төрийн байгуулалтын, Боловсрол, соёл, шинжлэх ухааны, Хүнс, хөдөө аж ахуйн байнгын хороод дэмжсэн санал байна. Санал хураалт явуулъя.

71.8 хувийн саналаар санал дэмжигдэж байна.

 
Төслийн Зорилго 1-д тураалтай хүүхдийн тоог 2015 онд 0 болгох гэсэн УИХ-ын гишүүн Л.Гүндалай гаргасан, Эдийн засгийн байнгын хороо, Мэдээлэл, харилцаа холбоо, технологийн хөгжлийн байнгын хороо, Байгаль орчны байнгын хороо дэмжээгүй санал байна. Цөөнх болсон УИХ-ын гишүүн Гүндалай, Гүндалай гишүүн үгээ хэлье.

Л.Гүндалай: - Тураалтай хүүхдийн тоо одоогийн байдлаар, 2000 оныхоор 100 хүүхэд тутамд 12 буюу 120 гаруй мянган хүүхэд монголд байгаа гэсэн тооцоо байгаа юм байна, үүнээс хойш 2000 оны судалгаанаас хойш 5 жил өнгөрсөн байна, энэ тоо чухам ямар байдалтай байгааг баримт судалгаа байхгүй байгаа юм байна, үлдсэн 10 жилд нь энэ тураалтай хүүхдийн тоогоо 60 мянган орчим байлгахаар бууруулахаар төлөвлөж байгаа юм байна, тэгэхээр миний хувьд монгол улс 60 мянга гаруй тураалтай хүүхэдтэй байна гэдэг бол өнөөдөр монголчууд биднийгээ үнэхээр доромжилж байна гэж үзэж байна.

Yнэхээр энэ хүүхдүүдээ, ирээдүйгээ тураалтай байлгана гэдэг, тэр тусмаа 60 гаруй мянган хүүхэд тураалтай юмуу, ямар нэг хүнсний дутагдалтай, витамины дутагдалтай иймэрхүү байдлаар 2015 оныг бид нар үднэ гэж бодож байна, ингэж энэ Мянганы зорилтдоо оруулна гэдэг бол бид ажил хийхгүй байгаагийн шинж гэж үзэж байна. Засгийн газар энийгээ 0 болгох ёстой гэж үзэж байна, үнэхээр тураалтай хүүхэд гэдэг бол тэр хүүхдийн амьдрал ахуй, тэр гэр бүл ямар байгаа гэдэг нь ойлгомжтой шүү дээ. 60 гаруй мянган хүүхэд гэхээр ямар нэгэн байдлаар ийм байдалд 2015 онд очих юм байна гэж бодоход монголын ирээдүй бүүдгэр харагдаад байна л даа. 

Тэгэхээр энэ дээр нэгэнт л ядуурал, гуйланчлалтай тэмцье гэж, дайн зарлая гэж бодож байгаа бол тураалтай хүүхдийн тоог 0 болгох хэрэгтэй, бид нарт Монголд тураалтай хүүхэд явбал тэнд ёс зүй, тийм эрх бид нарт байхгүй, монгол орон 60 мянган хүүхдээ тураалгүй аваад явчих тийм байх ёстой, тийм чадал, тийм эдийн засгийн бололцоо монголд бий, тэгэхээр энэ хүүхдүүдийг 2015 онд тураалгүй хүүхдийн тоог 0 болгоё, монголд нэг ч хүүхэд өлсөхгүй, нэг ч хүүхэд ядрахгүй, зовохгүй ийм л байя, энэ нь ялангуяа бага насны хүүхдүүдэд хамаарагдаж байгаа шүү дээ, дөнгөж төрөөд эхний хэдэн жилдээ явж байгаа голдуу ийм хүүхдүүд тураалтай харагдаж байгаа шүү дээ. Тэгэхээр энэ хүүхдүүдийнхээ тоог 0 болгоё гэдэг саналыг л би оруулсан юм. Түүнээс биш энд нэг янз бүрийн тооцоо мооцоо хийсэн ч юмуу, аль эсвэл Засгийн газрын ч юмуу, төсөв даахгүй гэсэн ийм зүйл дээр би анхаарал хандуулахыг хүссэнгүй, бид ямарч байсан энэ хамгийн чухал зүйл гэж үзэж энд хамгийн их хүчээр ажиллах ёстой. Хүүхдүүдээ тураалтай байлгана гэдэг бол энэ бид нарын хувьд гэмт хэрэг, хүүхдүүдийн ирээдүйг хулгайлж байгаа гэсэн үг, тэгэхээр бид энийг таслан зогсоох ёстой гэж бодож байна. Тийм учраас тураалтай хүүхэд 2015 онд монголд байхгүй гэж үзэж байна.

Д.Лүндээжанцан: - Одоо дэмжсэн 1, тайлбар буюу эсрэг саналтай 1 гишүүн үг хэлж болно гэсэн дэгд байгаа, Оюун гишүүн тайлбар хэлье.

С.Оюун: - Санаачлагч гишүүдийг төлөөлж хэлье, Гүндалай гишүүн их зөв сайхан юм ярьж байна, гэхдээ тоогоо жаахан буруу хэлээд байна, одоо 120 мянган хүүхэд тураалтай биш, Монгол улсад 5 хүртэлх насны хүүхдүүдийн 12 орчим хувь гэж байгаа байхгүй юу, тэгэхээр 120-ийгоо хэдэд хуваадаг байгаа юм, 10 дахин бага байгаа байх, та бол 18 нас хүртэл гээд буруу тоо яриад байна.

Л.Гүндалай: - 40.0 болж байна.

С.Оюун: - 40.0 мянга биш, та худлаа ярьж байна. Тэгэхээр тоогоо та 120, 60 мянга гэж том тоо ярих нь буруу байгаа юм. Бид нар аль болохоор хүүхдүүд, витамин тэжээлээр дутмаг хүүхдүүдийн тоог 0 болгохын төлөө хэн ч гэсэн хүсч, эрмэлзэж, Засгийн газар ч гэсэн эрмэлзэх байх л даа, дэлхий дахины тавьсан зорилт бол хоол тэжээлээр дутаж байгаа энэ хүмүүсийн тоог ядаж 2 дахин буруулъя, 2015 онд гэсэн ийм зорилт тавьж байгаа юм. Тэгэхээр одоогийн байдлаар 99 онд хийсэн хүүхдийн хоол тэжээлийн байдлын 2 дахь судалгаа гээд Эрүүл мэндийн яам, НYБ-ын хөгжлийн сантай хамтран хийсэн судалгаагаар 12 орчим хувь, 99 оны байдлаар гарсан, тэгээд Мянганы хөгжлийн зорилт бол тэр дэлхийн хэмжээнд тавьж байгаа зорилт ямарч байсан тэр хэмжээнд нь, тэгээд болох юм бол мэдээж тэрнээс илүүгээр бууруулах байх л даа, би тэр тоог нь засах гэсэн юм, 120, 60 гээд сонингууд дээр худлаа баахан тоо гарах вий дээ.

Д.Лүндээжанцан: - Санал хураалт явуулъя, нэг нэг хүн үг хэлнэ. Төслийн томъёоллоор санал хураана, төслөөр тураалтай хүүхдийн хувь 1990 онд 12, 2000 онд 12, 2015 онд 6 гэсэн байна.

Л.Гүндалай: - Даргаа тодруулмаар байна, яг энэ тураалтай хүүхдийн тоо хэд байдаг юм бэ? 2000 оны тоо хэд байна вэ?

Д.Лүндээжанцан: - Эрүүл мэндийн яамнаас оролцож байгаа ажлын хэсгийн Алтантуяа, Эрүүл мэндийн яамны бодлого зохицуулалтын газрын дарга байна, хариулъя.

Алтантуяа: - Уучлаарай өнөөдөр яг эцсийн байдлаар 2000 онд хийгдсэн хүн амын, хоол судлалын хүүхдийг хамруулсан судалгаа байгаа, түүнээс гадна өнгөрсөн жил 2004 онд 3 дахин судалгааг хийсэн байгааг, гэхдээ 3 дахь судалгааны эцсийн дүн гараагүй байгаа учраас би хэлж чадахгүй байна. Хоёрдахь судалгааны материалыг би барьж ирээгүй учраас яг тэдэн хүүхэд гэж хэлж чадахгүй, тураалтай хүүхдийг үндсэндээ 2 ангилж байгаа юм, нас бөгөөд жин, өндрийн харьцаа алдагдсан, тэгээд жин өндрийн харьцаа алдагдсан гээд 2 янзаар хувааж байгаа, миний мэдэж байгаагаар 5-6 хувь орчим байгаа, тэр нь гэхдээ тэр насандаа жингийнх нь хэмжээ нь тохироогүй бөгөөд тураалтай нь. Гэхдээ энийг яг хүнийх нь тоогоор хэлж мэдэхгүй нь, би материал авчраагүй учраас, уучлаарай.

Л.Гүндалай: - Тодруулах зүйл байна, хууль санаачлагчаас. Ер нь энд хууль санаачлагчид ч гэсэн өөрсдөө энэ дээр хариуцлага муутай хандаж байна л даа, энэ бичсэн тооныхоо үнэхээр учрыг ард талд нь тавих хэрэгтэй шүү дээ, тийм тийм үндэслэлээр, ингээд ингээд энэ 6 гэдэг чинь ингэж гарсан юм, 12 чинь ингэж байгаа юм гэдгээ, ер нь тэгээд тураатай хүүхдийн тоог хэрвээ ярьж байгаа бол энэ тоогоо аль аль нь мэддэг байх хэрэгтэй. Мэдээд 12 мянган хүүхэд байна, үгүй бол 6 мянган хүүхэд байна, үгүй бол 0-5 настай хүүхдийг хэлж байгаа юм гэдгээ ярих хэрэгтэй. Гэтэл Оюун нэг өөр юм ярьдаг, энэ Эрүүл мэндийн яамны газрын дарга нь болохоор нас хамаагүй, өндөр хэмжээ, жин болгоноос хамаарч энийг хийж байна гээд, энэ чинь ямарч мэдээлэлгүйгээр, тэгсэн мөртлөө Их Хурлын гишүүнийхээ нэг санал гаргасны эсрэг нь ямарч тоо баримтгүйгээр, мэдэхгүйгээр ингэж хууль санаачлагчид нь янз бүрийн зүйл бурж болохгүй, үнэхээр. Мэдээд, тоо баримттайгаар энийгээ яримаар байна.

Миний ярьсан юм бол энэ тоон дээр нь үндэслэсэн, харин энэ тоогоо яаж гаргаснаа тайлбарласан нь зөв, энэ бичиг баримт дээр, бидэнд өгсөн юман дээр ерөөсөө байгаагүй, тэгээд өнөөдөр энэ Мянганы хөгжлийн зорилтоо гаргаж ирэхдээ үнэхээр тоо баримт багатай, ер нь тэгээд үндэслэл муутай, гишүүдэд мэдээлэл бага өгсөн ийм л зүйл, дутуу дулимаг зүйл хийж ирсэн байна гэдэг нь зөвхөн энэ жишээн дээр харагдаж байна шүү дээ.

Д.Лүндээжанцан: - Хоёрдугаар хэлэлцүүлэгт орох явцад Мянганы хөгжлийн зорилтоор үндэсний илтгэл гарсан, нэлээд их том судалгаа хийгдсэн, судалгаа бол хангалттай хийгдсэн шүү, ингээд санал хураалтаа явуулъя.

Төслөөр хэвээрээ байна гэдгээр санал хураалт явуулъя, цөөнх нь Гүндалайгийн санал байгаа. 

Дэлгэцэнд зөвшөөрсөн 16, татгалзсан 23, бүгд 39 гишүүн санал хураалтад оролцож 59.0 хувийн саналаар гарсан болно.

Д.Лүндээжанцан: - Санал хураалтаа дахин явуулъя, ярилцаж байгаад санал хураалтад оролцсонгүй шүү дээ. Ярилцаан дунд алх тогшсон.

Л.Гүндалай: - Санал хураагдсан, т ийм зүйл байхгүй, нэгэнт та алхаа тогшиж санал хураасан.

Д.Лүндээжанцан: - Байнгын хорооны саналыг дэмжье гэсэн саналаар, одоо байгаагаар нь хэвээр нь санал хураах ёстой, тэгээд хэлж байгаад санал хурааж байтал та нар завсарт нь ярилцлага явуулаад санал хураалтад оролцсонгүй, энэ санал хураалтыг хүчингүйд тооцлоо.

Л.Гүндалай: - Та хууль зөрчиж байна шүү дээ. Санал хураалт явсан, та алхаа тогшсон, яагаад дахин санал хураалт явуулах гэж.

Д.Лүндээжанцан: - За энэ дутагдлыг хүлээж авъя, Санал хураалтад 39 гишүүн оролцсоноос 26 гишүүн татгалзаж 13 гишүүн зөвшөөрч, Гүндалай гишүүний санал орлоо. 0 болгохоор шийдсэн, хасагдсан.

Л.Гүндалай: - Бүгдээрэнд нь баярлалаа.

Д.Лүндээжанцан: - Ер нь энд хариуцлага, ерөөсөө л хариуцлага. Хоёрдугаар хэлэлцүүлэг дээрээ залруулах ямар арга байдаг юм, байж л байг, тэгээд тэр зорилтын төлөө явцгаая л даа.

Төслийн Зорилго 2-т Өсвөр үе-залуучуудыг 2015 он гэхэд англи хэлтэй болгох зорилт шинээр нэмэх гэсэн УИХ-ын гишүүн Л.Гүндалай гаргасан, Эдийн засгийн байнгын хороо, Мэдээлэл, харилцаа холбоо, технологийн хөгжлийн байнгын хороо, Байгаль орчны байнгын хороо дэмжээгүй санал байна. Цөөнх болсон УИХ-ын гишүүн Гүндалай, Гүндалай гишүүн үгээ хэлье.

Л.Гүндалай: - Ер нь өсвөр үе залуучуудаа бид нар англи хэлтэй болгохгүй бол дэлхий нийтийн хөгжилтэй мөр зэрэгцэн алхаж чадахгүй юм, бид хоцрох юм, тэр үед англи хэлтэй болно гэдэг бол амархан асуудал шүү дээ, энэ бол хүнд заах л асуудал, энэ бол тоочин болгоё гэсэн үг биш, хүүхдүүд хэл сурахдаа маш амархан байдаг, 5-6 насны хүүхэд, 5-10 насны хүүхдэд хичээл заахад тэд нар англи хэлийг маш түргэн сурна, өсвөр үеэ бид нар хэлтэй болгочихвол хэлтэй хүн бол хөлтэй гэдэг. Англи хэлний хүчээр улс орон нь жаахан гайгүй явж байгаа ядуу буурай орнууд зөндөө л байна шүү дээ. Филиппи, Энэтхэг, олон орон байна, бид нар жишээ аваад явах хэрэгтэй шүү дээ, 21 дүгээр зуунд нэгэнт мэдээлэл харилцаа, технологийн зуун гэж үзэж байгаа бол энд хэл зайлшгүй чухал, энэ даяарчлагдаж байгаа, энэ нийгэмд манай өсвөр үе залуучууд англи хэлгүй бол урагшаа явахгүй ээ, англи хэлий нь бид нар сургах хэрэгтэй, заах хэрэгтэй, ийм зорилт тавих ёстой, энийгээ хэрвээ бид нар гүйцээж чадах юм бол монголын өсвөр үе, залуучууд, монголын ирээдүйд бид нар юм хийчихлээ гэж өөрсдийгөө ойлгох хэрэгтэй. Монголыг хөгжүүлэхийг л бодох хэрэгтэй, тодорхой хэмжээгээр.

Ингэж чадахгүй байх юм бол яг л байсан хэвээрээ, 5 жилийн өмнө монгол ямар байсан, эргээд 5 жилийн дараа ямар байдаг вэ яг л тэр хэвээрээ л үлдэнэ. Бид яг л хоцрогдсон, яг л хөгждөггүй, яг л энэ хэвээрээ хоцрох гээд байгаа байхгүй юу. Бид шинээр ажиллаж, шинээр сэтгэж, шинэ зүйлийг санаачилж, шинэ зорилтыг тавиад, гэхдээ энд нэг их мөнгө орохгүй шүү дээ, хэл сурахад, нэг их тийм зам тавих гээд байгаа юм шиг хүчтэй мөнгө төгрөг ороод байхгүй шүү дээ. Бүх нийтээрээ хэлээ сураад, ялангуяа хүүхдүүдийг, өсвөр үеийг хэлтэй болгоход боломжийн хэмжээний хөрөнгийг Засгийн газраас гаргаж чадна гэж би үзэж байгаа, тэгээд энийг л бид нар хийх ёстой, зорилтоо болгох ёстой гэж үзэж ийм саналыг тавьсан байгаа юм.

Д.Лүндээжанцан: - Оюун тайлбар хэлье.

С.Оюун: - Англи хэлтэй улсуудад тусгай Засгийн газрын хөтөлбөр хэрэгжих бүрэн боломжтой, ийм санал ч гэсэн өнгөрсөн Засгийн газрын мөрийн хөтөлбөрийг хэлэлцэж байхад орж байсан, Мянганы хөгжлийн зорилтууд бол хамгийн гол гол зорилтуудаа тавьж байгаа юм л даа, та бас хэдийгээр сайхан зүйл ярьж байгаа ч гэсэн газар дээр буумаар байна л даа, англи хэл байтугай 2000 он гэхэд бага боловсрол эзэмшиж байгаа хүүхдүүдийн тоо 91-хэн хувьтай байгаа шүү дээ, тэрийгээ ядаж хүн болгон бага боловсролтой болъё, 2015 онд, 10 хүүхдийн нэг нь 2000 онд бага боловсрол эзэмшиж чадахгүй байсан. Дэлхий нийтээр тавьж байгаа зорилт бол бүх нийтээрээ бага боловсролтой болъё гэдгийг тавьж байгаа л даа, тэгэхээр энэ англи хэлий чинь би үгүйсгэхгүй байна. Тусгайлан Засгийн газрын хөтөлбөр байж болно, гэхдээ Мянганы хөгжлийн зорилтууд гээд гол гол зорилтууд байна, ядаж тэр суурь нь тийм байх ёстой гэдэг л дээ, бид нар тодорхой тэрний төлөө явах ёстой гэж бодож байна л даа. Тэрнээс ямар ч тусдаа юмуу 2015 он гээд тавиад байж болно л доо, тэр нь ядаж хэрэгжээд, баталгаатай хэрэгжих юмнуудаа тавъя гэж бодсон юм.

 

Д.Лүндээжанцан: - Санал хураалт явуулъя. Төслийн Зорилго 2-т Өсвөр үе-залуучуудыг 2015 он гэхэд англи хэлтэй болгох зорилт шинээр нэмэх гэсэн саналын томъёолол дэмжигдээгүй, ийм учраас энэ саналыг дэмжих бололцоогүй гэсэн Эдийн засгийн байнгын хороо, Мэдээлэл, харилцаа холбоо, технологийн хөгжлийн байнгын хороо, Байгаль орчны байнгын хорооны саналаар дэмжих бололцоогүй гэсэн томъёоллоор санал хураалт явуулъя.

Зөвшөөрсөн
21

Татгалзсан

18

Бүгд


39

53.8 хувийн саналаар уг санал дэмжигдэхгүй байна.

Төслийн Зорилго 6-д Сумын төв бүрт оношлогооны иж бүрэн төв, лаборатори байгуулах“ гэсэн зорилт нэмэх гэсэн УИХ-ын гишүүн Л.Гүндалай гаргасан, Эдийн засгийн байнгын хороо, Мэдээлэл, харилцаа холбоо, технологийн хөгжлийн байнгын хороо, Байгаль орчны байнгын хороо дэмжээгүй санал байна. Цөөнх болсон УИХ-ын гишүүн Гүндалай, Гүндалай гишүүн үгээ хэлье.

Л.Гүндалай: - Төслийг оруулж ирж байгаа нөхдүүдэд үг хэлмээр байна л даа. Ялангуяа Оюун гишүүн дугтуйтай хүн шиг нэг рамандаа хавчигдчихаад ерөөсөө тэрнээсээ гарч чадахгүй, хэлсэн санал болгоны эсрэг болохгүй бүтэхгүй гэсэн ийм байдлаар ажиглагдаж байна л даа, тэгэхээр тэр НYБ-ын мянганы хөгжлийн зорилт дээр ямар нэгэн зүйлийг 2 дахин багасгая гэдэг нь дэлхийн дунджийг бодсон, тэр ялангуяа Африк, Өмнөд Америкийн маш ядуу хөгжилтэй, жишээлбэл 80 хувь нь бичиг үсэг мэддэггүй ийм газарт зориулсан тийм зорилтууд юмуу явж байгаа шүү дээ, гэтэл монгол улс бичиг үсэг мэдэх талаараа 90 хэдэн хувьтай, нэлээд гайгүй хөгжсөн орон шүү дээ, хүүхдийн тураалаараа ч гэсэн монголчууд нэлээд дээгүүр ордог. Гэтэл бид нар олон улсын түвшингээс ядахдаа бид нар дундаж хавьцаа явж байгаа мөртлөө тэр дундаж дээр нь эргүүлж барих гэж байгаа юм шиг ийм зүйлийг НYБ-ын мянганы хөгжлийн зорилттой хутгаж яриад, юмаа ойлгоогүй яриад байгаа нь харамсалтай байна л даа.

Монгол гэж бас ардчиллын хувьд ч гэсэн, бусад ямар нэг шинж тэмдэг, өсөлтөөрөө арай бас хөгжингүй орон байгаа юм. Тэгээд сумын төв бүрт оношилгооны иж бүрэн лаборатори байгуулна гэдэг бол үнэхээр нэн шаардлагатай асуудал, яагаад гэвэл хөдөө байгаа хүмүүс ганцхан эмчтэй байдаг, бараг, тэр нь нэг бол хүүхдийн эмч юмуу, аль эсвэл шүдний эмч юмуу, ер нь нэг л эмч байдаг, ихэнх сумд, тэр эмч нарт нь ямар нэгэн өвчтөн хүрээд ирэхэд ямарч багаж хэрэгсэл байдаггүй, чагнуураас өөр юм байдаггүй, ер нь ихэнх сум дундын эмнэлгүүд, сумын эмнэлгүүд тийм шүү дээ, ямарч гэсэн манай тойрог дээр байгаа эмнэлгүүдэд эхо аппараттай эмнэлэг нэг ч байхгүй, ихэнх сумын төвүүд нь ганцхан эмчтэй, чагнуураас өөр юм байхгүй, даралтын аппарат ч байхгүй сууж л байдаг эмч нар.

Тэгэхээр энэ хүмүүсийнхээ эрүүл мэндэд бид хамгийн түрүүнд анхаараад ядахдаа өвчтөн ирэхэд оношилгоог нь хийчдэг байхгүй юу, та тийм өвчтэй юм байна гэдгийг ерөнхийд нь гаргадаг, ялангуяа жишээлбэл микробиологийн ямар нэгэн жижиг лаборатори тэнд байхгүй л юм бол бэлгийн замын халдварт өвчин, эмэгтэйчүүдийн янз бүрийн өвчин, энэ болгон чинь үнэхээр тэнд замбараагаа алдсан байгаа шүү дээ, хөдөө орон нутагт. Тэгэхээр чинь бидний хүүхдүүд ямар байдалтай төрөх вэ, монголчууд, монголын ирээдүй ямар байх вэ, эрүүл мэнд нь ямар байх вэ, ерөөсөө ойлгомжтой шүү дээ, бид бүх газраа ер нь эрүүл мэнд, боловсрол, бүх газраа үнэхээр зуун задгай байгаа. Маш их проблем асуудал байдаг, тэгээд 300 суманд оношилгооны төв жижигхэн хэмжээгээр байгуулж болно шүү дээ, энэ чинь 300-хан юм шүү дээ, тэрний ихэнхэд нь томхон сумуудад тодорхой хэмжээгээр тоног төхөөрөмжүүд нь байгаа байх гэж найдаж байна, ингээд бодоход 200 гаруйхан оношилгооны төв бид нар 10 жилийн дотор байгуулж болно доо, тийм үү, жилд 15-ыг байгуулаад байхад болчих гээд байна шүү дээ. Гэтэл энэ дээр болохгүй, бүтэхгүй юм шиг яриад, хойшоо суугаад, ерөөсөө юм хийе, бүтээе гэхийнхээ оронд айсан, бэргэсэн, зориглоод барьж аваад урдаа зорилт тавиад явъя гэхийнхээ оронд бүх юман дээр айдаг, тэгсэн мөртлөө мөнгөө дандаа буруу юманд зарцуулдаг ийм жишиг манайд тогтчихоод байгаа шүү дээ. Тэгэхээр оношилгооны иж бүрэн төвийг байгуулъя гээд, үг хэлэх хугацаа болсон тул микрофон нь таслагдав.

Д.Лүндээжанцан: - Ламбаа гишүүн тайлбар хэлье.

С.Ламбаа: - Ер нь Гүндалай гишүүний саналууд бид нарын өмнө тавигдаж байгаа зорилт мөн үү гэвэл мөн, яахын аргагүй энэ асуудлыг шийдвэрлэх ёстой, тийм учраас Засгийн газрын мөрийн хөтөлбөрт тусгагдаад, үндсэн чиглэлд тусгагдаад явж байгаа асуудал л даа. Би зүгээр яагаад энэ дээр үг хэлж байна гэхээр хэрвээ сумын төв бүрт оношилгооны иж бүрэн төв, лаборатори байгуулна, сургуулийн анги бүрийг компьютержүүлнэ, ингэж явна гэх юм бол жишээлбэл би зөндөө юм оруулмаар байна. Боловсролтой холбоотой, эрүүл мэндтэй холбоотой, бүх салбартай холбоотой, гэтэл би ганцхан юманд зангидагдаж баригдаад байгаа хүн л дээ, бид нар 2000 оны 9 дүгээр сард болсон НYБ-ын дээд хэмжээний чуулга уулзалтын 189 орны төр засгийн тэргүүн ороод баталсан Мянганы тунхаглал гэдэг юманд заагдсан үзүүлэлтүүдээр бид энийг дэмжиж монголынхоо зорилтыг тодорхойлж батлах гэж байгаа гэсэн ерөнхий ойлголттой байгаа.

Тэрнээс биш ерөөсөө монгол улсад проблем болчихоод байгаа юмнуудыг Мянганы зорилт болгоод дэвшүүлээд тавина гэх юм бол хоёрхон хуудас биш 20, 30 хуудас юм баталмаар байна шүү дээ, тийм учраас үндсэн чиглэл болон Засгийн газрын хөтөлбөрт орчихоод байгаа юмнуудаа бид энэ зорилт дээр тавина гэвэл замбараагүй юм болчих болов уу гэдэг байдлаас би энэ асуудал дээр хандаж байна л даа, тэрнээс биш ерөөсөө энэ зорилго бол мөн үү гэвэл мөн, англи хэлтэй болох хэрэгтэй байна, компьютертэй болох хэрэгтэй байна, интернеттэй болох хэрэгтэй, энэ бүх оношилгооны лабораториудыг тавих ёстой байна, ганцхан бид нарын өнөөдрийн цаашаагаа монгол улсын мянганы зорилтыг батлах тухай энэ тогтоолын төсөл бол эцсийн эцэст Мянганы тунхаглалд дэлхий нийтээр дэвшүүлж байгаа нийтлэг ийм зорилтуудыг бид тавих ёстой юм гэдэг үндсэн дээр би энэ дээр ийм олон жижиг юмнуудыг оруулаад байх шаардлага байна уу гэдэг байдлаар санал хэлж байгаа юм.

Д.Лүндээжанцан: - Санал хураалтаа явуулъя. Төслийн Зорилго 6-д Сумын төв бүрт оношлогооны иж бүрэн төв, лаборатори байгуулах“ гэсэн зорилт нэмэх гэсэн УИХ-ын гишүүн Л.Гүндалай гаргасан саналыг дэмжих боломжгүй гэдэг томъёоллоор санал хураалт явуулъя.

56.4 хувийн саналаар  уг санал дэмжигдэж цөөнхийн санал хасагдаж байна.

Сүүлчийн санал, Төслийн Зорилго 17-д “Сургуулийн анги бүрийг компьютержуулж, интернеттэй холбох..” гэж нэмэх гэсэн УИХ-ын гишүүн Л.Гүндалай гаргасан, Эдийн засгийн байнгын хороо, Мэдээлэл, харилцаа холбоо, технологийн хөгжлийн байнгын хороо, Байгаль орчны байнгын хороо дэмжээгүй санал байна. Цөөнх болсон УИХ-ын гишүүн Гүндалай, Гүндалай гишүүн үгээ хэлье.

Л.Гүндалай: - Би 3 зүйл дээр анхаарсан юм, нэгдүгээрт ядуурал, гуйланчлал, үүнтэй холбогдсон тураал, хүүхдүүдийн тураалтай холбоотой, хоёрдугаарт боловсрол, гуравдугаарт эрүүл мэнд гэж, энэ бол монголын хөгжлийн 3 тулгуур юм гэж би үзсэн юм. Ингээд ийм 4 төрлийн санал тавьсны маань зарим нь дэмжигдэж байна, зарим нь ямар нэгэн байдлаар дэмжигдэхгүй байна. Сургуулийн анги бүрийн компьтержүүлж, интернеттэй холбох нь нэн шаардлагатай асуудал гэж би үзэж байгаа юм, гэхдээ энд гишүүдэд нэг зүйлийг нэмж хэлэхэд анги бүр гэдэг нь жишээлбэл 3а, 3б болгон биш 3 дугаар анги бүр гэсэн, 10 жилийн сургуультай бол 10 компьютерийн танхимтай байх ёстой байхгүй юу, тийм үндэслэлээр хэлж байгаа юм шүү. 8 жилийн сургууль бол 1 дүгээр ангидаа 1 компьютерийн интернеттэй холбогдсон танхимтай, 2 дугаар анги гэх мэтээр 8 ангитай байх юм.

Yнэхээр энэ хүмүүстээ бид нар интернет, компьютер, үүгээр дамжуулж мэдээлэл хүргүүлж, өнөөдрийн энэ өсвөр үе, өнөөдрийн сурагчдыг мэдээлэл, технологийн өндөр зуунтай хөл зэрэгцүүлж алхуулахгүй юм бол бид бас урагшаа хөгжиж чадахгүй, монголын хөгжил боловсрол гэж яриад байгаа, аливаа улс орныг, аливаа хүнийг хөгжүүлж авч явж чадаж байгаа юм бол ганцхан боловсрол, өөр юу ч биш, зөвхөн боловсролтой хүн л өнөөдөр өөрөө өөрийгөө авч явна, боловсролтой улс орон л урагшаа хөгжиж байгаа шүү дээ.

Тэгэхээр боловсролд онцгой анхаарах, тэр тусмаа энэ компьютер, интернет, энэ дэлхий нийттэй холбох асуудал, энэ хамгийн чухал гэж үзээд энэ асуудлыг хийх ёстой гэж үзэж байгаа юм. Энд нэг их дааж давшгүй хөрөнгө орохгүй, энэ бол боломжийн асуудал аа. Хөдөө очоод та нар хараарай, би Ринчинлхүмбэ сумын жишээ авъя, 4000 хүнтэй сум 10 жилтэй, нэг ч компьютер байхгүй, 10 дугаар анги төгсөж байгаа хүүхэд компьютерийн товчлуур мэдэхгүй гарч байгаа. Надаас компьютер гуйгаад байгаа юм чинь, би тэгээд өгнө гэсэн л дээ, тэгээд би бүгдээрэнд нь өгч чадахгүй шүү дээ, ийм л байдалтай байна шүү дээ, үнэндээ хэлбэл компьютер тэнд нь байхгүй. Юу ч мэдэхгүй төгсөж байна шүү дээ. Энэ хүүхдүүдийн хувь заяагаар бид нар тоглож болохгүй шүү дээ. Хэдэн компьютертэй болгочих хэрэгтэй шүү дээ. Пентиум 3 хаа мунддаг юм бэ, захиалга өгөх юм бол буяны байгууллагууд ч гэсэн оруулаад ирнэ шүү дээ, тэгээд хүргээд, өгөөд, анги болгонд нь тавьчих хэрэгтэй шүү дээ, амархан шүү дээ.

Би бол тойргийнхоо бүх сумын сургуулиудад компьютер өгнө, ойлгомжтой.

Д.Лүндээжанцан: - Өөр санал хэлэх хүнгүй бол санал хураалтаа явуулъя.

Төслийн Зорилго 17-д “Сургуулийн анги бүрийг компьютержуулж, интернеттэй холбох” гэж нэмэх гэсэн УИХ-ын гишүүн Л.Гүндалай гаргасан саналыг дэмжих боломжгүй гэсэн саналын томъёоллыг, манай гишүүд саналаа анхааралтай өгөөрэй, сүүлд нь янз бүрийн юм ярьдаг шүү, дараахь саналыг дэмжих боломжгүй гэдэг томъёоллоор санал хураалт явуулъя.

66.7 хувийн саналаар төслийн санал дэмжигдэж, уг саналыг хүлээн авах боломжгүй гэж үзлээ.

Мянганы хөгжлийн зорилтыг дэмжих тухай УИХ-ын тогтоолын төслийг эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүллээ.

Yдээс хойшхи хуралдаан 15 цагт эхэлнэ, 2008 он хүртэл хууль тогтоомжийг боловсронгуй болгох үндсэн чиглэлийг хэлэлцэнэ, гишүүд цагтаа хуралдаандаа ирэхийг мэдэгдэж байна, үндсэн ажил чинь шүү.

Өглөөний нэгдсэн хуралдаан 11 цаг 25 минутанд өндөрлөв.

Оройн нэгдсэн хуралдаан 16 цаг 05 минутанд эхлэв.

Хоёр.Монгол Улсын хууль тогтоомжийг 2008 он хүртэл боловсронгуй болгох үндсэн чиглэл батлах тухай УИХ-ын

тогтоолын төсөл /анхны хэлэлцүүлэг/

Д.Лүндээжанцан: - Гишүүдийн өдрийн амгаланг эрье,хуралдаанд ирвэл зохих 38 гишүүн хуралдаанд хүрэлцэн ирсэн учраас 50.6 хувийн ирцтэйгээр үдээс хойшхи хуралдааныг нээснийг мэдэгдье.

Одоо Монгол Улсын хууль тогтоомжийг 2008 он хүртэл боловсронгуй болгох үндсэн чиглэл батлах тухай УИХ-ын тогтоолын төслийн анхны хэлэлцүүлгийг явуулъя. Одоо Байгаль орчны, Мэдээлэл харилцаа холбоо, технологийн хөгжлийн болон Эдийн засгийн байнгын хороодын хамтарсан дүгнэлтийг УИХ-ын гишүүн Цэрэнбалжир гишүүн танилцуулна. Цэрэнбалжир гишүүнийг индэрт урьж байна.

Б.Цэрэнбалжир: - Улсын Их Хурлын дэд дарга, эрхэм гишүүд ээ, Монгол улсын хууль тогтоомжийг 2008 он хүртэл боловсронгуй болгох үндсэн чиглэл батлах тухай УИХ-ын тогтоолын төслийн анхны хэлэлцүүлгийг Эдийн засгийн, Байгаль орчны болон Мэдээлэл харилцаа холбоо,технологийн хөгжлийн байнгын хороо 2005 оны 4 дүгээр сарын 12-ны өдрийн хамтарсан хуралдаанаараа хэлэлцээд дараахь санал дүгнэлтийг гаргаж байна.

Төслийн анхны хэлэлцүүлгийн явцад УИХ-ын гишүүд тогтоолын төсөлд нэмж тусгах, өөрчлөх, хасах хууль тогтоомжийн талаар тодорхой санал гаргасны дотор УИХ-ын гишүүн Ч.Содномцэрэн “Эрдмийн зэрэг, цолны тухай хуулийг”, УИХ-ын гишүүн Л.Гүндалай, Ц.Дамиран, Ц.Цэнгэл нар “Сэргээгдэх эрчим хүчний тухай хуулийг”, УИХ-ын гишүүн Л.Пүрэвдорж “Хот суурин газрын түлшний талаар төрөөс баримтлах бодлого батлах тухай УИХ-ын тогтоолыг”, УИХ-ын гишүүн Ж.Гүррагчаа “Дархан цаазат Богд хаан уулн хилийн цэсэд өөрчлөлт оруулах тухай УИХ-ын тогтоолыг” тус тус төсөлд нэмж тусгах зэрэг санал гаргаж дэмжигдлээ.

Түүнчлэн УИХ-ын гишүүн Д.Идэвхтэн ядуурал, ажилгүйдлийг бууруулах, бизнесийг дэмжих, татварын багц хуулиуд болон нийгмийн даатгалын тухай зэрэг төсөв, санхүүгийн чиглэлийн хуулиудад нэмэлт, өөрчлөлт оруулах асуудлыг тэргүүн ээлжинд шийдвэрлэх, УИХ-ын гишүүн Ц.Мөнх-Оргил Yндсэн чиглэл батлах тухай УИХ-ын тогтоолын төсөлд хууль тогтоомжийг тогтвортой байлгах гэсэн санал гаргасныг хамтарсан хуралдаанд оролцсон гишүүд дэмжсэний дээр төслийн холбогдох заалтуудад Yнэт цаасны хороо, Монголбанкийг нэмж тусгах, зарим хууль тогтоомжийг өөр хэсэгт байрлуулах зэрэг санал ч дэмжигдсэн болно.

Эрхэм гишүүд ээ, Монгол улсын хууль тогтоомжийг 2008 он хүртэл боловсронгуй болгох үндсэн чиглэл батлах тухай УИХ-ын тогтоолын төслийг анхны хэлэлцүүлэгт бэлтгэсэн талаархи Байнгын хороодын хамтарсан санал дүгнэлтийг хэлэлцэн шийдвэрлэж өгөхийг хүсье. Анхаарал тавьсанд баярлалаа.

Д.Лүндээжанцан: - Цэрэнбалжир гишүүнд баярлалаа. Одоо Боловсрол, соёл, шинжлэх ухааны болон Нийгмийн бодлогын байнгын хорооны хамтарсан дүгнэлтийг УИХ-ын гишүүн С.Ламбаа танилцуулна, Ламбаа гишүүнийг индэрт урьж байна.

С.Ламбаа: - Улсын Их Хурлын дарга, эрхэм гишүүд ээ, Монгол Улсын Засгийн газраас 2005 оны 3 дугаар сарын 28-ны өдөр Улсын Их Хуралд өргөн мэдүүлсэн “Үндсэн чиглэл батлах тухай” Улсын Их Хурлын тогтоолын  төслийг нэгдсэн хуралдаанаар 2005 оны 4 дүгээр сарын 8-ны өдөр хэлэлцэж, анхны хэлэлцүүлэгт бэлтгүүлэхээр  шилжүүлсэн билээ.

Боловсрол, соёл, шинжлэх ухааны болон Нийгмийн бодлогын байнгын хороод уг төслийг анхны хэлэлцүүлэгт бэлтгэсэн тухай асуудлыг 2005 оны 4 дүгээр сарын 13-ны өдрийн хамтарсан хуралдаанаараа хэлэлцлээ.


Байнгын хороодын хамтарсан хуралдаанаар  Улсын Их Хурлын 2004 оны 24 дүгээр тогтоолоор батлагдсан Монгол Улсын Засгийн газрын үйл ажиллагааны хөтөлбөрийг хэрэгжүүлэх зорилгоор Засгийн газраас  боловсруулсан Монгол Улсын хууль тогтоомжийг 2008 он хүртэл боловсронгуй болгох Үндсэн чиглэл батлах тухай тогтоолын төслийг хэлэлцүүлэх явцад төслийг оновчтой болгохын тулд хууль, Улсын Их Хурлын бусад шийдвэрийн төслийг хариуцан боловсруулах ажлыг голлон эрхлэх байгууллага болон хамтран оролцох байгууллага, албан тушаалтныг ялган зааглаж өгөх, улмаар эдгээр хуулийн төслийг хариуцан боловсруулж, хэлэлцүүлэх Байнгын хороодыг заах, мөн шаардлагатай гэж үзвэл хууль болон бусад шийдвэрийн төслийн үзэл баримтлалыг холбогдох Байнгын хороонд урьдчилан оруулж санал авч байх нь зүйтэй  гэж үзлээ. 


Улсын Их Хурлын гишүүн Б.Мөнхтуяа төслийн “Санхүүгийн чиглэлээр” гэсэн хэсгийн 4-ийн зохицуулах харилцааны үндэслэлд гаалийн импортын татварт жишиг үнэ хэрэглэхгүй байх, татварын өршөөлийн тухай асуудлыг зохицуулсан эрх зүйн үндэс буй болгохоор, төслийн “Нийгмийн хамгаалал, хөдөлмөрийн чиглэлээр” гэсэн хэсгийн 71-ийн зохицуулах харилцааны үндэслэлд нийгмийн даатгалын шимтгэл төлдөггүй иргэдийг нийгмийн даатгалын шимтгэлд хамруулахаар мөн хэсгийн 72-ийн зохицуулах харилцааны үндэслэлд  төрөлхийн саажилттай хүүхдээ асарсан эцэг, эхэд тухайн хүүхдээ асарсан хугацааг ажилласан жилд оруулан тооцож тэтгэвэр, тэтгэмж  олгож байхаар, төслийн “Хууль, зүй, дотоод хэргийн чиглэлээр” гэсэн хэсгийн 33-ийн зохицуулах харилцааны үндэслэлд иргэний бүртгэл, мэдээллийн электрон сантай болгохоор  холбогдох нэмэлт оруулах талаар санал гаргасныг хуралдаанд оролцсон гишүүдийн олонхи дэмжив. 


 Тус улсын холбогдох байгууллага нь  олон улсын лаборатори итгэмжлэлийн хамтын ажиллагааны байгууллагад гишүүнээр элссэнтэй холбогдуулан стандартчилал, тохирлын үнэлгээний ойлголт цаашид өөрчлөгдөж улмаар энэ чиглэлийн олон улсын хамтын ажиллагааг хөгжүүлэхэд зайлшгүй шаардлагатай байгаа тул Улсын Их Хурлын гишүүн Ч.Авдайгийн санаачлан боловсруулах “Стандартчилал, тохирлын үнэлгээний тухай хуульд өөрчлөлт оруулах тухай болон “Итгэмжлэлийн тухай””, аж ахуйн нэгж, байгууллагын нийт ажиллагчдын 5 хувьд багтаан амьжиргааны доод түвшингээс доогуур орлоготой өрхийн 1 хүнийг авч ажиллуулж байх талаар Улсын Их Хурлын гишүүн Д.Дондог, С.Ламбаа нарын санаачлан боловсруулах Хөдөлмөрийн тухай хуульд нэмэлт оруулах тухай, Шинжлэх ухааны академийн эрх зүйн байдлыг оновчтой болгож, салбарын шинжлэх ухааны байгууллагын эрх, үүрэг, төрийн захиргааны төв байгуулагатай харилцах харилцааны асуудлыг зохицуулах шаардлагтай байгааг харгалзан Улсын Их Хурлын гишүүн А.Бакейн санаачлан боловсруулах “Шинжлэх ухааны академийн эрх зүйн байдлын тухай хуульд нэмэлт, өөрчлөлт оруулах тухай” зэрэг хуулийн төслүүдийг Үндсэн чиглэлийн төсөлд тусгах нь зүйтэй гэж хуралдаанд оролцсон нийт гишүүд үзлээ.      


Харин Төсвийн байгууллагын удирдлага, санхүүжилтийн тухай хууль нь төсвийн байгууллагад хүндрэл учруулж, төвлөрлийг хүчтэй болгож байгаа тул төслийн “Санхүүгийн чиглэлээр” гэсэн хэсгийн 8-д заасан Төсвийн удирдлага, санхүүжилийн тухай хуульд нэмэлт, өөрчлөлт оруулах бус уг хуулийг бүхэлд нь шинэчлэн найруулах нь зүйтэй гэсэн саналыг Улсын Их Хурлын гишүүн А.Бакей гаргасныг гишүүд дэмжээгүй болно.

Улсын Их Хурлын эрхэм гишүүд ээ, “Үндсэн чиглэл батлах тухай” Улсын Их Хурлын тогтоолын төслийг анхны хэлэлцүүлэгт бэлтгэсэн  тухай асуудлаар Боловсрол, соёл, шинжлэх ухааны болон Нийгмийн бодлогын байнгын хороодын хамтарсан хуралдаанаас гаргасан санал дүгнэлт болон уг төслийн талаар Улсын Их Хурлын гишүүдээс гаргасан зарчмын зөрүүтэй саналыг хэлэлцэн шийдвэрлэж өгөхийг  хүсье. Анхаарал тавьсанд баярлалаа

Д.Лүндээжанцан: - Ламбаа гишүүнд баярлалаа, одоо Төрийн байгуулалтын, Төсвийн болон Хүнс, хөдөө аж ахуйн байнгын хороодоос гаргасан хамтарсан дүгнэлтийг УИХ-ын гишүүн Ж.Гүррагчаа танилцуулна, Гүррагчаа гишүүнийг индэрт урьж байна.

Ж.Гүррагчаа: - Улсын Их Хурлын дэд дарга, эрхэм гишүүд ээ, Монгол Улсын Засгийн газраас өргөн мэдүүлсэн Монгол Улсын хууль тогтоомжийг 2008 он хүртэл боловсронгуй болгох үндсэн чиглэлийн төслийг Төрийн байгуулалтын, Төсвийн, Хүнс, хөдөө аж ахуйн байнгын хороод 2004 оны 4 дүгээр сарын 13-ны өдрийн хамтарсан хуралдаанаараа хэлэлцээд дараахь санал, дүгнэлтийг Улсын Их Хурлын нэгдсэн хуралдаанд оруулж байна:
 
1. Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуулийн 4 дүгээр зүйлийн 2 дахь хэсэгт Yндсэн чиглэлийн төслийг Монгол Улсын Засгийн газрын үйл ажиллагааны хөтөлбөрт нийцүүлэн боловсруулж байхаар заасан билээ. Өнгөрсөн чуулганаар тодорхой хугацаанд, төрийн тодорхой бодлогын хүрээнд х‎эрэгжүүлэх Засгийн газрын үйл ажиллагааны хөтөлбөрийг баталсан. 
 
Хуулийн энэхүү заалтыг үндэслэн УИХ-ын гишүүн С.Батболдын гаргасан саналын дагуу хууль тогтоомжийг 2008 он хүртэл боловсронгуй болгох үндсэн чиглэлийг тогтоохдоо Засгийн газрын гишүүдийн эрхлэх асуудлын хүрээгээр бус харин төрийн бодлогын чиглэлээр ангилж тогтоох нь зүйтэй гэж Байнгын хороод үзлээ. 

 

2.Yндсэн чиглэлд тусгагдах УИХ-ын гишүүдээс санаачлан өргөн мэдүүлэх болон бусад хуулийн төслүүдийг “Хариуцан боловсруулах байгууллага, албан тушаалтан” гэсэн хэсэгт харьяалах Байнгын хорооны нэрийг тусгах тухай УИХ-ын гишүүн С.Батболдын гаргасан саналыг хуралдаанд оролцсон гишүүдийн олонхи нь дэмжсэн болно. 

 

3. Байнгын хороодын хамтарсан хуралдаан дээр УИХ-ын гишүүн А.Бакей “Шинжлэх ухааны академийн эрх зүйн байдлын тухай хуульд нэмэлт, өөрчлөлт оруулах тухай”, “Малын даатгалын тухай”, УИХ-ын гишүүн Д.Лүндээжанцан, Ц.Дамиран нар “Авто замын багц хуульд нэмэлт, өөрчлөлт оруулах тухай”, УИХ-ын гишүүн Т.Очирхүү “Сэргээгдэх эрчим хүчний тухай”, УИХ-ын гишүүн Р.Раш “Мал хулгайлах хэрэгтэй тэмцэх, урьдчилан сэргийлэх тухай хуульд нэмэлт, өөрчлөх оруулах тухай”, УИХ-ын гишүүн Ч.Содномцэрэн “Мал, амьтан хамгаалах тухай” хуулийн төслүүдийг, УИХ-ын гишүүн С.Батболд, Д.Дэмбэрэл, Л.Гантөмөр нар “Ёс зүйн дэд хорооны дүрэм батлах тухай”, “Улсын Их Хурлын гишүүний болон Төрийн өндөр албан тушаалтны ёс зүйн дүрэм батлах тухай”, УИХ-ын гишүүн Ж.Гүррагчаа “Дархан цаазат Богдхаан уулын хамгаалалтын цэсийг өөрчлөн тогтоох тухай” УИХ-ын тогтоолын төслүүдийг тус тус Yндсэн чиглэлийн төсөлд нэмж тусгах санал гаргасныг Байнгын хороодын гишүүдийн олонхи дэмжсэн болно. 
 

 

3.“Сэргээгдэх эрчим хүчийг үйлдвэрлэн түгээж буй этгээдийн үйл ажиллагааг дэмжиж татвараас хөнгөлж, чөлөөлөх тухай” УИХ-ын тогтоолын төслийг Yндсэн чиглэлийн төсөлд нэмж тусгах талаар УИХ-ын гишүүн Л.Гүндалай санал гаргасан бөгөөд одоо ажиллаж байгаа Татварын багц хуульд нэмэлт, өөрчлөлт оруулах тухай хуулийн төслийг боловсруулах ажлын хэсэгт уг саналыг оруулан хэлэлцэх боломжтой гэсэн үндэслэлээр Байнгын хороодын гишүүдийн олонхи дэмжээгүй бөгөөд энэ асуудлаараа цөөнх болсон болно. 
 

Эрхэм гишүүд ээ, Yндсэн чиглэлийн төсөлтэй холбогдуулан Төрийн байгуулалтын, Төсвийн, Хүнс, хөдөө аж ахуйн байнгын хороодын хамтарсан хуралдаанаас гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье.  Анхаарал тавьсанд баярлалаа.
 

Д.Лүндээжанцан: - Гүррагчаа гишүүнд баярлалаа. Одоо Аюулгүй байдал, гадаад бодлогын, Дэд бүтцийн болон Хууль зүйн байнгын хорооны хамтарсан дүгнэлтийг УИХ-ын гишүүн Туяа танилцуулна, Туяа гишүүнийг индэрт урьж байна.

Д.ТУЯА: Улсын Их Хурлын дарга, эрхэм гишүүд ээ, Монгол Улсын Засгийн газраас Улсын Их Хуралд өргөн мэдүүлсэн “Монгол Улсын хууль тогтоомжийг 2008 он хүртэл боловсронгуй болгох Yндсэн чиглэл батлах тухай” Улсын Их Хурлын тогтоолын төслийг хэлэлцэх эсэх тухай асуудлыг Улсын Их Хурлын нэгдсэн хуралдаанаар 2005 оны 4 дүгээр сарын 8-ны өдөр хэлэлцэж, төслийг анхны хэлэлцүүлэгт бэлтгүүлэхээр Байнгын хороодод шилжүүлсэн билээ.

Аюулгүй байдал, гадаад бодлогын, Дэд бүтцийн болон Хууль зүйн байнгын хороод уг төслийг Улсын Их Хурлын нэгдсэн хуралдааны анхны  хэлэлцүүлэгт бэлтгэсэн тухай асуудлыг 2005 оны 4 дүгээр сарын 14-ний өдрийн хуралдаанаараа хэлэлцэв.

1.Байнгын хороодын хамтарсан хуралдааны явцад  Yндсэн чиглэлийн төслийн ”Батлан хамгаалах чиглэлээр” гэсэн 6 дахь хэсэгт Зэвсэгт хүчинд ажиллаж байгаа энгийн албан хаагчдын эрх зүйн байдлын тухай хуулийг төсөлд нэмэх, төслийн 59 дэх заалтыг хасах саналуудыг Улсын Их Хурлын гишүүн Ж.Гүррагчаа, Н.Энхболд нар гаргасныг Байнгын хороодын хуралдаанд оролцсон гишүүд дэмжсэн болно.

2.Төслийн “Улсын Их Хурлын тогтоол” гэсэн бүлэгт Энергийн талаар төрөөс баримтлах бодлого, “Дөчин мянган орон сууц” хөтөлбөр, Yйлдвэр-хотуудын талаар авах арга хэмжээний хөтөлбөрүүдийг Улсын Их Хурлын тогтоолоор батлах саналыг Улсын Их Хурлын гишүүн Ц.Дамиран, Ж.Наранцацралт, Д.Одхүү нар гаргасныг Байнгын хороодын хамтарсан хуралдаанд оролцсон гишүүд дэмжлээ.

3.Төсөлд Казиногийн тухай хуулийн төслийг нэмж оруулахаар Улсын Их Хурлын гишүүн  Ж.Наранцацралт, Р.Эрдэнэбүрэн нар санал гаргасныг Байнгын хороодын хуралдаанд оролцсон гишүүд дэмжээгүй юм.

4.Монгол Улсын хууль тогтоомжийг 2008 он хүртэл боловсронгуй болгох Yндсэн  чиглэлийн биелэлтийг зохион байгуулж хангах, түүний биелэлтэд хяналт тавих, хууль тогтоомжийн тогтвортой байдлыг хангаж ажиллахыг  Засгийн газар, холбогдох Байнгын хорооны дарга нарт даалгахаар “Yндсэн чиглэл батлах тухай” Улсын Их Хурлын тогтоолын төслийн 2 дахь хэсгийг өөрчлөх талаархи Улсын Их Хурлын гишүүн Д.Одбаярын саналыг Байнгын хороод дэмжсэн болно.

Монгол Улсын хууль тогтоомжийг 2008 он хүртэл боловсронгуй болгох Yндсэн чиглэлийн төслийн талаар санал хураалгах зарчмын зөрүүтэй саналын томъёоллыг Та бүхэнд тараасан болно.

Улсын Их Хурлын эрхэм гишүүд ээ, “Монгол Улсын хууль тогтоомжийг 2008 он хүртэл боловсронгуй болгох Yндсэн чиглэл батлах тухай” Улсын Их Хурлын тогтоолын төслийг анхны хэлэлцүүлэгт бэлтгэсэн тухай асуудлаар тус Байнгын хороодоос гаргасан  дүгнэлт болон уг төслийн талаар гарсан зарчмын зөрүүтэй саналыг хэлэлцэн шийдвэрлэж өгөхийг Та бүхнээс хүсье. Анхаарал тавьсанд баярлалаа.

Д.Лүндээжанцан: - Туяа гишүүнд баярлалаа, одоо Байнгын хороодын дүгнэлттэй холбогдуулан асуулт асуух гишүүд байна уу?Баяртсайхан гишүүн байна, Баяртсайхан гишүүнээр таслая, Баяртсайхан гишүүн асуултаа асууя.

Н.Баяртсайхан: - Нийгмийн бодлогын байнгын хорооны дүгнэлтэд дурдагдсан, бас Байгаль орчин, Мэдээлэл харилцаа холбоо, технологийн хөгжлийн болон Эдийн засгийн байнгын хорооны дүгнэлтэд дурдагдсан нэг асуудлыг тодруулах гэсэн юм. Өчигдөр Төрийн байгуулалтын байнгын хорооны гишүүд Yндэсний аудитын газар очиж ажил байдалтай нь танилцсан, тэр явцад яригдсан нэг асуудал нь саяхан Yндэсний аудитын газраас Ашигт малтмалын лиценз олгож байгаа байдлыг авч үзэж аудитын дүгнэлт гаргасан байна. Тэр аудитын дүгнэлтээс зарим мэдээ мэдээллийг бидэнд өгсөн. Тухайлбал энэ ашигт малтмалын лиценз ганц нэг байгууллага, тодорхой хувь хүмүүсийн гар дээр маш их олон тоогоор төвлөрч эхэлж байгаа юм байна. Зарим нэг компани 240 гаруй ашигт малтмалын хайгуулын болон ашиглалтын лиценз авсан ийм аж ахуйн нэгж байгууллага байж байгаа, нэр бүхий зарим хувь хүмүүс 80, 84, 60, 46 ийм хайгуулын лиценз аваад сууж байгаа тухай тэнд ярьсан л даа.

Тэгэхээр үүнтэй холбогдуулаад би энэ Ашигт малтмалын тухай хуулинд нэмэлт өөрчлөлт оруулах тухай саналыг Нийгмийн бодлогын байнгын хороо, бусад 3 байнгын хорооны дүгнэлтэд орж ирснийг би зүйтэй гэж үзэж байгаа юм. Тэгэхээр энэ чиглэлээр ямар зохицуулалт хийнэ гэж тооцоолж эдгээр Байнгын хороодын хурал дээр Ашигт малтмалын тухай хуулинд өөрчлөлт оруулах тухай асуудлыг санал болгож оруулж ирсэн юм бэ, энэ талаар би бас нэг тайлбар сонсоё, өөр ямар асуудлууд байгаа учраас энэ хуулинд өөрчлөлт оруулах шаардлагатай гэж үзсэн юм, ийм асуулт байна.

Д.Лүндээжанцан: - Холбогдох байнгын хороодын удирдлага болоод энэ дүгнэлт оруулсан хүмүүс хариулъя, Эдийн засгийн байнгын хороо хариулъя, Бат-Эрдэнэ гишүүн хариулах уу.

Д.Бат-эрдэнэ: - Баярлалаа. Ашигт малтмалын хайгуулын лиценз, ашиглалтын лиценз олгохдоо тухайн орон нутаг буюу аймаг, сумын Иргэдийн төлөөлөгчдийн саналыг авч байж олгоё гэсэн нэмэлт өөрчлөлт оруулах гэсэн юм, тэгэхээр энэ асуудал байхгүйгээр одоо энэ Ашигт малтмалын хуулийн 14 дүгээр зүйлд хайгуулын лиценз олгох гэж энэ бүхэл бүтэн зүйл энэ талаар огт байхгүй, мөн ашиглалтын лиценз олгохдоо тухайн орон нутаг буюу аймаг, сумдын оролцоо, Иргэдийн төлөөлөгчдийн саналыг авдаг юм байдаггүй юм, зөвхөн 29 дүгээр зүйлдээ Байгаль орчныг хамгаалах төлөвлөгөөг тухайн сумын Засаг даргаар батлуулна, лиценз авсныхаа дараа, тийм заалт байгаа, тиймээс лиценз авахаасаа өмнө тухайн орон нутгийнхаа Иргэдийн төлөөлөгчдийн хурлын саналыг авч байя гэсэн заалт зайлшгүй оруулах шаардлага орон нутагт өнөөдөр харагдаж байна.

Д.Лүндээжанцан: - Одбаяр гишүүн юу тодруулах гэж байна. 

Д.Одбаяр: - Аймаг, орон нутгаас лиценз авч байгаа биз дээ, одоо, авч байгаа шүү дээ. Лиценз авахаасаа өмнө нэг хүснэгт бөглөөд явуулдаг шүү дээ, тэр чинь буцаад кадастр дээр ирээд л лиценз олгодог. Иргэдийн хурлаар хэлэлцүүлэх хэмжээний юм байхгүй, Засаг даргаас хүснэгтээр нэг санал авдаг юм, тэрний дараа тэр нь тэр тухайн хайгуул хийх гэж байгаа талбай нь ямар нэгэн аж ахуйн нэгжид хайгуулын зөвшөөрөл авагдаагүй байна гэдгийг эхлээд кадастрын албан дээр тогтоогоод тэгээд орон нутгийн удирдлагаас зөвшөөрлий нь аваад тэрний дараа буцаагаад лицензээ өгч байгаа. Иргэдийн хурлаар оруулна гэх юм бол тэр саналын тухайд болно л доо, Иргэдийн Хурлаар газар ашиглалтын төлөвлөгөөн дотроо ордог.

Д.Бат-Эрдэнэ: - Энэ дээр ойлголт буруу яваад байдаг.

Д.Лүндээжанцан: - Тэгэхээр энэ дээр Ашигт малтмалын хуулийн нэмэлт өөрчлөлт олон зүйлийг хамрах нь ээ, ганц Иргэдийн төлөөлөгчдийн хурлын зөвшөөрөл төдийгүй, ер нь энэ замбараагүй явагдсан юмыг яаж журамлах вэ,цаашид яаж засч залруулах вэ гээд олон юм орох нь гэж ойлгож байгаа юм байна. Ингээд асуулттай гишүүдийн асуулт дууссан тул асуултаа таслая. Одоо Байнгын хороодоос гаргасан зарчмын зөрүүтэй саналаар санал хураалт явуулъя, та бүхэн мэдэж байгаа, УИХ-ын хуралдааны дэгийн 25.1-д “санал хураалгахын өмнө зарчмын зөрүүтэй санал гаргасан гишүүд уг саналынхаа талаар тайлбар хэлж болох бөгөөд түүнийг дэмжсэн болон эсрэг саналтай тус бүр нэг гишүүн үг хэлж болно” гэж заасан.

1.Yндсэн чиглэлийг Засгийн газрын гишүүдийн эрхлэх асуудлын хүрээгээр бус төрийн бодлогын чиглэлээр ангилах гэсэн УИХ-ын гишүүн  С.Батболд гаргасан, Төрийн байгуулалтын, Төсвийн болон Хүнс, хөдөө аж ахуйн байнгын хороод дэмжсэн санал байна, уг асуудлаар санал хураалт явуулъя.

64.3 хувийн саналаар уг санал дэмжигдлээ.

Ц.Нямдорж: - Төрийн бодлогын чиглэлээр явж байгаа шүү дээ. Би тайлбар хэлье.

Д.Лүндээжанцан: - Эдийн засаг, нийгэм, хууль цааз, тэгээд бусад бүх салбараа хамраад явах байх л даа, ялгаагүй л дээ, өнгөрсөн хойно тайлбарлаад яах вэ, яг асуухад та бүхэн нэлээд хугацаа өнгөрсөн, бэлтгэл хугацаа байгаа.

Дараагийн санал, 2.Төслийн 2 дахь хэсгийн “Санхүүгийн чиглэлээр” гэснийг “Эдийн засаг, санхүүгийн чиглэлээр” гэж өөрчлөх гэсэн УИХ-ын гишүүн Ц.Дамиран гаргасан, Байгаль орчны, Мэдээлэл, харилцаа холбоо, технологийн хөгжлийн болон Эдийн засгийн байнгын хороод дэмжсэн санал байна, уг асуудлаар санал хураалт явуулъя.

80.5 хувийн саналаар уг санал дэмжигдлээ.

3.Yндсэн чиглэлийн “Хариуцан боловсруулах байгууллага, албан тушаалтан” гэсэн хэсэгт харьяалах Байнгын хорооны нэрийг нэмж оруулах гэсэн УИХ-ын гишүүн  С.Батболд гаргасан, Төрийн байгуулалтын, Төсвийн болон Хүнс, хөдөө аж ахуйн байнгын хороод дэмжсэн санал байна, УИХ-ын гишүүн Д.Одбаяр цөөнх болсон, санал гаргасан болон цөөнх болсон аль аль тал нь үг хэлэх үү, Ламбаа гишүүнд үг өгье.

С.Ламбаа: - Нийгмийн бодлогын байнгын хороо, Боловсрол, соёл, шинжлэх ухааны байнгын хорооны дүгнэлтэд бас орсон зүйл л дээ, ер нь Yндсэн чиглэлийнхээ хүснэгтийг өөрчилье гэсэн санал шүү дээ, тэрэн дээр хариуцан боловсруулах байгууллага гэж байгаад Засгийн газрын яамдуудыг  тавьсан байгаа юм, тэгэхээр хэлэлцэх эсэхийг хэлэлцэхэд ч би санал гаргаж байсан, нэг багана нэмээд тухайн хуулийг хариуцах Байнгын хороодыг гаргасан нэг багана нэмж өгье гэсэн санал гаргасан шүү дээ. Тэгээд энэ харин Батболд гишүүний гаргасан санал дээр хариуцах боловсруулах байгууллага, албан тушаалтан гэж болохгүй л дээ, “хариуцан боловсруулах байгууллага, хууль санаачлах эрх бүхий этгээд” гэж хийж өгөх ёстой, зүгээр нэг албан тушаалтан бүхэн хууль санаачлаад байхгүй шүү дээ, бид бол тэгж л өөрчилсөн шүү дээ, Байнгын хороон дээр, тэр журмаар нь яваад нэг багана нэмэх тухай асуудал байгаа.

Д.Лүндээжанцан: - Боловсруулалтын үйл явцад нь хяналт тавих, хамтрах, орж ирсэн хойно нь хэлэлцүүлэх, уул нь яг 2 талтай л ойлголт, хууль санаачлах эрх бүхий байгууллага оруулж ирдэг юмаа оруулж ирнэ, тэрний дараа Байнгын хороо бас хэт хутгалдах нь дэмий байдаг, ер нь 2 талтай ойлголт л доо. Гэхдээ энэ ер нь ард нь үндсэн чиглэл батлаад урсгалд нь орхих биш, байнгын хараа хяналтандаа байлгах ёстой гэдэг талаас нь ярих шиг байна. Одбаяр гишүүн цөөнх болсон, Одбаяр гишүүний саналыг сонсоё.

Д.Одбаяр: - Тэгэхээр энэ харъяалах байнгын хороодын нэрийг нэмэх, боловсруулах, хариуцах багана дээр, нэмж хяналт тавих журмаар багана нэмж Байнгын хороодыг ард нь жагсаах нь аль аль нь зохимжтой биш юм, журмын тухай хуулин дээр нэг заалт байгаа, 5.1 дээр “хуулийн төсөл боловсруулах ажлыг төсөл санаачлагч хариуцан зохион байгуулна” гэж, тэгэхээр Засгийн газраас оруулж ирж байгаа энэ үндсэн чиглэл бол Засгийн газар хууль санаачлагч эрхийнхээ хүрээнд оруулж ирж байгаа. Мөн тухайн хуулин дээр болон УИХ-ын тухай хуулин дээр Байнгын хороод хууль болон УИХ-ын бусад шийдвэрийг өөрийнхөө эрхлэх асуудлын хүрээнд хэлэлцээд санал дүгнэлтээ гаргадаг ийм л бүрэн эрхтэй байгаа шүү дээ.

Тэгэхээр заавал энийг энд холих, хууль санаачлагчдыг холих, Байнгын хороодын эрх үүрэгт хамаарахгүй асуудлыг Засгийн газраас оруулж ирж байгаа Yндсэн чиглэлд тусгах шаардлагагүй юм, харин бодлогын чиглэлээр хуулийнхаа төслийг ангилъя гэдэг дээр тэртэй тэргүй Байнгын хороод маань харъяалагдаад явж байгаа гэж ойлгож байгаа шүү дээ. Тогтоол дээр энэ маань бас нэмэлт болоод өнөөдөр орж байгаа. 

Дээрээс нь мөн УИХ-ын тухай хуулийн 8.6-д байж байгаа, “төсөл санаачлагчдаас өргөн мэдүүлсэн хуулийг Байнгын хороо хэлэлцэнэ гэж” тэгэхээр төсөл санаачлагч маань Засгийн газар, Засгийн газар энэ асуудлаа яаж зохион байгуулах нь бас журмын тухай хуулин дээр Засгийн газрын эрх байж байгаа. Тэгэхээр Засгийн газар хуульд заасан эрхийнхээ дагуу холбогдох яамдууддаа энийг хуулийг боловсруулахы нь өгсөн байгаа юм. Тийм учраас ийм багана нэмэх буюу иймэрхүү Байнгын хороодын нэрийг жагсаана гэдэг маань Журмын тухай хууль болон УИХ-ын тухай хуулийн холбогдох заалтуудыг зөрчсөн үндсэн чиглэл болох гээд байгаа юм гэсэн тайлбар хэлж байгаа юм.

Д.Лүндээжанцан: - Батболд гишүүнийг сонсоё.

Су.Батболд: - Энэ саналыг гаргасны хувьд тайлбар хэлье гэж бодож байна. Энэ тогтоолын төслийг хэлэлцэх эсэх дээр би бас саналаа хэлж байсан. Тэгэхээр энэ гарч байгаа тогтоол маань бүх нийтээр дагаж мөрдөх шийдвэр болоод явчихна шүү дээ, тэгэхээр хууль санаачлах эрхтэй бусад субъектүүдийн эрхийг хааж байгаа юм шиг болж байгаа байхгүй юу, энийг зөвхөн Засгийн газар оруулах ёстой юм шиг болж байгаа юм, энэ батлагдаад гарчих юм бол, тэр утгаараа бид нар энэ Байнгын хороодын нэрийг юмуу эсвэл хууль санаачлах эрхтэй УИХ-ын гишүүдийн эрхийг энэ тогтоолын төсөлд оруулж өгөх нь зүйтэй юм.

Сая Одбаяр гишүүн хэлж байна, шууд Байнгын хороод хууль санаачлах биш орох хэрэгтэй, энд Засгийн газар өөрийнхөө хууль санаачлах эрхийн хувьд оруулж ирж байгаа гэж, Засгийн газар хууль санаачлах эрхтэй юм бол Засгийн газар дээрээ тогтоол гаргаад бид нар 4 жилийн туршид ийм ийм хууль санаачилна гэдгийгээ тэндээ баталчихад болно шүү дээ, энийг УИХ-аар батлуулах шаардлагагүй байхгүй юу. Тэгэхээр УИХ-д хэн хэн хууль санаачлах эрхтэй вэ гэвэл Ерөнхийлөгч, УИХ-ын гишүүн, Засгийн газар байгаа учраас, хэрэв ийм тогтоол УИХ-аас батлах гэж байгаа бол энэ ар дээр нь бас тэр хууль санаачлах эрхтэй субъектүүдийн нэрсийг ямар нэгэн байдлаар оруулах ёстой гэж байгаа юм. Тэгээд би яахав Ламбаа гишүүнийхтэй үндсэндээ санал нэгдэж байна. Хэрэв миний энэ гаргасан саналыг тийм байдлаар оруулж болно, тэгээд найруулаад оруулъя гэвэл зөвшөөрч байна.

Д.Лүндээжанцан: - Дэгээрээ явъя, Ламбаа гишүүн, Одбаяр гишүүн нарын гаргасан санал ганц Засгийн газар биш, хариуцан боловсруулах байгууллага, хууль санаачлах эрх бүхий этгээд гэсэн маягтай, цаана нь Ерөнхийлөгч байна, Их Хурал байна, зарим дээр нь Их урлын гишүүн нэр тавигдаж байна гэсэн ерөнхий санаа байна.

Су.Батболд: - Их Хурлын гишүүдээ нэлээд түлхүү оролцуулаачээ, тэгэхгүй бол дандаа Засгийн газар чинь хуулиа санаачилдаг, тэрийг нь УИХ-ын гишүүд гар өргөж баталдаг энэ практикаасаа болих ёстой гээд зөвлөөд байхад бид нар бүр Засгийн газрын эрхийг баталгаажуулаад тогтоол гаргаж өгөөд байх юм бол энэ ямарч утгагүй болж байгаа байхгүй юу.

Д.Лүндээжанцан: - Гэхдээ Ерөнхийлөгчийн засаглалтай газар бол Их Хурлын гишүүд нь нэлээд голлож оролцдог, Парламентын засаглалтай газар нь Засгийн газар нь нэлээд боловсруулагчаар оролцдог практик байдаг юм байна лээ шүү, тэрийг мэдэх нь зүйтэй байх, Нямдорж сайд.

Ц.Нямдорж: - Энэ явсаар байгаад хуультай зөрчилдөнө, барина гээд хадуурсан яриа болоод явчихлаа. Энэ бол хууль тогтоомжийг боловсронгуй болгох Засгийн газрын чиглэл биш шүү дээ, төрийн чиглэл. Тийм учраас энд хууль зөрчигдөх барих тухай асуудал байхгүй ээ, ер нь зүгээр Засгийн газар санаачилна гээд санал оруулж байна, энэ дээр Их Хурлын гишүүд жишээ нь тийм хууль санаачилна гээд дор нь зоочих юм бол Их Хурлын гишүүд санаачилна гээд энэ жагсаалтад оруулчихна шүү дээ,ийм л асуудал байгаа юм. Хийж үзээгүй ажил биш түрүүчийн 4 жил бас ингээд явж л байсан шүү дээ, тэгээд дээрээс нь нэмээд нэг дутагдаад байгаа юм бол хууль боловсруулах чиглэлээр Засгийн газрын байгууллага, Их Хурлын гишүүдийн үйл ажиллагаа ерөөсөө уялдахгүй байгаа юм, бүтэн 12, 13 жил ийм байдлаар явж байсан юм. Энэ ар талд нь нэг багана босгоод тэрэнд нь хариуцах байнгын хороо, хариуцах гишүүд хоёры нь тавиад өгөх юм бол боловсруулалтын ажил эхнээсээ бодлоготойгоор явна шүү дээ.

Энэ бол Ерөнхийлөгчийн чиглэлээр орж ирэх ч юм энд байх ёстой, хэрвээ асуудал байна гэж үзэх юм бол, зүгээр энэ удаагийн үндсэн чиглэлийн тухайд Ерөнхийлөгчийн бүрэн эрхийн хугацаа дуусч байгаа учраас бас төвөгтэй болчихоод байгаа юм. Зүй нь энд Ерөнхийлөгчөөс санаачлах хууль, Гишүүдээс санаачлах хууль, Засгийн газар өөрөө оруулах хууль гээд аль алий нь оруулаад ард талд нь хяналтынх нь баганыг тавиад өгөх тийм л асуудал. Тийм учраас Ламбаа гишүүн, Батболд гишүүн нарын яриад байгаа хяналт тавих гэдэг нэг багана босгоод тэрэнд нь Байнгын хороо, гишүүдийнхээ нэрийг зоогоод өгчих юм бол эхнээсээ л Засгийн газар, Их Хурлын ажил хоорондоо уялдаад явчихна шүү дээ, энд буруу юм байхгүй.

Зүгээр Засгийн газар давамгайлж хууль санаачилдагийн тухайд бол үүний тулд л Засгийн газар байдаг шүү дээ, Парламентын засаглалтай орны Засгийн газрын үндсэн үүрэг нь бол энэ төрийн шуурхай удирдлагыг зохион байгуулдаг, энэнийхээ хүрээнд хуулиа боловсруулж парламентаас төрийн дэмжлэг авч ажлаа явуулдаг шүү дээ, энд ерөөсөө буруу юм байхгүй, ийм ийм юмаа тал талдаа ойлголцоод ажлаа хийгээд явчихмаар байна. Энэ бол Засгийн газрын үндсэн чиглэл биш шүү, Монгол улсын хууль тогтоомжийг боловсронгуй болгох үндсэн чиглэл, энийг хатуу ойлгох хэрэгтэй. Энэ үндсэн чиглэлд Их Хурлын гишүүдийн асуудал байх ёстой, Засгийн газрын асуудал байх ёстой, Ерөнхийлөгчийн асуудал байх ёстой. Шинэ ерөнхийлөгч сэдэж санаачлах нь тодорхойгүй байгаа учраас, тодорхойлох боломжгүй байгаа учраас энэ удаад энэ асуудал иймэрхүү байдлаар орж байгаа юм. Магадгүй ерөнхийлөгчийн сонгууль явагдаад дууссаны дараа үндсэн чиглэлд нэмэлт оруулах төсөл гэж шинэ гарсан ерөнхийлөгч асуудал тавьж тэрийг их хурал хүлээж авч энэ бодлогын баримт бичиг дээр суулгахыг үгүйсгэхгүй шүү дээ. Ийм ийм юмнууд байгаа гэдгийг нэгдүгээрт хэлье.

Хоёрдугаарт сая Баяртсайхан гишүүн нэг сүрхий асуудал хөндөж байгаад байн байн хөндөж яриад байгаа юм, энэ Ашигт малтмалын хуультай холбоотой, лицензтэй холбоотой асуудал байгаа юм. Засгийн газрын хурал дээр 2, 3 удаа энэ асуудал чинь юу болж байгаа юм, энийг оруулж ирээч гэж Yйлдвэр худалдааны яамны чиглэлд ярьсан, Yйлдвэр худалдааны яам Засгийн газарт мэдээлэл бэлтгэж байгаа. Ямар мэдээлэл орж ирэх нь одоогоор тодорхойгүй байна, ер нь ерөнхийдөө энэ асуудлыг Засгийн газрын түвшинд нэг яриад, Yндэсний аюулгүй байдлын зөвлөлийн түвшинд нэг ярьж, Их Хурлын түвшинд нэг ярих болчихсон асуудал шүү.

Д.Лүндээжанцан: - Ярих хугацаа боллоо, одоо санал хураалтаа явуулъя, саяын саналын томъёоллоор санал хураалт явуулъя, дэмжье.

52.4 хувийн саналаар уг санал дэмжигдэж байна. 

Уг санал гэдэг нь би хэлсэн шүү дээ, хариуцан боловсруулах байгууллага, хууль санаачлах эрх бүхий этгээд, албан тушаалтан гэсэн хэсэгт Хариуцан боловсруулах байгууллага, хууль санаачлах эрх бүхий этгээд гэж нэмээд, тэгээд Байнгын хорооны нэрийг тусгай багана болгож оруулъя гэсэн ийм санал байгаа. 

Д.Одбаяр: - Томъёололд тодорхой алга байна шүү дээ, багана босгоно гэж байхгүй байна. Засгийн газар бие биендээ чихээд дуусна шүү дээ.

Д.Лүндээжанцан: - Ламбаа гишүүн тодорхой ярьсан. Дараагийн санал

4.Төслийн “Санхүүгийн чиглэлээр” гэсэн 2 дахь хэсгийн 4 дэх заалтын Татварын багц хуульд нэмэлт, өөрчлөлт оруулах тухай хуулийн төслийн зохицуулах харилцааны үндэслэлд ”гаалийн импортын татварт жишиг үнэ хэрэглэхгүй байх, татварын өршөөлийн тухай асуудлыг хуульчилан зохицуулах “ гэж нэмэх гэсэн УИХ-ын гишүүн Б.Мөнхтуяа гаргасан, Боловсрол, соёл, шинжлэх ухааны болон Нийгмийн бодлогын байнгын хороод дэмжсэн саналыг дэмжье. Түрүүн хэлэлцэх эсэх асуудал дээр энэ асуудлаар Мөнхтуяа гишүүн асуугаад Нямдорж сайд их олон ярьсан учраас санал хураалт явуулах уу, цөөнхгүй, Энхболд гишүүнийг сонсоё.

Н.Энхболд: - Татварын өршөөлийн тухай асуудлыг хуульчлан зохицуулах гээд заачихаар эсвэл өршөөл үзүүлж болно, эсвэл болохгүй гэсэн юм гарчихвий дээ. Ингээд орчихоор заавал өршөөл үзүүлэх тухай асуудал байх юм шиг бас ойлгочихож магадгүй шүү дээ, магадгүй, үгүй гэсэн асуудал гарч ирвэл яах вэ, ингээд хатуу оруулчих нь ямар учиртай байдаг юм болоо, хуульчлан зохицуулах гэж. Импортын татварт жишиг үнэ хэрэглэхгүй байх нь болж байна, хамт хураагдахаар тийм зовлон байна. Энэ асуудлыг заавал хэлэлцэх, заавал өршөөл үзүүлэх юм шиг ийм юм гарчихвий дээ гэж бодож байна. Эсвэл хэлэлцээд огт үгүй юм шиг юм гарчихвий.

Д.Лүндээжанцан: - Одоо асуулт дууссан, хүн болгон 3 минут үг хэлж байгаа, 3 минут болоод хугацаа нь тасарч байгаа, ийм учраас багтааж минутандаа хэлээрэй гэдгийг хэлмээр байна. Нямдорж сайд тайлбар хэлье.

Ц.Нямдорж: - Ингэж ойлгож байгаа шүү дээ, одоо энэ хураагдаж байгаа саналууд бол ерөнхийдөө зарчмы нь хүлээж авч байгаа, яг эцэслээд хоёрдугаар хэлэлцүүлэгт оруулж ирэхдээ санаачилсан гишүүд, Байнгын хороотой нь ярьж байгаад уян хатан тийм юм оруулж ирнэ гэж бодож байгаа шүү дээ.

Д.Лүндээжанцан: - Хуулинд юу гэж заасан байна, хасах, бусад хуулиуд, эсвэл хасах санал гаргаж болно, эсвэл, гэхдээ тодорхой хувийн квором байдаг, тэгээд бусад хуулиудтайгаа зөрчилдсөн тохиолдолд санал хураалгана.

Ц.Нямдорж: - Татварын гэхээр ийм байгаа юм, татварын өршөөл гэдэг нэр хэрэглэх үү, эсвэл энэ дээр өөр бусад юм нэмэх үү гэдэг асуудал байгаа юм. Одоо ер нь ямар гараанаас цаашаа явах юм гэдэг асуудал, өнөөдөр жишээ нь байдал ийм байна, одоо энд гишүүд байж байна, хэвлэлийнхэн ч байж байна. Монголын аж ахуй эрхэлж байгаа хүмүүсийн янз бүрийн татвар нь нийлээд ашгийн татвар дунджаар 20 хувь, дээрээс нь нэмээд НӨТ-ийн татвар 15 хувь, 35 хувь, 35 хувь дээр нэмээд нийгмийн даатгалын шимтгэл 19-25-ийн хооронд байна уу даа, ингээд аж ахуй эрхэлж байгаа хүнд унаж байгаа дундаж ачааллын хэмжээ бол 55 хувь дээр унаж байгаа, банкны жилийн хүү 45 хувь, ингээд нийлэхээрээ зээлийнхээ хүүг төлөөд татвараа төлөх юм бол аж ахуй эрхэлж байгаа хүнд юу ч үлдэхгүй байгаа. Өнөөдрийн болохгүй, бүтэхгүй байгаа бүх юм, бүх юмны гаргалгаа энэнээс эхтэй. Яагаад татвар нууж байна вэ, яагаад хил гааль дээр асуудал үүсч байна вэ? Ерөнхий ийм эдийн засгийн орчныг төр бүрдүүлж өгчихөөд ийм хашаанд аж ахуй эрхлэгчдийг оруулчихаад тэгээд өөр юм ярих нь утгагүй асуудал гэж жишээ нь надад ойлгогддог байхгүй юу.

Энэ талаас нь авч үзэх юм бол эхлээд миний бодоод байгаа юм бол эдийн засгийн эрүүл орчныг бий болгож өгчихөөд хуулиар, дараа нь одоо юм гаргавал дэмий шүү гэдэг асуултыг төр тавьж байх ёстой гэж би хувьдаа ойлгож энэ хуулийн асудалд ханддаг. Энийг бид бодох цаг болсон, тэр утгаар нь татварын өршөөлөөс гадна өөр олон юм энэ дотор байх ёстой гэж бодогдож байгаа байхгүй юу. Мөрдөж мөшгөөд байх юм бол хэнээс ч, юу ч гаргаж болно, өнөөдрийн байдлаар. Нэг ч юмгүй хүн гарахгүй. Ингэх үү, нэг удаа бодлогын түвшинд цэвэрлээд энэнээс цааш урагшаа явъя, одоо нуулт байхгүй шүү, одоо ийм ийм орчныг төр чамд бүрдүүлж өглөө, энийг хүлээн зөвшөөрөхгүй өөр юм хийх юм бол хуулиа хатуу хэрэглэнэ шүү гэдэг ийм зарчмаар явах уу гээд цаад талд нь олон асуудал босч ирээд байгаа юм.Жишээ нь одоо ийм байна шүү дээ, хөндөж том юм яримаар байна шүү дээ. Гэхдээ томъёоллоо оновчтой болгох хэрэгтэй биз дээ.

Д.Лүндээжанцан: - Таны хугацаа дууссан, та хэлэлцэх үед маш их юм ярьсан. Одоо бол хоёрдугаар хэлэлцүүлгийн явцад Байнгын хороон дээр энэ асуудлаа маш сайн яриад жигдлээд ганц нэг үгийн найруулга, ямархуу багцаанд авч үзэх вэ гэдэг асуудлаа оруулаад ир. Одоо цөөнх, эсрэг саналтай нэг хүн ярьсан, Энхболд гишүүн ярьсан, Нямдорж гишүүн үндсэндээ дэмжиж ярилаа, Ламбаа гишүүн Байнгын хорооны тайлбар өгөөд тэгээд саналаа хураана.

С.Ламбаа: - Бид нар ингэсэн байхгүй юу даа, энэ чинь үндэслэлд гэж байгаа, нэр томъёо тавиагүй, бид нар байнгын хороон дээр их ярьсан, гаалийн импортын татварт жишиг үнэ хэрэглэхгүй байх гэдэг бол үндэслэлд орж болно. Татварын өршөөлийн тухай гэхээр цоо шинэ хуулийн тухай асуудал гараад ирсэн байхгүй юу, тэгэхээр нь бид нар юу гэж ярьсан гэхээр Мөнхтуяа гишүүн бид нар Байнгын хороон дээрээ ерөөсөө үндэслэл дотор чинь татварын багц хуульд нэмэлт өөрчлөлт оруулах тухай гээд ганцхан юм тавьсан, өөр ямарч татварын тухай асуудал энэ үндсэн чиглэлд байхгүй байгаа. 

Тэгэхээр тэр арынх нь үндэслэл дотор шийдвэрлэвэл зохих юмнуудаа энэ арын үндэслэлд нь тавьж өгчихөөд тухайн үед нь энэ хуулийг боловсруулах явцдаа тэр өршөөлийн тухайгаа авч хэлэлцэх үү, тэр жишиг үнээ яах вэ, Нямдорж сайдын саяын яриад байгаа юмнуудыг хөндөнө гэдэг үндэслэлээр, жишээлбэл Мөнхтуяа гишүүн заавал гаалийн импортын татварт жишиг үнэ тогтоох асуудал хөндөгдөх ёстой, татварын өршөөлийн тухай асуудал хөндөгдөх ёстой гэж яригдсан байхгүй юу, тийм учраас тэр үндэслэл рүү нь энэ зохицуулах ёстой юмнуудаа хийгээд өгье гэдэг асуудлаар л яригдаж байгаа. Тэрнээс биш бид яг татварын өршөөлийн тухай хууль санаачилна гэж оруулахыг больсон байхгүй юу, үндэслэлдээ оруулчихаад багц хуулиа ярихдаа энэ бүх асуудлаа эдийн засгаа эрүүлжүүлэх асуудлаа яръя гэж ингэж тохирсон юм л даа, арын үндэслэл, тайлбарт орох гээд байгаа шүү дээ.

Тухайн үед энэ асуудал хаягдчихвий гэж эмзэглэж Мөнхтуяа гишүүн яриад байсан байхгүй юу, тийм учраас бид арын үндэслэл рүү оруулах юм. Энийг зүгээр батлаад явчихад болохгүй гэх юм байхгүй, тэгээд тэр хууль чинь ороод ирэх үедээ энэ асуудлууд хөндөгдөх юм байна гэж ойлгогдож байгаа байхгүй юу.

Д.Лүндээжанцан: - Санал хураалтаа явуулъя.

Ц.Нямдорж: - Гэхдээ томъёоллоо оновчтой болгох хэрэгтэй биз дээ.

Д.Лүндээжанцан: - Томъёололоо хоёрдугаар хэлэлцүүлэгт оруулж ирэхдээ байнгын хороо томъёоллыг маш оновчтой болгох ёстой, Хууль зүйн байнгын хороо, тэнд л хоёрдугаар хэлэлцүүлэг хийгдэнэ, тэрэн дээр идэвхтэй оролцож тал талаасаа ярьж ямарч байсан энийгээ зөрчилгүй, юм хаягдахгүй тийм байдлаар оруулъя. Санал хураалт явуулъя, гэхдээ бас найруулгын өөрчлөлт хийхийг үгүйсгэхгүй гэсэн байна.

Зөвшөөрсөн
27

Татгалзсан

15

Бүгд


42

64.3 хувийн саналаар уг санал  зарчмын хувьд дэмжигдэж байна, найруулгын хувьд найруулж дахиж ярих боломжтой.

5.Мөн хэсгийн  13 дахь заалтын Yнэт цаасны зах зээлийн тухай хуульд нэмэлт, өөрчлөлт оруулах тухай хуулийн төслийн зохицуулах харилцааны товч утга /үндэслэл/-ыг “Yнэт цаасны зах зээл, хөрөнгийн биржийн үйл ажиллагааг идэвхижүүлэх, өмч хувьчлалыг хөрөнгийн биржээр явуулах, үүнтэй холбогдуулан Төрийн өмчийн хорооны чиг үүрэгт өөрчлөлт оруулах” гэж  өөрчлөн найруулах гэсэн УИХ-ын гишүүн  Д.Дэмбэрэлийн гаргасан, Төрийн байгуулалтын, Төсвийн болон Хүнс, хөдөө аж ахуйн байнгын хороод дэмжсэн саналыг дэмжье гэдгээр санал хураалт явуулъя.

Зөвшөөрсөн
31

Татгалзсан

11

Бүгд


42

73.8 хувийн саналаар уг санал дэмжигдлээ.

6.Төслийн “Хууль, зүй, дотоод хэргийн чиглэлээр” гэсэн 3 дахь хэсгийн 20 дахь заалтын Төлбөрт таавар, бооцоот тоглоомын тухай хуулийн төслийн боловсруулах хугацааг “2005 он” гэж өөрчлөх гэсэн УИХ-ын гишүүн Д.Одбаярын гаргасан, Аюулгүй байдал, гадаад бодлогын, Дэд бүтцийн  болон Хууль зүйн байнгын хороод дэмжсэн саналыг дэмжье гэдгээр санал хураалт явуулъя. 

Зөвшөөрсөн
36

Татгалзсан

  6

Бүгд


42

85.7 хувийн саналаар уг санал дэмжигдлээ.

7.Төслийн “Хууль, зүй, дотоод хэргийн чиглэлээр” гэсэн 3 дахь хэсгийн 33 дахь заалтын Иргэний бүртгэлийн тухай хуульд нэмэлт, өөрчлөлт оруулах тухай хуулийн төслийн зохицуулах харилцааны үндэслэлд “иргэний бүртгэл, мэдээллийн электрон сантай болох” гэж нэмэх гэсэн УИХ-ын гишүүн Б.Мөнхтуяагийн гаргасан, Боловсрол, соёл, шинжлэх ухааны болон Нийгмийн бодлогын байнгын хороод дэмжсэн саналыг дэмжье гэдгээр санал хураалт явуулъя.

Зөвшөөрсөн
32

Татгалзсан

  9

Бүгд


41

78.0 хувийн саналаар уг санал дэмжигдлээ.

8.Мөн хэсэгт Мал хулгайлах гэмт хэрэгтэй тэмцэх, урьдчилан сэргийлэх тухай хуульд нэмэлт, өөрчлөлт оруулах тухай хуулийн төслийг нэмж тусгах гэсэн УИХ-ын гишүүн  Р.Рашийн гаргасан, Төрийн байгуулалтын, Төсвийн болон 

Хнс, хөдөө аж ахуйн байнгын хороод дэмжсэн саналыг дэмжье гэдгээр санал хураалт явуулъя.


Зөвшөөрсөн

35


Татгалзсан

  7


Бүгд


42


83.3 хувийн саналаар уг санал дэмжигдлээ.

9.Төслийн “Байгаль орчны чиглэлээр” гэсэн 40 дэх заалтын “Ус бохирдлын хариуцлагын тухай”, 42 дахь заалтын “Агаарын тухай хуульд нэмэлт, өөрчлөлт оруулах тухай” гэснийг нэгтгэж, “Экологийн орчныг бохирдуулсны төлбөрийн тухай” гэж өөрчлөх гэсэн УИХ-ын гишүүн Л.Пүрэвдоржийн гаргасан, Байгаль орчны, Мэдээлэл, харилцаа холбоо, технологийн хөгжлийн болон Эдийн засгийн  байнгын хороод дэмжсэн саналыг дэмжье гэдгээр санал хураалт явуулъя.

Зөвшөөрсөн
33

Татгалзсан

  9

Бүгд


42

78.6 хувийн саналаар уг санал дэмжигдлээ.

10.Төслийн “Батлан хамгаалахын чиглэлээр” гэсэн 6 дахь хэсгийн 59 дэх заалтын “Цэрэг, цагдаагийн албан хаагчдыг НYБ-ын энхийг сахиулах олон улсын бусад ажиллагаанд оролцуулах тухай хуульд нэмэлт, өөрчлөлт оруулах тухай” гэснийг хасах гэсэн УИХ-ын гишүүн Д.Идэвхтэн, Ц.Мөнх-Оргил, Н.Энхболд нарын гаргасан, Аюулгүй байдал, гадаад бодлогын, Байгаль орчны, Дэд бүтцийн,  Мэдээлэл, харилцаа холбоо, технологийн хөгжлийн, Хууль зүйн болон Эдийн засгийн байнгын  хороод дэмжсэн саналыг дэмжье гэдгээр санал хураалт явуулъя.

Зөвшөөрсөн
31

Татгалзсан

11

Бүгд


42

73.8 хувийн саналаар уг санал дэмжигдлээ.

11.Мөн хэсэгт  Зэвсэгт хүчинд ажиллаж буй энгийн албан хаагчдын эрх зүйн байдлын тухай хуулийн төслийг нэмэх гэсэн УИХ-ын гишүүн Ж.Гүррагчаа,  Аюулгүй байдал, гадаад бодлогын, Дэд бүтцийн болон Хууль зүйн  байнгын хороо дэмжсэн саналыг дэмжье гэдгээр санал хураалт явуулъя. 

Ц.Нямдорж: - Цөөнх болж яримаар байна.

Д.Лүндээжанцан: - Цөөнх гэж энд бичигдээгүй байна, өөрөө Байнгын хороон дээр их ярьсан даа. Ламбаа гишүүн. 

Ц.Нямдорж: - Цөөнх гэж Байнгын хороо бичих ёстой биз дээ. Заавал өөрөө бичүүлнэ гэсэн хууль байхгүй.

Д.Лүндээжанцан: - Зөвхөн тэнд цөөнх болсноор бичигдэхгүй, би энэ асуудлаар цөөнх болж дүгнэлтэнд нэрээ бичүүлье, саналаа хураалгана, өөрөө бичүүлэх ёстой юм л даа, тийм учраас энэ дэгээрээ явъя.

С.Ламбаа: - Асуулт тайлбар хиймээр байна. Бид нар нэг зүйл дээр тохирохгүй бол болохгүй байгаа юм, одоо яг энэ Гүррагчаа гишүүний санал ороод ирлээ, дараа нь Эрдмийн зэрэг, цолны тухай хуулийн төслийг нэмж тусгах гээд Содномцэрэн гишүүн манай Байнгын хороон дээр ороод гараад ирсэн, тэгэхээр энэ бол Монгол Улсын Засгийн газраас огт ийм нэрээр орж ирээгүй хуулиуд орж ирж байгаа байхгүй юу, тийм учраас эний чинь манай Байнгын хороо юу гэж хийсэн гэхээр санаачлагч нь тухайн гишүүн гэж оруулж ирсэн, дүгнэлтэндээ, гэтэл энэ жагсаалтандаа болохоор санаачлагч нь Засгийн газар болж хувирна шүү дээ. Тэр Содномцэрэн гишүүн, Гүррагчаа гишүүн нар санал гаргалаа, хүснэгтэн дотор орлоо, Засгийн газар оруулж ирсэн юм шиг болж байгаа байхгүй юу.

Тийм учраас байнгын хороон дээр энэ хууль чинь нэгэнт Засгийн газар оруулж ирээгүй юмыг бид нар шууд тулгаж өгч болох уу, эсвэл та санаачлах юмуу гэж асууж ярилцаж байгаад энийгээ би санаачилна гэж, жишээлбэл Содномцэрэн гишүүн эд нар дандаа ингэж оруулж ирсэн шүү дээ, санал нь. Яг энэ хураалгах юмаа хийж орж ирэхдээ яасан гэхээр санал гаргасан гишүүн нь Гүррагчаа, Содномцэрэн гэж орж ирээд, Байнгын хороо нь дэмжсэн гээд явчихаар оруулж ирэх хариуцан боловсруулах байгууллага гэдэг дээр нь Засгийн газар гэж тавих уу, Содномцэрэн гэж тавих уу гэдэг асуудал одоо яг энэ заалтаас эхэлж байгаа юм. Тийм учраас энийгээ тогтох ёстой, тэгэхгүй бол жишээлбэл Монгол Улсын Засгийн газар хэлж болно шүү дээ, манай үндсэн чиглэлд энийг оруулж ирээгүй, Засгийн газраар яриагүй, тэгээд энэ хуулийг бид оруулж ирж чадахгүй гэвэл яах юм, тийм учраас би юу гэж хэлэх гэж байна гэвэл нөгөө тайлбараа хийхдээ тухайн гишүүн санаачилна гэж оруулж ирж байгаа хуулий нь тэр гишүүнийх нь нэрээр хураалгаж жагсаалтад оруулах ёстой гэж хэлэх гээд байгаа юм.

Д.Лүндээжанцан: - Тэр гишүүний нэрээр жагсаалтад орохыг үгүйсгэх аргагүй, энэ бас шинэ юм. Хоёрдугаарт Их Хурал даалгавар өгөх, шийдэх юмаа Засгийн газарт үүргээ өгнө шүү, чадахгүй гэх эрх байхгүй, тийм учраас, харин хоёрдугаар хэлэлцүүлгийн явцад хариуцах эзэн нь гишүүн байх юмуу, Засгийн газар байх юмуу гэдгээ тодруулаад ороод ир, хэрвээ энэ дэмжигдсэн тохиолдолд, хоёрдугаар хэлэлцүүлэгт нэгдэж орж ирэх хэрэгтэй.

С.Ламбаа: - Тийм учраас гишүүн өөрөө санаачилна гэж байгаа шүү дээ. Гишүүн өөрөө санаачилна гэдэг юм нь алга болчихоод байна шүү дээ. 13 гишүүн хууль санаачлахаар оруулсан, гэтэл энд санал гаргасан гишүүн болж байна. 

Д.Лүндээжанцан: - Энийг гишүүд нь өөрсдөө яръя. Засгийн газрын хувьд ганцхан л эрх бий, хууль санаачлагч төслөө ямарч үед татаж авах эрх л байгаа, Их Хурал бол шаардлагатай заалтаа оруулна, даалгавраа өгнө.

Ц.Нямдорж: - Хуулийн дагуу цөөнх болж үгээ хэлье. Тамгын газарт заавал хэлж бичүүлэх албагүй шүү дээ.

Д.Лүндээжанцан: - Энэ дээр цөөнх болж болно шүү дээ, дэмжсэн нэг хүн, дэмжээгүй нэг хүн санал болгосон тохиолдолд болно. Албан ёсны цөөнх биш, хоёр янзын цөөнх байдаг, энэ дээр цөөнх гэж байдаг, 

Ц.Нямдорж: - Байнгын хорооны дүгнэлтэнд алга гээд та өгөхгүй байна шүү дээ. Тамгын газрын дарга нар хааччихсан юм бэ, дээр үед Их Хурал дээр асуудал ярихаар Тамгын газрын дарга нь юмуу, орлогч нь байж байдаг, тэгээд Их Хурлын гишүүдийн ярьсан асуудлыг тусгаж авч ажилдаа харгалздаг барьдаг, ийм юм хийдэг байсан, одоо больж байгаа юмуу?  Уг нь даргатай, 2 орлогчтой ч билүү, олон л орон тоо байгаа даа. 7 хоногт хоёрхон өдөр чуулган явагдаж байхад энд сууж байх ёстой шүү, дарга нар чинь, нэгдүгээрт энэ.

Хоёрдугаарт гишүүдийг заавал өөрөө цөөнх бол гэж хэлүүлж, гуйлгаж гүйлгээд байлгүй, байнгын хороон дээр ийм асуудал хэлэлцэж байна, энэ асуудлаар тийм гишүүн цөөнх болсон гэж илтгэлдээ оруулаад өгчих ёстой асуудал шүү дээ, ийм дэндүү хүнд суртал байж таарахгүй. Жишээ нь тодорхой асуудлаар Дорж юмуу, Дулмаа ч юмуу цөөнх боллоо, ийм асуудал яригдсан, ийм гишүүд цөөнх болсон гэдгийг тэмдэглэчихдэг, тэр гишүүд нь энд орж ирээд шаардлагатай гэж үзвэл цөөнх болоод асуудлаа ярьж л байх хэрэгтэй шүү дээ. Одоо иймэрхүү хөнгөн хэлбэрээр Тамгын газар ажлаа зохион байгуулж, энийг нь Их Хурал хүлээж авмаар байна.

Зэвсэгт хүчинд ажиллаж буй энгийн албан хаагчдын эрх зүйн байдлын тухай хууль гэж түрүүчийн Засгийн газар, Их Хурлын үед бас ярьж байсан юм, тэгээд Батлан хамгаалахын яамны зүгээс нэг хуулийн төсөл боловсруулаад манай яаман дээр ирээд үзээд байсан чинь ерөөсөө болж өгөхгүй байгаа байхгүй юу, Батлан хамгаалах яаманд ажиллаж байгаа, ялгаа байхгүй зэвсэгт хүчин, хил хамгаалах байгууллага, дотоодын цэрэг гэдэг ийм 3 төрлийн байгууллагад ажиллаж байгаа энгийн албан хаагчид хөдөлмөрийн хөлсний ажилчид, үйл ажиллагаа нь Хөдөлмөрийн хуулиар зохицуулагддаг, Төрийн албаны биш, тэгээд ийм юмыг хууль гаргах гэхээр яаж ч болохгүй байгаа байхгүй юу, тийм учраас энэ саналыг дэмжиж орууламгүй байна. Ийм хууль тэртэй тэргүй боловсруулж чадахгүй, нэг талаас.

Хэрвээ асуудал ярих гэж байгаа бол зэвсэгт хүчинд гэж явцууралгүй, тэр тусгай албанд ажиллаж байгаа гэдгээр нь оруулах хэрэгтэй, өч төчнөөн хилийн албан хаагчдын гэр бүлийн хүмүүс хил дээр цэргүүдтэй адилхан алба хаагаад, янз бүрийн энгийн орон тоон дээр ажиллаад цалин хөлс аваад явж байгаа шүү дээ. Дотоодын цэргийн албан хаагчдын гэр бүлийн хүмүүс ялгаа байхгүй, бүр нарийвчлан ярих юм бол манай шүүхийн шийдвэр биелүүлэх байгууллагын хөдөөгийн анги байгууллагад ажиллаж байгаа хүмүүсийн гэр бүлийн хүмүүс яг энэ зэвсэгт хүчний энгийн ажилчин, албан хаагчидтай адилхан л үүрэг гүйцэтгэж байгаа байхгүй юу. Энд бол сонголтын асуудал байгаа юм, ерөнхий том утгаар нь авч үзэх юм бол. Би хөдөлмөрийн гэрээгээр ажиллаж байна, Хөдөлмөрийн хуулиар миний амьдрал зохицуулагдаж байна гэж ойлгоод энэ хүрээндээ үйл ажиллагаа явуулж байгаа л ажилчид шүү дээ.

Ерөөсөө огт байж болшгүй ялгарал гаргаж ирж асуудалд хандах юм бол энэ болохгүй ээ, асуудал байгаа нь үнэн, илүү цагаар ажилладаг нь үнэн, тэгвэл Хөдөлмөрийн хуулинд заасны дагуу хөлсий нь 2 дахин нэмэгдүүлж өгөх ёстой, илүү цагаар ажилласан бол, нийгмийн даатгалын асуудал бий, тэр асуудал нь ялгамжтай хандах юм бол тэр хуулиараа хийгээд өгч болно. Аюултай орчинд ажилладаг янз бүрийн юмнууд байдаг, тэрийг нь өөр хуулиар зохицуулаад өгч болно, эрх талаас нь хамгаалаад, гэх мэтээр салбар салбарын хуулиудад асуудал болгохоос биш… 

Д.Лүндээжанцан: - Хугацаа дууссан байна, Гүррагчаа гишүүний хувьд, Зэвсэгт хүчин гээд, нэр томъёоныхоо юун дотор хилийн цэргийн, дотоодын цэргийн, шүүхийн шийдвэр гээд нийтэд нь хамааруулахаар оруулах юмуу, яах юм, Гүррагчаа гишүүн яръя.

Ж.Гүррагчаа: - Баярлалаа, Нямдорж сайд энэ зэвсэгт хүчин гэдгийг ойлгохгүй байгаад би их харамсаж байна. Дээд шүүхийн шийдвэр гараад зэвсэгт хүчин гэдэг бол, ямарч байсан бид өнөөдөр ойлгохдоо зэвсэгт хүчин дотор хилийн цэрэг, дотоодын цэрэг хамраад ороод явж байгаа гэж ойлгож байгаа, хэрэв энийг оруулах гэж байгаа бол тэрний нэрийг өөрчилж болно, гэхдээ энүүний энэ үзэл санаа бодол, шийдэх гэж байгаа асуудал нь хэвээрээ байгаа. Өнөөдөр зэвсэгт хүчинд ажиллаж байгаа хүмүүс өөр газар ажил хийж байгаа хүмүүсээс нэлээд онцлогтой. Тэр олон онцлог юмнуудыг яриад яахав, ер нь бол үндсэндээ даргын тушаалаар үүрэг гүйцэтгэж байдаг. Өглөө болгон жагсана, орой болгон жагсана, цэргийн зэвсэг техниктэй, та бас амьдрал мэдэхгүй байна. Өдөр болгон жагсдаг шүү дээ, анги нэгдэх болгонд тэр хүмүүс жагсана, хээрийн сургуульд гарна, нөгөө л энгийн ажилтан мөн ангиа дагаад цуг явдаг, гэх мэтчилэнгийн зохицуулж өгөх олон асуудал бий.

Нөгөө нэг зүйл нь юу гэвэл зэвсэгт хүчнийг цомхон болгосон, олон хүнээр цомхотгосон, олон хүний нь энгийн болгосон, үнэн хэрэг дээрээ энэ ажиллаж байгаа хүмүүс бол цэргийн албан хаагчид гүйцэтгэдэг тэр үүргийг л өнөөдөр гүйцэтгэж байгаа юм, тийм учраас энийг зохицуулах шаардлага зайлшгүй байгаа. Бид энэ хуулийн төслийг боловсруулахдаа зэвсэгт хүчин гэдэг өргөн утгаар нь ойлгож явж байгаа шүү. Дээд шүүх рүү тэгж нулимж болохгүй, Дээд шүүхийн хуулийн тайлбар хийдэг, тэгээд тайлбар нь гарсан.

Ц.Нямдорж: - Дээд шүүх хууль тогтоодоггүй. Төрийн хэрэгт ингэж хандаж болохгүй.

Д.Лүндээжанцан: - Мөн хэсэгт зэвсэгт хүчинд ажиллаж буй, гэхдээ өргөн хүрээнд нь ойлгоно шүү, нэр томъёо нь өөрчлөгдөж, яадаг байгаа юм, хоёрдугаар хэлэлцүүлэг дээрээ, тийм тийм юм хамаарна, үндсэндээ, ажиллаж буй энгийн албан хаагчдын эрх зүйн байдлын тухай хуулийн төслийг нэмэх гэсэн УИХ-ын гишүүн Гүррагчаагийн гаргасан санал байна, Аюулгүй байдал, гадаад бодлогын байнгын хороо, Дэд бүтцийн болон Хууль зүйн байнгын хороо дэмжсэн саналыг дэмжье гэдэг томъёоллоор санал хураалт явуулъя.

52.4 хувийн саналаар уг санал дэмжигдсэнгүй. Манай гишүүд нэлээд нь байхгүй байх шиг байна.

12.Төслийн “Боловсрол, соёл, шинжлэх ухааны чиглэлээр” гэсэн 7 дахь хэсэгт  Эрдмийн зэрэг, цолны тухай хуулийн төслийг нэмж тусгах гэсэн УИХ-ын гишүүн Ч.Содномцэрэнгийн гаргасан, Байгаль орчны, Боловсрол, соёл, шинжлэх ухааны, Эдийн засгийн, Мэдээлэл, харилцаа холбоо, технологийн хөгжлийн болон Нийгмийн бодлогын байнгын хороод дэмжсэн санал байна, уг асуудлаар санал хураалт явуулъя.

59.5 хувийн саналаар уг санал дэмжигдлээ.

13.Мөн хэсэгт Шинжлэх ухааны академийн эрх зүйн байдлын тухай хуульд нэмэлт, өөрчлөлт оруулах тухай хуулийн төслийг нэмж тусгах гэсэн УИХ-ын гишүүн А.Бакейн гаргасан, Боловсрол, соёл, шинжлэх ухааны, Нийгмийн бодлогын, Төрийн байгуулалтын, Төсвийн болон Хүнс, хөдөө аж ахуйн байнгын хороод дэмжсэн саналыг дэмжье гэдгээр санал хураалт явуулъя.

71.4 хувийн саналаар уг санал дэмжигдлээ.

14.Төслийн “Нийгмийн хамгаалал, хөдөлмөрийн чиглэлээр” гэсэн 9 дэх хэсгийн 71 дэх заалтын Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийн төслийн зохицуулах харилцааны үндэслэлд ”нийгмийн даатгалын шимтгэл төлдөггүй иргэдийг нийгмийн даатгалын шимтгэлд хамруулах” гэж нэмэх гэсэн УИХ-ын гишүүн Б.Мөнхтуяагийн гаргасан, Боловсрол, соёл, шинжлэх ухааны болон Нийгмийн бодлогын байнгын хороод дэмжсэн санал байна. Yндэслэлийг ярина, Ламбаа гишүүн, Нямдорж гишүүн нар, нэг нь дэмжсэн, нөгөө нь эсрэг санал гаргана гэсэн үг шүү дээ. Нямдорж гишүүн яръя.

Ц.Нямдорж: - Зах зээлийн харилцааны үед заавал даатгах, сайн дурын даатгалын систем гэсэн ийм л хоёр юм байдаг шүү дээ. Даатгуулах ёстой нь даатгуулаад явдаг, даатгуулахгүй нь сайн дурынхаараа явчихдаг, асар их хөрөнгөтэй хүн бол даатгуулах шаардлагагүй шүү дээ. Тэгэхээр явж байгаа нийгмийнхээ харилцааны эсрэг тал руу, бүгдийг ингэж даатгалд хомроглон оруулах, хүчээр оруулах юм нэхээд байж таарахгүй ээ. Лав л томъёолол нь надад тэгж ойлгогдоод байна. Энийг нэг сайн бодооч, нэг л бишээ. Одоо жишээ нь малчин өрхийн даатгалын сайн дурын даатгалын хүнд асуудал байдаг, зарим нь даатгуулаад, зарим нь даатгуулдаггүй явж байгаа. Сайн дурынхаараа байгаа, тэгэхээр ерөнхий зарчмаа эвдэх гээд байна шүү дээ, Мөнхтуяа гишүүнээ. Ямар хүрээг хөндөх гээд байна энэ ойлгогдохгүй байна, ямарч байсан зах зээлийн нийгэмд хүчээр даатгуулдаг систем байж таарахгүй.

Д.Лүндээжанцан: - Мөнхтуяа гишүүн яръя.

Б.Мөнхтуяа: - Миний санаа бол хүчээр даатгах асуудал биш юм л даа, санй дурынх байх юм, сайн дураар даатгах эрхийг нээлттэй байлгаад байгаа ч гэсэн бас даатгалд хамрагдахгүй яваад байгаа иргэд байна л даа, өөрсдийнхөө хайхрамжгүйгээс юмуу, ямар нэгэн байдлаас болоод даатгалд хамрагдахгүй яваад байгаа 260 мянган иргэн Монгол улсад байна. Тэгэхээр энэ хүмүүсийнхээ даатгалд хамрагдах сонирхлыг төрүүлэх гэх үү,итгэлийг төрүүлэх гэх үү, ийм компанит ажил зохион байгуулмаар санагдаад байгаа юм.

Тэгэхээр энэ 260 мянган иргэн хэрэв зөвхөн тэтгэврийн даатгалын шимтгэл төлөөд эхэлснээр бид нар бас нэг тооцоо хийж үзсэн л дээ, Хөдөлмөр нийгмийн хамгааллын яамныхантай, тэгэхэд энэ 260 мянган иргэн энэ даатгалын системд орж даатгал төлснөөрөө жилд 10-12 тэрбум төгрөг даатгалын санд орж ирэх ийм бололцоо харагдаж байгаа юм. Гэхдээ энэ иргэдийг даатгал төлдөггүй ингээд хэнэггүй яваад байдаг иргэдийг бас яаж ийшээ татан оруулах вэ гэхээр, жишээ нь өнөөдрийг хүртэл даатгалд хамрагдаж эхэлснээс хойш тодорхой хугацаа өнгөрчихлөө, өнөөдрийг хүртэл даатгалд хамрагдаагүй, энэ хэсгийг нь хамрагдсанаар тооцъё, өнөөдрөөс эхлээд та татвараа хураалгаач гэдэг юмуу, ямар нэгэн тэр иргэдийг нийгмийн даатгалд идэвхтэй, өөрсдөө сайн дураараа хамрагдах энэ идэвхийг нь бий болгохын төлөө энэ саналыг оруулж байгаа юм л даа. Түүнээс хүчээр оруулах гэсэн санал биш.

Д.Лүндээжанцан: - Тэгэхээр энэ томъёолол жаахан тийм байна, томъёоллоо янзлаад, хэрвээ энэ санал дэмжигдсэн тохиолдолд 2 дугаар хэлэлцүүлэг дээр нийгмийн даатгалын шимтгэлийн хувь хэмжээгээр бууруулах, мөн бусад талын ямар ажил байх юм, их олон талын ажил байх нь байна шүү дээ. 

Б.Мөнхтуяа: - Тэгэхээр тэд нарыг сайн дураар хамрагдах ямар нэгэн махинаци байх хэрэгтэй байна л даа.

Р.Гончигдорж: - Жишээлбэл томъёолол ийм байна л даа, 2006 оны 1 дүгээр сарын 1-ний дотор төлбөрийн даатгал, нэмж даатгасан хүмүүсийн хугацааг нь хөдөлмөрийн хөлсний доод хэмжээгээр төлөгдөөгүй хугацааг нь төлөгдсөнөөр тооцно гэсэн хуулийн, бид хуулиар л шийднэ шүү дээ.

Д.Лүндээжанцан: - Наадахь чинь жишээ нь ингэнэ, 60 оноос хойшхи тэтгэврийн нэрийн даатгалд орж байгаа хүмүүсийн юмнаас хумсална гэсэн болчихоод байгаа, бас цаагуураа зөрчил үүсээд байна.

Б.Мөнхтуяа: - Тэр иргэд нийгмийн даатгалын шимтгэлийг өгөөд эхлэхээр 10-12 тэрбум төгрөг нийгмийн даатгалын санд орж ирэхээр төлөвлөгдөж байгаа. Энэ 260 мянган даатгалд хамрагдаагүй иргэд 20-45 насны иргэд байх жишээний, энэ иргэд дараа нь өөрсдөө тэтгэвэр аваад ирэх хугацаа нь нэлээд хойно байх, 15-40 жилийн энэ тэтгэврээ авч эхэлнэ.

Д.Лүндээжанцан: - Тэгэхээр ингэе, ийм байдлаар найруулж болох уу, нийгмийн даатгалын шимтгэл төлдөггүй иргэдийг нийгмийн даатгалын шимтгэлд хамрагдах сонирхлыг төрүүлэх чиглэлээр ямар нэгэн өөрчлөлт оруулна гэж, сонирхлыг төрүүлэх ямар юм байж болох вэ, тэрнээс хүчээр хамруулах тухай хэцүү, ийм найруулгатай байдлаар санал хураалгая. Санал хураалтаа явуулъя.

54.8 хувийн саналаар уг саналыг дэмжсэнгүй учир уг санал хасагдаж байна.

15.Мөн хэсгийн 72 дахь заалтын Нийгмийн халамжийн тухай хуулийн төслийн зохицуулах харилцааны үндэслэлд  “төрөлхийн саажилттай  хүүхдээ асарсан эцэг, эхэд хүүхдээ асарсан хугацааг ажилласан жилд оруулан тооцож тэтгэвэр, тэтгэмжид хамруулж байх” гэж нэмэх гэсэн УИХ-ын гишүүн Б.Мөнхтуяагийн гаргасан, Боловсрол, соёл, шинжлэх ухааны болон Нийгмийн бодлогын байнгын хороод дэмжсэн санал байна, хэлэлцэх эсэхийг ярихад нэлээд их ярьсан.

Ц.Нямдорж: - Одоо ийм хэдэн хүн байдаг юм бэ?

Су.Батболд: - Ажилласан жилийг тооцох ямар хэрэгтэй юм бэ?

Б.Мөнхтуяа: - Монгол улсад 2003 оны статистик судалгаагаар 427 хүүхэд 0-14 насны хоорондох 427 хүүхэд төрөлхийн саажилттай төрсөн, энэ хүүхдээ эцэг нь юмуу, эх нь ч юмуу аль нэг нь хөдөлмөрлөхгүйгээр үргэлж байнга асарч сувилж байх ийм шаардлагатай байдаг юм байна, ийм эцэг эхчүүдээс ирсэн саналын дагуу би энэ саналыг оруулж байна л даа. Ер нь хэлэхэд татварын багц хуулинд бид өөрчлөлт шинэчлэлт хийнэ, төвөгтэй асуудлуудыг хөндөж нийгэмд байгаа сөрөг асуудлуудыг засахын төлөө ажиллана гэж хэлээд яриад байгаа, 5 байсан тоог 3 болгох биш, үнэхээр жинхэнэ реформын шинж чанартай асуудлуудыг авч хөндөөч гэсэн бодолтой байдаг л даа. 

Тийм учраас би татварт хамрагдаагүй улсууд, нийгмийн даатгалд хамрагдаагүй улсуудыг хамруулах ямар нэгэн компанит ажил зохион байгуулъя. Татвараас нуугдсан, орлогоо нуусан байгаа улсуудад нэг удаа өршөөл үзүүлээд татварын өршөөлийн тухай хууль гаргая гэдэг юмуу, одоо энэ үнэхээр өөрсдийнхөө хувь тавилангийн эрхээр саажилттай хүүхэд төрүүлчихсэн, энийгээ алалтай биш, хаялтай биш, асраад байж байдаг ийм үүрэгтэй болсон эцэг эхчүүд байгаа. Энэ дээр хэлж байгаа л даа, жишээ нь 20 жил тасралтгүй ажилласан иргэд тэтгэвэрт орохдоо бүрэн тэтгэвэр авч чадаж байгаа, энэ тал дээр нь харж үзээч гэсэн санаа юм л даа, үндсэндээ. 20 жилийнхээ 10 жилийг хүүхдээ асраад ажиллаж чадаагүй бол энийг нь ажилласанд тооцуулаад тэтгэвэрт оруулбал яасан юм гэсэн санаа байгаа юм л даа.

Д.Лүндээжанцан: - Мөнхтуяа гишүүнээ энийг бид ойлгож байгаа, та хэлэлцэх эсэхдээ хэлсэн, эцэг эх гэдгийн нэгийг хаалтад хийнэ, аль нэг нь шүү дээ, тэрнээс биш эцэг эх гээд шууд биччихээр чинь мушгих хүн хоёуланд нь өгөх юм шиг ойлголт байж байна, ингээд тэрий нь хаалттай гэж ойлгож байгаа шүү. Одхүү гишүүн яръя.

Д.Одхүү: - Энд нэг ийм юм байна, түрүүний орсон Боловсрол, соёл шинжлэх ухааны болон Нийгмийн бодлогын байнгын хороод дээр хуулиудын ерөнхий хэлэлцүүлэг, ерөнхий нэр өөрчлөн найруулгын тухай асуудал орж байхад ингээд пункт пунктээр нь дотор нь орох юмнуудыг яриад байх ёстой байсан юмуу, хэрвээ тийм асуудал ярихаар байсан бол Нийгмийн халамжийн багц хуулинд миний оруулах гэж байгаа саналууд нэлээд олон байгаа шүү дээ, тэгэхээр энийг бид зарчмын хувьд ингэхгүйгээр хуулийнх нь үндсэн нэр томъёо нь орсон бол орхиод явах саналтай байна шүү дээ, тэгэхгүй болохоор чинь энэ чинь ингээд санал тавиад ороод байх юм бол энэ чинь их олон юм орно гэсэн үг, би дэмжиж байгаа шүү, Мөнхтуяа гишүүнээ, гэхдээ гол нь ингэж жижиглэж орвол энэ чинь утгагүй болно гэж саналаа хэлж байна. Ингээд энийг нийтэд нь 71, 72, 75 гээд нийгэмд харагдахаар нийгмийн халамжийн багц хуулинд оруулах өөрчлөлтийг эсэргүүцээд байгаа юм шиг, байгаад ч байгаа юм шиг ийм сонин санал хураалт болох гээд байна, тэгэхээр энийг багцлаад нэг болгоод оруулбал яасан юм, нийгмийн хамгаалал хөдөлмөрийн чиглэлээр оруулж байгаа багц хуулинд оруулах гэдэг санаагаар явбал яасан юм бэ?

Д.Лүндээжанцан: - Ингээд санал хураалтаа явуулъя, дээрх томъёоллоор.

Зөвшөөрсөн
26

Татгалзсан

16

Бүгд


42

61.9 хувийн саналаар уг санал дэмжигдлээ.

16.Мөн хэсгийн 75 дахь заалтын Yйлдвэрлэлийн осол, мэргэжлээс шалтгаалсан өвчин, хурц хордлогын улмаас тахир дутуу болсон иргэнд нөхөн төлбөр олгох тухай хуулийн төслийн зохицуулах харилцааны үндэслэлийн “нөхөн төлбөр” гэснийг “нөхөн олговор” гэж өөрчлөх гэсэн  УИХ-ын гишүүн С.Отгонбаярын гаргасан, Байгаль орчны, Мэдээлэл, харилцаа холбоо, технологийн хөгжлийн  болон Эдийн засгийн байнгын хороод дэмжсэн саналыг дэмжье гэдгээр санал хураалт явуулъя.

Зөвшөөрсөн
28

Татгалзсан

14

Бүгд


42

66.7 хувийн саналаар уг санал дэмжигдлээ.

17.Мөн хэсэгт Хөдөлмөрийн аюулгүй ажиллагаа, эрүүл ахуйн тухай  хуулийн төслийг нэмж тусгах гэсэн УИХ-ын гишүүн Ч.Авдайн гаргасан, Боловсрол, соёл, шинжлэх ухааны болон Нийгмийн бодлогын байнгын хороод дэмжсэн саналыг дэмжье гэдгээр санал хураалт явуулъя.

Зөвшөөрсөн
28

Татгалзсан

12

Бүгд


40

70.0 хувийн саналаар уг санал дэмжигдлээ.

18.Мөн хэсэгт Хөдөлмөрийн тухай хуульд нэмэлт, өөрчлөлт оруулах тухай хуулийн төслийг нэмж тусгах гэсэн УИХ-ын гишүүн Д.Дондог,С.Ламбаа нарын гаргасан, Боловсрол, соёл, шинжлэх ухааны болон Нийгмийн бодлогын байнгын хороод дэмжсэн саналыг дэмжье гэдгээр санал хураалт явуулъя.

Зөвшөөрсөн
33

Татгалзсан

  8

Бүгд


41

80.5 хувийн саналаар уг санал дэмжигдлээ.

19.Төсөлд Жендерийн тэгш эрхийн тухай хуулийн төслийг нэмж тусгах гэсэн УИХ-ын гишүүн Б.Мөнхтуяагийн гаргасан, Боловсрол, соёл, шинжлэх ухааны болон Нийгмийн бодлогын байнгын хороод дэмжсэн саналыг дэмжье гэдгээр санал хураалт явуулъя. Санаачлагч, эсрэг саналтай нэг хүн үг хэлнэ, Нямдорж гишүүн эсрэг санал хэлье.

Ц.Нямдорж: - Энийг чинь ойлгохгүй байна шүү дээ, энд жендерийн асуудал ярихаар эрэгтэйчүүдийг бас оруулдаг болчихсон байна лээ шүү дээ, тэгээд юуных нь тэгш байдлын тухай асуудал ярьж байгааг ойлгохгүй байна шүү дээ, энэ тоглоомын асуудал биш, энэ ийм хууль гаргаж чадахгүй ээ, Мөнхтуяа гишүүн, чадахгүй юмыг энэ үндсэн чиглэлд оруулж, сүүлд нь өрөнд орж хэрэггүй. Ямарч утгаар нь ийм хууль гаргаж чадахгүй ээ, ийм хуультай орон байхгүй. Ийм хууль гаргах үндэс байхгүй, нас хүйсээр нь ялгаварлан гадуурхахыг хориглоно гээд Yндсэн хуулинд заачихсан байгаа шүү, өнөөдрийн тэгш эрхийн харилцааны асуудал, хүний эрхийн асуудал, элдэв юм, салбарын хуулиудад жаахан онцлогууд орвол ордог, жишээ нь манай Эрүүгийн хууль дээр эмэгтэй хүнийг цаазалж болдоггүй, гэх мэтээр. Тэрнээс ерөнхийд нь бүх асуудлыг хамарсан ийм хуулийг хэн ч хэзээ ч яагаад ч гаргаж чадахгүй.

Ийм юм гаргадаг юмаа гэхэд эргээд Yндсэн хуулийнхаа үзэл санаанд харш юм болно, энэ жендерийн асуудал сүүлийн үед их яригдаж, энийг эмэгтэйчүүд нийгэмд эзлэх байр суурь, дээш татна гэдэг утгаар нь яриад байгаа, тэрний цаана бүр үүнээс аюултай асуудал бас бий, энэ эрэгтэйчүүд чинь юу болж байна вэ? Энэ хүмүүс чинь цаашдаа ер нь Монгол улсын гал голомтыг цаашаа аваад явж чадах уу, үгүй юу, эмэгтэйчүүдтэйгээ хамтраад. Өнөөдөр боловсролын ялгаа гарч ирж байна. Yүнийг дагасан бэрхшээлүүд гарч ирж байна, гэх мэтийн ийм төвөгтэй юмнууд нэг талаас байгаа, нөгөө талаас зохицуулж чадахгүй юмыг, тэр тусмаа хуулийн хэлбэрээр огт чадахгүй. Yндэсний хөтөлбөр гэдэг байдлаар асуудлыг авч үзэх юм бол энэ бол ярьж болох сэдэв гэж бодогдож байна шүү дээ. Ядахдаа энийгээ их хатуу зүтгүүлнэ гэж бодож байгаа бол жендерийн асуудлаар үндэсний хөтөлбөр боловсруулна гэдэг ийм санаагаа энэ үндсэн чиглэлд хийгээд, тэгээд ажиллагааны явцад хууль гаргаж болохоор бол жаахан эргээд өөр тийшээгээ хандаад асуудал зохицуулаад явж болно. Тийм учраас хууль гэдгээ нэгдүгээрт болимоор байна, хөтөлбөр гэдгээ байж болох байхаа гэж бодох юм, байнгын хороо иймэрхүү асуудлыг дэмжсэнд би гайхаж байна, маш төвөгтэй асуудал шүү дээ. Байгаа юмыг үнэний нь хэлж байгаад дууссан нь дээр шүү дээ, худлаа манжилж суусанд орвол. Хөтөлбөр бол болно.

Д.Лүндээжанцан: - Мөнхтуяа гишүүн маш товч тайлбар хэлье. Хөтөлбөрийг юу гэж бодож байна.

Б.Мөнхтуяа: - Энэ бол манай энэ 76 гишүүний 5-хан нь хүүхнүүд байгаа, Их Хурлын танхимд энэ асуудлыг ярихад үнэхээр төвөгтэй, энэ асуудлыг би ойлгож байгаа, мэдэж байгаа, цаашаа явахад ч хэцүү, гэхдээ манай Хууль зүй, дотоод хэргийн сайд маань бас ердөөсөө болохгүй хууль гээд эсрэг зогсож байгаад би харамсаж байна.

Ийм хууль байдаггүй гэж хэлж байгаа бол үнэнд нийцэхгүй, ийм хуультай улс орнууд маш олон байгаа, өндөр хөгжилтэй болсон улс орнууд ч энэ хууль нь гараад хэрэгжиж байгаа, ядуу буурай, африкийн гэгдэж байгаа хөгжиж байгаа орнууд ч энэ хуулийг гаргачихаад хэрэглээд амжилтад хүрээд явж байгаа. Социализмын үеэс жендерийн асуудал гэж яригдахаар эмэгтэйчүүдийн асуудал гэж ойлгодог бол буруу ойлголт юм. Өнөөдөр энэ жендерийн асуудал ганц Мөнхтуяа яриад байгаа юм биш, дэлхий нийтээр ярьж байгаа, ярих ёстой, хөндөх ёстой асуудал болчихоод байгаа юм.

Дэлхий нийтээр болж байгаа бүх хурал цуглаан, конференц, бүх асуудлууд дээр энэ асуудлууд яригдаж байгаа, тэр байтугай улс орнуудыг улсынхаа төсвийг зохиохдоо, үнэлэхдээ, дүгнэхдээ жендерийн мэдрэмжтэй ийм төсвийг батлах ёстой гэсэн ийм чиглэлийг хэлж байгаа. Жендер гэхээр ганц эмэгтэйчүүдийг дэмжээд байгаа асуудал биш л дээ, жендерийн асуудал яригдахад улс орон болгон улс орныхоо нөхцөл байдлаас шалтгаалаад эрэгтэйчүүдээ дэмжих үү, jenus гэсэн латин гаралтай үг, эрэгтэй, эмэгтэйчүүдийн нийгмийн харилцаанд тэгш эрхтэй оруулахад ийм зорилготой хууль юм, ганцхан эмэгтэйчүүдийг дэмжинэ гэсэн зорилготой биш. Таны мэдэж байгаа үнэхээр боловсролын системд эрэгтэйчүүд маань хоцрогдож байгаа нь үнэн, тэгэхээр ер нь ярьж байгаа, улс орныг маань, өрх гэрийн маань хүнд ачааг эмэгтэйчүүд нуруундаа үүрч явна гэсэн ийм аман яриа байдаг, энэ ч бас үнэний хувьтай.

Боловсролын системд гэхэд өнөөдрийн судалгаагаар их, дээд сургуульд суралцаж байгаа хүүхдүүдийн 60, 70 хувь нь охидууд байх жишээний, цаана нь үнэхээр хөвгүүдийн маань эрх ашиг хохироод үлдсэн байх жишээний, тэр хүүхдүүд маань. Цэрэгт ирж байгаа залуучууд маань 20-30 хувь нь бичиг үсэг мэдэхгүй ийм эрчүүд ирж байна гэж байна, эд нар маань ирээдүйд монголын маань  өрх гэрийн тэргүүн, эцгүүд ийм байх учир байхгүй, тийм учраас гүйцэтгэх албан тушаал, жижиг бизнес гэх мэтчилэнд эмэгтэйчүүдийн үүрэг роль маш өндөр байгаа. Шийдвэр гаргах түвшинд эмэгтэйчүүдийн оролцоо бага байгаа, энэ нь өнөөдрийн Парламентад сууж байгаа хүмүүсийн 6.5 хувьтай тэнцэж байна. Засгийн газарт 1 сайд байна. Зохицуулалт хэрэгтэй байна. Ганц манайд яригдаж байгаа асуудал биш, дэлхий нийтээр ярьж байгаа. Хөтөлбөр байгаа. 

Д.Лүндээжанцан: - Төсөлд Жендерийн тэгш эрхийн тухай хуулийн төслийг нэмж тусгах гэсэн УИХ-ын гишүүн Б.Мөнхтуяагийн гаргасан, Боловсрол, соёл, шинжлэх ухааны болон Нийгмийн бодлогын байнгын хороод дэмжсэн саналыг дэмжье гэдгээр санал хураалт явуулъя.

Зөвшөөрсөн
17

Татгалзсан

25

Бүгд


42

59.5 хувийн саналаар уг санал дэмжигдсэнгүй. 

20.Төслийн “Түлш, эрчим хүчний чиглэлээр” гэсэн 10 дахь хэсэгт Сэргээгдэх эрчим хүчний тухай хуулийн төслийг нэмэх гэсэн УИХ-ын гишүүн Л.Гүндалай, Т.Очирхүүгийн гаргасан Байгаль орчны, Мэдээлэл, харилцаа холбоо, технологийн хөгжлийн,  Төрийн байгуулалтын, Төсвийн,  Хүнс, хөдөө аж ахуйн болон Эдийн засгийн  байнгын хороод дэмжсэн саналыг дэмжье гэдгээр санал хураалт явуулъя.

Зөвшөөрсөн
27

Татгалзсан

14

Бүгд


41

65.9 хувийн саналаар уг санал дэмжигдлээ.

21.Төслийн “Yйлдвэр, худалдааны чиглэлээр” гэсэн 11 дэх хэсгийн 92 дахь заалтад “Ашигт малтмалын тухай хууль болон” гэж нэмэх гэсэн  УИХ-ын гишүүн Л.Пүрэвдоржийн гаргасан, Байгаль орчны, Мэдээлэл, харилцаа холбоо, технологийн хөгжлийн болон Эдийн засгийн байнгын хороод дэмжсэн саналыг дэмжье гэдгээр санал хураалт явуулъя.

Л.Пүрэвдорж: - Дараагийн 23 дахь саналтай хамтатгая.

Д.Лүндээжанцан: - 22, 23-ыг хамтад нь оруулъя. Д.Бат-Эрдэнэ бас гаргасан байна. Энхболд гишүүн.

Н.Энхболд: - Ямар өөрчлөлт оруулах гэж байгаа юм бол гэж тодруулах гэсэн юм. Ашигт малтмалын тухай хууль, ер нь энэ уул уурхайн салбарын үйл ажиллагаатай холбогдоод янз бүрийн юмнууд, албаны ч юм шиг, албаны бус юм шиг яриад, хөрөнгө оруулж байгаа хүмүүсийн дунд хөдөлгөөн, санаа зовсон явдал үүсээд байгаа юм байна, зарим хүмүүс нь уулзъя гэж яриад, ялангуяа гадныхан, танай энэ хууль ер нь тогтвортой байх уу, үгүй юу, зарим хүмүүсийн ярьж байгаагаар татварыг явна, 50, 50 хувиар юмаа авч болгоно, тэгэхгүй бол гарна биз гэсэн ийм уур амьсгал их боллоо гээд, интернет дээр хүртэл яг энэ чиглэлээр бие биендээ мэдээлэл өгсөн. Хэрэв монголд энэ талаар үйл ажиллагаа явуулж байгаа, ямар нэгэн бизнес эрхэлж байгаа бол тэрийгээ бушуухан зар гэсэн уриалгатай юмнууд гарсан байна лээ. Тэгээд энэ дээр бас нэг ярьж ямар утгатай нэмэлт өөрчлөлт оруулах гэж байгаа юм бол гэдгий нь тодруулчихаад саналаа өгмөөр санагдах юм.

Д.Лүндээжанцан: - Тэгэхээр энд өнөөдөр бүгдийг Ашигт малтмалын хуулинд байгаа хайгуулын лиценз гээд, ашиглалтын лиценз гээд ярьдаг, зөндөө юм яригдаж банйа л даа, энэ болгоныг энд оруулах бололцоо муутай юм, ер нь гадаадынхан Ашигт малтмалын хуулинд өөрчлөлт оруулах сургаар энд ярихад хэцүү байна. Ерөөсөө л баахан уулзалт ярилцлагууд хийгдээд, ялангуяа гадаадын хөрөнгө оруулагчид элчин сайдуудаараа дамжуулаад зохион байгуулаад явдаг, энийг бид ойлгож байгаа, гэхдээ хууль тогтоомжийн төлөвлөгөөн дотроо боловсронгуй болгох чиглэл дотор энэ заалт явж байхад бүх юмнаас эмзэглээд байх шаардлагагүй болов уу, тэгээд санал хураалтаараа дэмжье. Хэлэлцэх үед л гаръя, тэрнээс биш одоо яг тэрий нь тэгчихнэ, эний нь ингэчихнэ, гадаадын хөрөнгө оруулагчдыг ингээд шахан хавчаад гадуурхаж байна гэсэн үгээр яриагүй болов уу гэж бодож байна, ингээд саналаа хураая.

Зөвшөөрсөн
29

Татгалзсан

11

Бүгд


40

72.5 хувийн саналаар уг санал дэмжигдлээ.

22.Төслийн “Хүнс, хөдөө аж ахуйн чиглэлээр” гэсэн 12 дахь хэсэгт Малын даатгалын тухай хуулийн төслийг нэмж тусгах гэсэн УИХ-ын гишүүн А.Бакейн гаргасан, Төрийн байгуулалтын, Төсвийн болон Хүнс, хөдөө аж ахуйн байнгын хороод дэмжсэн саналыг дэмжье гэсэн санал хураалт явуулъя.

Зөвшөөрсөн
29

Татгалзсан

11

Бүгд


40

72.5 хувийн саналаар уг санал дэмжигдлээ.

23.Мөн хэсэгт Мал, амьтан хамгаалах тухай хуулийн төслийг нэмж тусгах гэсэн УИХ-ын гишүүн Ч.Содномцэрэнгийн гаргасан, Төрийн байгуулалтын, Төсвийн болон Хүнс, хөдөө аж ахуйн байнгын хороод дэмжсэн саналыг дэмжье гэдгээр санал хураалт явуулъя. Энд цаа буга, тэмээ гээд байгаа.

Зөвшөөрсөн
19

Татгалзсан

20

Бүгд


39

51.3 хувийн саналаар уг санал дэмжигдлээ.


24.Төслийн “Эрүүл мэндийн чиглэлээр” гэсэн 13 дахь хэсэгт  Эхийн сүү орлуулах бүтээгдэхүүний тухай хуулийн төслийг нэмж тусгах гэсэн  УИХ-ын гишүүн Л.Одончимэд, Д.Туяа нарын гаргасан, Боловсрол, соёл, шинжлэх ухааны болон Нийгмийн бодлогын байнгын хороод дэмжсэн саналыг дэмжье гэдгээр санал хураалт явуулъя.

Зөвшөөрсөн
27

Татгалзсан

12

Бүгд


39

69.2 хувийн саналаар уг санал дэмжигдлээ.
25.Мөн хэсэгт Өвчтөний эрхийг хамгаалах тухай хуулийн төслийг нэмж тусгах гэсэн УИХ-ын гишүүн Д.Туяагийн гаргасан, Боловсрол, соёл, шинжлэх ухааны болон Нийгмийн бодлогын байнгын хороод дэмжсэн саналыг дэмжье гэдгээр санал хураалт явуулъя. Хохирогчийн эрх гэдэг шиг өвчтөний эрхийн асуудлыг ярих нь, нарийн заах нь.

Зөвшөөрсөн
23

Татгалзсан

17

Бүгд


40

57.5 хувийн саналар уг санал дэмжигдлээ.

26.Төслийн 108 дахь заалтын Мэдээллийн технологийн багц хуулийн төслийн зохицуулах харилцааны үндэслэлийн “бодлого, зохицуулалтын” гэснийг хасах гэсэн УИХ-ын гишүүн С.Отгонбаярын гаргасан, Байгаль орчны, Мэдээлэл, харилцаа холбоо, технологийн хөгжлийн болон Эдийн засгийн байнгын хороод дэмжсэн саналыг дэмжье гэдгээр санал хураалт явуулъя.

Зөвшөөрсөн
27

Татгалзсан

13

Бүгд


40

67.5 хувийн саналаар уг санал дэмжигдлээ.

27.Төсөлд “Ёс зүйн дэд хорооны дүрэм батлах тухай”, “Улсын Их Хурлын гишүүний болон Төрийн өндөр албан тушаалтны ёс зүйн дүрэм батлах тухай” УИХ-ын тогтоолын төслүүдийг нэмж тусгах гэсэн УИХ-ын гишүүн С.Батболд, Л.Гантөмөр,  Д.Дэмбэрэл нарын гаргасан,  Төрийн байгуулалтын, Төсвийн болон Хүнс, хөдөө аж ахуйн байнгын хороод дэмжсэн саналыг дэмжье гэдгээр санал хураалт явуулъя.

Зөвшөөрсөн
31

Татгалзсан

  9

Бүгд


40

77.5 хувийн саналаар уг санал дэмжигдлээ.

28.Төсөлд Стандартчилал,тохирлын үнэлгээний тухай хуульд өөрчлөлт оруулах тухай хуулийн төслийг нэмж тусгах гэсэн УИХ-ын гишүүн Ч.Авдайн гаргасан, Боловсрол, соёл, шинжлэх ухааны байнгын хороо болон Нийгмийн бодлогын байнгын хороод дэмжсэн саналыг дэмжье гэдгээр санал хураалт явуулъя.

Зөвшөөрсөн
30

Татгалзсан

  9

Бүгд


39

76.9 хувийн саналаар уг санал дэмжигдлээ.

29.Төсөлд  Итгэмжлэлийн тухай хуулийн төслийг нэмж тусгах гэсэн УИХ-ын гишүүн Ч.Авдайн гаргасан, Боловсрол, соёл, шинжлэх ухааны байнгын болон Нийгмийн бодлогын байнгын хороод дэмжсэн саналыг дэмжье гэдгээр санал хураалт явуулъя. Иргэний хуулийн итгэмжлийг яриад байна уу, юу яриад байна вэ? Авдай гишүүн тодруулъя.

Ц.Нямдорж: - Энэ ямар хууль байна вэ?

Ч.Авдай: - 2003 онд Стандартчилал, тохирлын үнэлгээний хууль гэж өөрчлөлт оруулаад хийсэн л дээ, тэрэнтэй холбоотой, лабораторийн итгэмжлэл. Ерөөсөө энэ итгэмжлэлийн холбоотой юм чинь тохирлын үнэлгээ гэдгээр яваад байгаа, тэгээд манайх гадаадын Ази, Номхон далайн орон, лаборатори итгэмжлэлийн хамтын ажиллагааны байгууллага, олон улсын лаборатори итгэмжлэлийн хамтын ажиллагааны байгууллага гээд олон юманд элсээд ирэхээр нөгөө юм чинь өөр болоод ирж байгаа байхгүй юу. Одоо гадаад худалдаатай холбоотойгоор, гадаад харилцаатайгаар, экспорт, импорттой холбоотойгоор, өөрөөр хэлбэл ийм хууль гаргах юм бол манай лаборатори өөрөө өөрийнхөө юмыг итгэмжлэх эрхтэй болж байгаа, ийм учраас ийм хууль заавал гаргах нь зүйтэй юм гэж байгаа юм. Стандартчиллын хууль бол үндсэндээ тэндээ өөрчлөлт оруулах гэхээр Тохирлын үнэлгээний холбоотой юмнаасаа итгэмжлэлийг хасаад Итгэмжлэлийн хууль тусдаа гарах ийм бодолтой байгаа юм.

Д.Лүндээжанцан: - Итгэмжлэл нь нөгөө иргэний эрх зүйн итгэмжлэл гээд, хуулийн, тэгээд энэнтэй адилхан ойлгогдох гээд байгаа учраас ялгаад өөр томъёолол хиймээр юм. Итгэмжлэл гэдэг нэр томъёогоо арай жаахан тодруулах шаардлагатай байна, тодотголтой.

Ч.Авдай: - Хуулиа боловсруулах үедээ тодруулчих асуудал, хууль бол боловсрогдоод ирсэн байж байгаа.

Д.Лүндээжанцан: - Уг асуудлаар санал хураалтаа явуулъя.

Зөвшөөрсөн
23

Татгалзсан

16

Бүгд


39

59.0 хувийн саналаар уг санал дэмжигдлээ. Хоёрдугаар хэлэлцүүлгийн явцад нэр усы нь бодож ирэх хэрэгтэй.

30.Төсөлд Казиногийн тухай хуулийн төслийг нэмж тусгах гэсэн  УИХ-ын гишүүн Ж.Наранцацралт, Р.Эрдэнэбүрэн нарын гаргасан, Аюулгүй байдал, гадаад бодлогын, Дэд бүтцийн  болон Хууль зүйн  байнгын хороо дэмжээгүй санал байна, Эрдэнэбүрэн гишүүн үндэслэлээ тайлбарлая.

Р.Эрдэнэбүрэн: - Сүүлийн үед гадуур бий болоод тоглоомын газруудыг цэгцлэх ёстой юмуу гэдэг үүднээс оруулсан юм, гэхдээ Хууль зүйн яамнаас энэ чиглэлээр ажил хийж байгаа юм билээ, 2007 онд гэж байж байгаад төлбөрт таавар, бооцоот тоглоомын тухай хуулийн төслийг 2005 онд багтааж боловсруулахаар болж байгаа юм байна, тийм учраас энэ Казиногийн тухай хуулийн төслийг нэмж тусгах гэдэг саналаа татаж авъя.

Д.Лүндээжанцан: - Татаж авлаа, баярлалаа Дараагийн санал. 31.Төсөлд  Yндэсний их баяр наадмын тухай хуульд нэмэлт, өөрчлөлт оруулах тухай хуулийн төслийг нэмж тусгах гэсэн УИХ-ын гишүүн Д.Бат-Эрдэнийн гаргасан, Боловсрол, соёл, шинжлэх ухааны болон Нийгмийн бодлогын байнгын хороод дэмжсэн саналыг дэмжье гэдгээр санал хураалт явуулъя.

Зөвшөөрсөн
14

Татгалзсан

25

Бүгд


39

64.1 хувь хэмээн санал хураалт явагдсан боловч гишүүд анхааралгүй сууж байсан тул дахин санал хураалт явуулъя хэмээн дахин явуулахаар тогтов.

Зөвшөөрсөн
26

Татгалзсан

13

Бүгд


39

66.7 хувийн саналаар уг санал дэмжигдлээ.

32.Төслийн “Монгол Улсын Их Хурлын тогтоолын төсөл” гэсэн бүлэгт “Дархан цаазат Богд хаан уулын хилийн заагийг өөрчлөн тогтоох тухай” гэж нэмэх гэсэн УИХ-ын гишүүн Ж.Гүррагчаагийн гаргасан, Байгаль орчны, Мэдээлэл, харилцаа холбоо, технологийн хөгжлийн, Төрийн байгуулалтын, Төсвийн, Хүнс, хөдөө аж ахуйн болон Эдийн засгийн  байнгын хороод дэмжсэн саналыг дэмжье гэдгээр санал хураалт явуулъя.

Зөвшөөрсөн
22

Татгалзсан

17

Бүгд


39

56.4 хувийн саналаар уг санал дэмжигдлээ.

33.Мөн бүлэгт “Хот суурин газрын түлшний талаар төрөөс баримтлах бодлого батлах тухай” гэж нэмэх гэсэн УИХ-ын гишүүн Л.Пүрэвдоржийн гаргасан, Байгаль орчны, Мэдээлэл, харилцаа холбоо, технологийн хөгжлийн болон Эдийн засгийн байнгын хороод дэмжсэн саналыг дэмжье гэдгээр санал хураалт явуулъя.
Зөвшөөрсөн
26

Татгалзсан

13

Бүгд


39

66.7 хувийн саналаар уг санал дэмжигдлээ.

34.Мөн бүлэгт “Соёл, урлагийн гадаад сурталчилгааны үндсэн чиглэл батлах тухай” Улсын Их Хурлын тогтоолын төслийг нэмж тусгах гэсэн УИХ-ын гишүүн А.Бакейн гаргасан, Боловсрол, соёл, шинжлэх ухааны болон Нийгмийн бодлогын байнгын хороод дэмжсэн саналыг дэмжье гэдгээр санал хураалт явуулъя.

Зөвшөөрсөн
28

Татгалсзан

11

Бүгд


39

71.8 хувийн саналаар уг санал дэмжигдлээ. 

35.Мөн бүлэгт “Зарим орон сууцны хувьчлалын асуудалтай холбогдсон арга хэмжээний тухай” Улсын Их Хурлын тогтоолын төслийг нэмж тусгах гэсэн УИХ-ын гишүүн Б.Мөнхтуяагийн гаргасан, Боловсрол, соёл, шинжлэх ухааны болон Нийгмийн бодлогын байнгын хороод дэмжсэн саналыг дэмжье. Энд ороогүй асуудлыг заавал үндсэн чиглэлд ороогүй байлаа ч гэсэн оруулж хэлэлцүүлэх эрх нээлттэй байгаа шүү дээ, зарим орон сууцыг гэхээр жаахан, үндсэн чиглэл дотор хэт жижигрээд байгаа юм шиг санагдаад байна. Мөнхтуяа гишүүн бид нар тайлбараа хэлье.

С.Ламбаа: - Тайлбар хийе, наана чинь 3-4 гишүүн өргөн барих ёстой байгаа.

Б.Мөнхтуяа: - Уул нь энд ганцхан миний нэр явж байна л даа, уул нь Адъяа гишүүн, Ганхуяг гишүүн байх ёстой юм, энд юуг оруулсан бэ гэхээр Эрдэнэт, Төмөр замын харъя, бас Баянзүрх дүүрэгт гадны хөрөнгө оруулалт, жишээлбэл Оросын холбооны улсын хөрөнгөнд харъяалагддаг, зарим хувь хөрөнгө нь оролцсон ийм орон сууцнууд байгаа юм билээ, энд амьдарч байгаа иргэдийн хууль эрх зүйн орчинд зохицуулалт хийх ийм л санаа явж байгаа юм л даа.

Д.Лүндээжанцан: - Одхүү гишүүн саналаа хэлье. Дэмжсэн нэг гишүүн, эсэргүүцсэн нэг гишүүн хэлнэ шүү дээ.

Д.Одхүү: - Мөнхтуяа гишүүнээ, та мэдээлэл жаахан дутуу авсан байна, Эрдэнэтийн асуудал орон сууцны оросын буюу хамтарсан үйлдвэрийн фондод байсан байруудыг шилжүүлэх анхны тогтоолыг шийдвэр гаргахад оролцсон хүний хувьд энэ маань ямарч асуудалгүй шийдэгдсэн, одоо тэгээд дөнгөж саяхан бас дахиад шийдвэр гаргаад сүүлд шилжсэн байруудыг үнэгүй хувьчлах буюу бид нар орон сууцны хувьчлалын хуулийн дагуу хийгээд явж байгаа учраас энэ дээр Эрдэнэтийн асуудал нэг их том биш, Засгийн газрын үндсэн хөтөлбөрт ороод байхаар асуудал биш, хамгийн том нь Эрдэнэт, төмөр зам хоёр байгаа шүү дээ.

Б.Мөнхтуяа: - Эрдэнэтийн асуудлыг Адъяа гишүүн оруулъя гэсэн л дээ.

Д.Одхүү: - Би энэ асуудлыг нэлээд сайн мэдэж байгаа, дөнгөж сая Зөвлөлийн хурлаас гарсан шийдвэр нь нааштай шийдвэр гарсан учраас энд заавал Их Хурлын тогтоол болгоод байх шаардлага байхгүй гэж бодож байна.

Д.Лүндээжанцан: - Раш гишүүн яръя.

Р.Раш: - Би Одхүү гишүүнтэй санал нэг байна. 

Д.Лүндээжанцан: - Саналаа хураая, уг саналын томъёоллоор санал хураалт явуулъя.

Зөвшөөрсөн

Татгалзсан

Бүгд

71.8 хувийн саналаар уг санал дэмжигдсэнгүй.

36.Мөн бүлэгт “Тэтгэврийн насны хүмүүсийн хэрэглээний бараа, үйлчилгээний үнийн индекс тогтмол зарлаж байх тухай” Улсын Их Хурлын тогтоолын төслийг нэмж тусгах гэсэн УИХ-ын гишүүн С.Ламбаагийн гаргасан, Боловсрол, соёл, шинжлэх ухааны болон Нийгмийн бодлогын байнгын хороод дэмжсэн санал байна, шууд санал хураалт явуулах уу, Эрдэнэсүрэн гишүүн энэ дээр асууя, Ламбаа гишүүн шууд үндэслэлээ яръя, ямар учиртайг.

С.Ламбаа: - Амаржаргал гишүүн, Адъяа гишүүн бид нар өргөн барьсан байгаа. Одоо энэ Тэтгэвэр тэтгэмжийн асуудлыг тогтоохтой холбогдуулаад ерөөсөө Монголын үндэсний статистикийн газраас бараа үйлчилгээний үнийн индексийг зарлах ёстой, бараа үйлчилгээний үнийн индексийг яг тогтмол зарлаж байх юм бол үнийн өсөлт, инфляцийн түвшин, бүх юмнуудын харьцаа гарч ирж байдаг учраас тэр тогтолцоог нь статистикийн газрын даргатай ярьж байгаад энийг зарлахгүй байгаагаас болоод өнөөдөр ямар түвшинд байгааг гэдгийг хэн ч мэдэхээ байсан, тийм учраас Амаржаргал гишүүн, Адъяа гишүүн бид нар энэ тогтоолын төслийг боловсруулаад Засгийн газарт өгсөн юм, энийг тогтмол зарласнаараа бид хөдөлмөрийн хөлсний доод хэмжээ, амьжиргааны баталгаажих доод түвшний тухай асуудлууд яригдах ёстой юм шиг, энэ зарлагдахгүй байгаагаас ерөөсөө л үнэ ямар байна, өндөр байна уу, бага байна уу гэдэг нь зүгээр цуурхалын шинж чанартай яриагаар явж байгаа байхгүй юу. Тийм учраас энийг зарладаг тогтолцоог бүрдүүлье гэж байгаа юм.

Д.Лүндээжанцан: - Эрдэнэсүрэн гишүүн асуултаа асууя.

Б.Эрдэнэсүрэн: - Ламбаа гишүүний ярьж байгаа хэрэглээний үнийн индексийг зарлах ёстой, энэ дээр ингэж биччихээд байна, “тэтгэврийн насны хүмүүсийн хэрэглээний бараа” гэж, тэгэхээр ойлгомжгүй болчихно, тэтгэврийн насны хүмүүсийн хэрэглээний бараа гэж ялгаж хийх ямарч бололцоогүй шүү дээ, энэ нэр томъёо нь болохгүй байгаа юм, тэрий нь аваад, ерөөсөө хэрэглээний барааны индекс гэвэл өөр хэрэг, тэгж найруулахгүй бол болохгүй байна.

С.Ламбаа: - Хэрэглээний бараа үйлчилгээний үнийн индексийг тогтмол гэе. Тэтгэврийн насны гэдгийг хасъя.

Д.Лүндээжанцан: - Хэрэглээний бараа үйлчилгээний үнийн индексийг тогтмол зарлаж байх тухай УИХ-ын тогтоолын төсөл гэсэн томъёоллоор санал хураалт явуулъя. 

Зөвшөөрсөн

59.0 хувийн саналаар уг санал дэмжигдлээ.

37.Мөн бүлэгт “Энергийн талаар төрөөс баримтлах бодлого батлах тухай” Улсын Их Хурлын тогтоолын төслийг нэмж тусгах гэсэн УИХ-ын гишүүн Ц.Дамиран, Ж.Наранцацралт нарын гаргасан, Аюулгүй байдал, гадаад бодлогын, Дэд бүтцийн болон Хууль зүйн  байнгын хороод дэмжсэн санал байна. Энерги гэхээр салхины энерги байх уу? Хоёрдугаар хэлэлцүүлгийн явцад тодруулах юм байвал тодруулж оруулж ирээрэй. Дэмжье гэдгээр санал хураалт явуулъя.

Зөвшөөрсөн
22

Татгалзсан

Бүгд


39

56.4 хувийн саналаар уг санал дэмжигдлээ. Хоёрдугаар хэлэлцүүлгийн явцад Дамиран гишүүнээ  Наранцацралт гишүүн та хоёр энэ нэр томъёогоо бас бодоорой, бусад юмтай давхцах вий.

39.Мөн бүлэгт “Дөчин мянган орон сууц” хөтөлбөр батлах тухай Улсын Их Хурлын тогтоолын төслийг нэмэх гэсэн УИХ-ын гишүүн Ж.Наранцацралтын гаргасан, Аюулгүй байдал, гадаад бодлогын, Дэд бүтцийн болон Хууль зүйн  байнгын хороод дэмжсэн саналыг дэмжье гэдгээр санал хураалт явуулъя.

Зөвшөөрсөн

Татгалзсан

39

71.8 хувийн саналаар уг санал дэмжигдлээ.

40.Мөн бүлэгт Yйлдвэр хотуудын талаар авах арга хэмжээний хөтөлбөр батлах тухай” Улсын Их Хурлын тогтоолын төслийг нэмэх гэсэн  УИХ-ын гишүүн Д.Одхүүгийн гаргасан, Аюулгүй байдал, гадаад бодлогын, Дэд бүтцийн болон Хууль зүйн  байнгын хороод дэмжсэн санал байна. Нэр томъёоны хувьд “үйлдвэрийн хот гэж байгаа юмуу, үйлдвэр хот гээд таслал байх ёстой юмуу?

Д.Одхүү: -“Yйлдвэр гээд зураас татаад хот” гэнэ, үйлдвэр дагаж гарсан хотын тухай ярьж байгаа юм.

Д.Лүндээжанцан: - Тэгвэл санал хураалтаа явуулъя.
Зөвшөөрсөн

74.4 хувийн саналаар уг санал дэмжигдлээ.

42.”Yндсэн чиглэл батлах тухай” Улсын Их Хурлын тогтоолын төслийн 2 дахь заалтыг “Монгол Улсын хууль тогтоомжийг 2008 он хүртэл боловсронгуй болгох Yндсэн  чиглэлийн биелэлтийг зохион байгуулж хангах, түүний биелэлтэд хяналт тавих, хууль тогтоомжийн тогтвортой байдлыг хангаж ажиллахыг  Засгийн газар /Ц.Элбэгдорж/, холбогдох Байнгын хорооны дарга нарт даалгасугай.” гэж өөрчлөн найруулах гэсэн УИХ-ын гишүүн Ц.Мөнх-Оргил, Д.Одбаяр нарын гаргасан, Аюулгүй байдал, гадаад бодлогын, Байгаль орчны, Дэд бүтцийн, Мэдээлэл, харилцаа холбоо, технологийн хөгжлийн Хууль зүйн болон Эдийн засгийн байнгын хороод дэмжсэн санал байна. Нямдорж гишүүнийг сонсоё.

Ц.Нямдорж: - Нийт дүнгээрээ зуу гаруй хуулийн шинэ болон нэмэлт өөрчлөлтийн асуудал ярьчихаад тэгээд хуулийн тогтвортой байдал гэдэг томъёолол наана чинь оруулах буруу шүү дээ, тэрийг нь хасчихмаар байна, бусад нь болж байна.

Д.Лүндээжанцан: - За хасчихъя, тэгвэл хасч найруулаад уг асуудлаар санал хураалт явуулъя. Хоёрдугаар хэлэлцүүлэгт өшөө сайн боловсронгуй болгох хэрэгтэй.

Зөвшөөрсөн

61.5 хувийн саналаар уг санал дэмжигдлээ.

Нэг санал үлдсэн, энэ нь Сэргээгдэх эрчим хүчийг үйлдвэрлэн түгээж буй этгээдийн үйл ажиллагааг дэмжиж татвараас хөнгөлж, чөлөөлөх тухай хуулийн төслийг нэмж тусгах гэсэн УИХ-ын гишүүн  Л.Гүндалайн гаргасан, Төрийн байгуулалтын, Төсвийн болон Хүнс, хөдөө аж ахуйн байнгын хороод дэмжээгүй, УИХ-ын гишүүн Л.Гүндалай цөөнх болсон санал байна. Уг саналыг дэмжих боломжгүй гэсэн томъёоллоор санал хураалт явуулъя.

Зөвшөөрсөн

64.1 хувийн саналаар уг санал дэмжигдлээ.

Энэ өдрийн хуралдаан 18.00 цагт өндөрлөв.

Соронзон хальснаас буулгаж хянасан:

Хуралдааны нарийн

бичгийн дарга





Ч.АЛТАНЦЭЦЭГ

